Монгол Улсын Их Хурлын хаврын ээлжит чуулганы 2002 оны 6 дугаар сарын 07-ны өдөр /Баасан гариг/-ийн хуралдаан 09 цаг 20 минутад эхлэв.


УИХ-ын дэд дарга Ж.Бямбадорж хуралдааныг нээж, гишүүдийн ирц, хэлэлцэх асуудлын дарааллыг танилцуулж, хуралдааныг даргалав.


Ирвэл зохих 76 гишүүнээс 47 гишүүн ирж  61.8 хувийн ирцтэй байв.


а/Чөлөөтэй: Ч.Авдай, Д.Алтай, Н.Баяртсайхан, Ё.Баярсайхан, Б.Баатарзориг, Д.Базарсад, Ш.Бадам, Э.Гомбожав, Д.Даваацэдэв, Д.Гүндалай, Д.Мөрөн, Ж.Наранцацралт, Ц.Нямдорж,  Л.Одончимэд, С.Оюун,  Ц.Оюунбаатар, С.Төмөр-Очир, Н.Энхбаяр, Б.Эрдэнэбат, У.Хүрэлсүх, Н.Тогтох, Н.Энхболд, Ц.Шаравдорж, Ө.Энхтүвшин, 


б/Өвчтэй:  М.Зэнээ, Д.Түмэндэмбэрэл, Д.Цэвээнжав, Б.Эрдэнэбилэгт, Г.Төртогтох
Нэг. Цэргийн албан хаагчийн эд хөрөнгийн хариуцлагын тухай хуулийн төсөл /анхны хэлэлцүүлэг/


Хуулийн төслийг хэлэлцэхэд Батлан хамгаалах яамны Төрийн нарийн бичгийн дарга С.Баасанхүү, мөн яамны Стратегийн удирдлага, төлөвлөлтийн газрын орлогч дарга Б.Отгон-уул, УИХ-ын Тамгын газрын нэгдүгээр орлогч дарга Ж.Нарантуяа, хуулийн ахлах зөвлөх Б.Балган, Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг оролцов.


Хуулийн төслийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Б.Баттулга танилцуулав.


Байнгын хорооны дүгнэлттэй холбогдуулан УИХ-ын гишүүн Б.Долгорын асуусан асуултад УИХ-ын гишүүн Б.Баттулга хариулт өгөв.

Хуулийн төслийг анхны хэлэлцүүлэгт бэлтгэсэн талаар Байнгын хорооноос гаргасан зарчмын зөрүүтэй саналын томъёоллоор санал хураалт явуулахаар тогтов.

Ж.Бямбадорж: Төслийн “Цэргийн албан хаагчид эд хөрөнгийн хариуцлагыг хохирол илэрсэн өдрөөс хойш 3 жилийн дотор хүлээлгэж болно” гэсэн 5.5 дахь заалтыг хасах Аюулгүй байдал, гадаад бодлогын байнгын хорооны саналыг дэмжье.

Зөвшөөрсөн

35

Татгалзсан

  5

Бүгд


40

 
87.5 хувиар санал дэмжигдлээ.

Ж.Бямбадорж: Төслийн 9.3 дахь заалтын “/шүүх, хэрэг бүртгэх, мөрдөн байцаах байгууллага/” гэснийг хасах Аюулгүй байдал, гадаад бодлогын байнгын хорооны саналыг дэмжье.

 Зөвшөөрсөн
32

Татгалзсан

  9

Бүгд


41

 
78.0 хувиар санал дэмжигдлээ.

Ж.Бямбадорж: Төслийн 10.7, 10.8 дахь заалтыг хасах Аюулгүй байдал, гадаад бодлогын байнгын хорооны саналыг дэмжье.

Дээрх саналаар цөөнх болсон УИХ-ын гишүүн Р.Гаваа, Д.Дэмбэрэлцэрэн,  Байнгын хорооны саналыг дэмжиж УИХ-ын гишүүн Б.Долгор нар саналаа хэлэв.

Зөвшөөрсөн

24

Татгалзсан

17

Бүгд


41

 
58.5 хувиар санал дэмжигдлээ.

Ж.Бямбадорж: Төслийн 11.1, 11.2 дахь заалтуудыг нэгтгэн 11.1 дэх заалт болгон дор дурдсанаар өөрчлөн найруулах:

“11.1.Эд хөрөнгийн хариуцлага хүлээлгэх тухай шийдвэрийг эс зөвшөөрвөл уг шийдвэрийг хүлээн авснаас хойш 30 хоногийн дотор шүүхэд гомдлоо гаргаж болно” Аюулгүй байдал, гадаад бодлогын байнгын хорооны саналыг дэмжье.

Зөвшөөрсөн

32

Татгалзсан

  9

Бүгд


41

 
78.0 хувиар санал дэмжигдлээ.

Ж.Бямбадорж: Төслийн 12.1 дэх заалтыг дор дурдсанаар өөрчлөн найруулах:

12.1.Энэ хуулийн 9.1, 9.2, 10.4-10.6-д заасныг зөрчсөн албан тушаалтанд эрүүгийн хариуцлага хүлээлгэхээргүй бол шүүгч зөрчлийн шинж байдлыг харгалзан албан тушаалтныг 50000-60000 төгрөгөөр торгоно” Аюулгүй байдал, гадаад бодлогын байнгын хорооны саналыг дэмжье.

Уг саналтай холбогдуулан УИХ-ын гишүүн П.Жасрай саналаа хэлж, УИХ-ын гишүүн Б.Баттулга, Д.Дэмбэрэлцэрэн нар тайлбар өгөв.

Зөвшөөрсөн

31

Татгалзсан

10

Бүгд


41

 
75.6 хувиар санал дэмжигдлээ.

Ж.Бямбадорж: Төслийн 13 дугаар зүйлд заасан хууль хүчин төгөлдөр болох хугацааг Шүүхийн шийдвэр гүйцэтгэлийн тухай, Иргэний хэрэг шүүхэд хянан шийдвэрлэх тухай хуулиудын дагаж мөрдөх хугацаатай нийцүүлэн 2002 оны 9 дүгээр сарын 1-ний өдрөөс эхлэн дагаж мөрдөхөөр тусгах Байнгын хорооны  саналыг дэмжье.

Зөвшөөрсөн

34

Татгалзсан

  8

Бүгд


42

 
81.0 хувиар санал дэмжигдлээ.

Ж.Бямбадорж: Цэргийн албан хаагчийн эд хөрөнгийн хариуцлагын тухай хуулийг бүхэлд нь эцсийн хэлэлцүүлэгт шилжүүлэхийг дэмжье.

Зөвшөөрсөн

35

Татгалзсан

  7

Бүгд


42

 


83.3 хувийн саналаар хуулийг эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэхээр тогтов.

Дээрх хууль хэлэлцэж батлагдахтай холбогдон зарим хуульд нэмэлт өөрчлөлт оруулахдаа Хууль зүйн байнгын хороон дээр давхар хэлэлцэж, санал дүгнэлтээ өгөхийг тус Байнгын хороонд үүрэг болгов.

Уг асуудлыг 9 цаг 49 минутанд хэлэлцэж дуусав.

Хоёр. Газрын тухай хуулийн төсөл /эцсийн хэлэлцүүлэг/

Хуулийн төслийг хэлэлцэхэд  Байгаль орчны сайд У.Барсболд, дэд сайд А.Болат, Хууль зүй, дотоод хэргийн яамны Төрийн нарийн бичгийн дарга Д.Цэрэндорж, УИХ-ын Тамгын газрын хуулийн зөвлөх С.Магнайсүрэн, Байгаль орчин, хөдөөгийн хөгжлийн байнгын хорооны референт Д.Мягмарсүрэн, Эдийн засгийн байнгын хорооны зохион байгуулагч Ц.Цэрэн нарын бүрэлдэхүүнтэй ажлын хэсэг оролцов.

Уг хуулийн төслийг эцсийн хэлэлцүүлэгт бэлтгэсэн тухай Байгаль орчин, хөдөөгийн хөгжлийн болон Эдийн засгийн байнгын хорооны дүгнэлтийг УИХ-ын гишүүн Ц.Өөлд танилцуулав.

Дүгнэлттэй холбогдуулан УИХ-ын гишүүн Б.Долгор асуулт асууж, УИХ-ын дэд дарга Ж.Бямбадорж тайлбар өгөв.

Газрын тухай хуулийн төслийг эцсийн хэлэлцүүлэгт бэлтгэх талаар Байгаль орчин, хөдөөгийн хөгжлийн болон Эдийн засгийн байнгын хорооноос гаргасан зарчмын зөрүүтэй саналын томъёоллоор санал хураалт явуулахаар тогтов.

Ж.Бямбадорж: Төслийн 3, 18, 22, 26-40, 56, 59, 60 дугаар зүйлийн: “лиценз”, “эрхийн бичиг” гэснийг “эрхийн гэрчилгээ” гэж тохиолдол бүрт нийцүүлэн өөрчлөх гэсэн Байнгын хорооны саналыг дэмжье.

Зөвшөөрсөн

36

Татгалзсан

  6

Бүгд


42

 
85.7 хувиар санал дэмжигдлээ.

Ж.Бямбадорж: Төслийн 27.1, 43.4-ийн: “өрхийн хэрэгцээний” гэснийг “гэр бүлийн хамтын хэрэгцээний” гэж тус тус өөрчлөх, мөн  28.1, 28.2-ын: “Иргэнд өрхийнх нь хэрэгцээнд зориулан” гэснийг “Иргэнд гэр бүлийнх нь хамтын хэрэгцээнд зориулан” гэж тус тус өөрчлөх Байнгын хорооны саналыг дэмжье.

Зөвшөөрсөн

34

Татгалзсан

  8

Бүгд


42

 
81.0 хувиар санал дэмжигдлээ.
Ж.Бямбадорж:  Төслийн 22.2.6 дугаар заалтыг эхний хэлэлцүүлгийн үеэр томъёоллыг нь өөрчлөх үүрэг өгсний дагуу  эцсийн хэлэлцүүлэгт оруулж санал хураалт явуулах зөвшөөрөл өгөхийг дэмжье.

Зөвшөөрсөн

33

Татгалзсан

  9

Бүгд


42

 


78.6 хувийн саналаар санал хураалт явуулахыг дэмжлээ.

“22.2.6.тухайн шатны Засаг даргатай зөвшилцөн аймаг, нийслэлийн газрын албаны даргыг томилох, чөлөөлөх” гэж өөрчлөн найруулах гэсэн саналыг дэмжье.

Зөвшөөрсөн

34

Татгалзсан

  8

Бүгд


42

 
81.0 хувиар санал дэмжигдлээ. 

Ж.Бямбадорж: Төслийн 33.3-ыг: “33.3.Хэрэв тухайн иргэн, аж ахуйн нэгж, байгууллагын эрхийн бичгээр эзэмших газарт хийсэн байгаль орчинд нөлөөлөх байдлын үнэлгээгээр сөрөг дүгнэлт гарсан тохиолдолд газар эзэмших эрхийн бичиг олгохоос татгалзаж, дуудлага худалдааны үнийг буцаан олгоно” гэж өөрчлөн найруулах Байнгын хорооны саналыг дэмжье.

Зөвшөөрсөн

32

Татгалзсан

  9

Бүгд


41

 
78.0 хувиар санал дэмжигдлээ.

Ж.Бямбадорж: Төсөлд дор дурдсан агуулгатай 5 дугаар зүйл нэмэх.

“5 дугаар зүйл.Газар өмчлөгч
5.1.Монгол Улсын газар нутаг салшгүй бүрэн бүтэн, газрын сан нэгдмэл байна.

5.2.Монгол Улсын иргэдэд өмчлүүлснээс бусад газар төрийн өмч мөн.

5.3.Бэлчээр, нийтийн эдэлбэрийн ба улсын тусгай хэрэгцээнийхээс бусад газрыг зөвхөн Монгол улсын иргэнд өмчлүүлж болно.

5.4.Монгол Улсын иргэнд газар өмчлүүлэхтэй холбогдсон харилцааг зохих хуулиар зохицуулна” гэсэн Байнгын хорооны саналыг дэмжье.

Зөвшөөрсөн

31

Татгалзсан

11

Бүгд


42

 
73.8 хувиар санал дэмжигдлээ.

Ж.Бямбадорж: Төслийн 20.2.4-ийн: “төвлөрсөн инженерийн шугам, сүлжээ бүхий газруудад” гэснийг “инженерийн шугам сүлжээ бүхий болон сүлжээнд холбогдохоор төлөвлөгдсөн газруудад” гэж өөрчлөх Байнгын хорооны саналыг дэмжье.

Зөвшөөрсөн

34

Татгалзсан

  8

Бүгд


42

 
81.0 хувиар санал дэмжигдлээ.

Ж.Бямбадорж: Төслийн 28.3-ын: “тухайн орон нутагт” гэснийг хасах, Байнгын хорооны саналыг дэмжье.

Зөвшөөрсөн

32

Татгалзсан

10

Бүгд


42

 
76.2 хувиар санал дэмжигдлээ.

Ж.Бямбадорж: Төслийн 63.1-ийг “63.1.Энэ хуулийг 2003 оны 1 дүгээр сарын 1-ний өдрөөс эхлэн дагаж мөрдөнө” гэж өөрчлөн найруулах Байнгын хорооны саналыг дэмжье.

Зөвшөөрсөн

31

Татгалзсан

11

Бүгд


42

 
73.8 хувиар санал дэмжигдлээ.

УИХ-ын гишүүн Д.Дэмбэрэлцэрэн хуулийн төсөлд хууль тогтоомжид нийцээгүй нэр томъёо хэрэглэсэн талаар саналаа хэлж, хуулийн эцсийн редакц хийхдээ энэ талаар анхаарч үзэхийг хүсэв.

Тамгын газар дээрх саналыг хүлээн авч хууль тогтоомжтой нийцүүлэн   Газрын тухай хуулийн эцсийн найруулга дээр сонсгохыг үүрэг болгов, мөн хэлэлцэж буй хуулиудыг эхний хэлэлцүүлэг явагдсаны дараа эцсийн хэлэлцүүлэгт оруулахдаа Тамгын газар хуулийн  нэр томъёо, бусад хуультай уялдаж байгаа байдал зэргийг онцгой анхаарч цэгцэлж ирж байхыг хатуу анхааруулав.

Ж.Бямбадорж: Газрын тухай хуулийг батлая.

Зөвшөөрсөн

40

Татгалзсан

  3

Бүгд


43

93.0  хувийн саналаар Газрын тухай хууль 10 цаг 15 минутанд батлагдлаа.

Газрын тухай хууль батлагдсантай холбогдуулж Тусгай хамгаалалттай газар нутгийн тухай хуульд нэмэлт өөрчлөлт оруулах тухай хуулийн төслийг эхний хэлэлцүүлэгт бэлтгэх талаар Байгаль орчин, хөдөөгийн хөгжлийн болон Эдийн засгийн байнгын хорооноос гаргасан зарчмын зөрүүтэй саналын томъёоллоор санал хураалт явуулъя. 

Ж.Бямбадорж: Төслийн 1 дүгээр зүйлийг хасах. “1 дүгээр зүйл. Тусгай хамгаалалттай газар нутгийн тухай хуулийн 27 дугаар зүйлийн 1 дэх хэсэгт дараахь нэмэлтийг оруулсугай.

“11/ газар нутгийг тусгай хамгаалалтад авах тухай шийдвэр гаргах, эдгээр газрыг улсын тусгай хамгаалалттай газар нутгийн тодорхой ангилалд хамааруулах, тэдгээрийн хилийн заагийг батлах, өөрчлөх.” гэж нэмэх Байнгын хороодын саналыг дэмжье.

Зөвшөөрсөн 
34

Татгалзсан

  8

Бүгд


42


81.0 хувиар санал дэмжигдлээ.

Ж.Бямбадорж: Төслийн 2 дугаар зүйлийг дор дурдсанаар өөрчлөн найруулах: “2 дугаар зүйл. Тусгай хамгаалалттай газар нутгийн тухай хуулийн 35 дугаар зүйлийн 1, 37 дугаар зүйлийн 2 дахь хэсгийн “Газрын тухай хуулийн 38 дугаар зүйлийн 3 дахь хэсэгт” гэснийг “Газрын тухай хуулийн 43 дугаар зүйлийн 8 дахь хэсэгт” гэж, 38 дугаар зүйлийн 1, 2 дахь хэсгийн “Газрын тухай хуулийн 39 дүгээр зүйлд” гэснийг “Газрын тухай хуулийн 44 дүгээр зүйлд” гэж, 40 дүгээр зүлийн 1 дэх хэсгийн 1 дэх заалтын “Газрын тухай хуулийн 34 дүгээр зүйлийн 1 дэх хэсгийн 1, 2, 3, 2 дахь хэсгийн, 1, 2-т” гэснийг “Газрын тухай хуулийн 38, 39 дүгээр зүйлд” гэж тус тус өөрчилсүгэй гэсэн Байнгын хороодын саналыг шинээр батлагдсан Газрын тухай хуультай холбогдож зөвхөн зүйлийн дугаар нь өөрчлөгдөж байгаа учир санал хураалт явуулах шаардлагагүй хэмээн үзэв.

Ж.Бямбадорж: Төслийн 3 дугаар зүйлийг хасах: “3 дугаар зүйл. Тусгай хамгаалалттай газар нутгийн тухай хуулийн 25 дугаар зүйлийн 1 дэх хэсгийн 2, 26 дугаар зүйлийн 1 дэх хэсгийн 6 дахь заалтыг тус тус хүчингүй болсонд тооцсугай” гэсэн энэ заалтыг хасья гэсэн  Байнгын хороодын саналыг дэмжье.

 Зөвшөөрсөн 
36

Татгалзсан

  7

Бүгд


43


83.7 хувиар санал дэмжигдлээ.

Ж.Бямбадорж: Тусгай хамгаалалттай газар нутгийн тухай хуульд нэмэлт өөрчлөлт оруулах тухай хуулийн төслийг дээрх зарчмын зөрүүтэй саналуудаа оруулаад батлая.

Зөвшөөрсөн 
34

Татгалзсан

  8

Бүгд


42


81.0 хувиар санал дэмжигдлээ.

Газрын хууль батлагдсантай холбогдуулж Байгалийн ургамлын тухай хуульд өөрчлөлт оруулах тухай хуулийн төслийг эхний хэлэлцүүлэгт бэлтгэх талаар Байгаль орчин, хөдөөгийн хөгжлийн болон Эдийн засгийн байнгын хорооноос гаргасан зарчмын зөрүүтэй саналаар санал хураалт явуулахаар тогтов.

Ж.Бямбадорж: Төслийн 1 дүгээр зүйлийг дор дурдсанаар өөрчлөн найруулах: “1 дүгээр зүйл. Байгалийн ургамлын тухай хуулийн 18 дугаар зүйлийн 2 дахь хэсгийн “Газрын тухай хуулийн 32 дугаар зүйлийн 2 дахь хэсэгт” гэснийг “Газрын тухай хуулийн 33 дугаар зүйлийн 6 дахь хэсэгт” гэж, 18 дугаар зүйлийн 3 дахь хэсгийн “Газрын тухай хуулийн 33 дугаар зүйлд” гэснийг “Газрын тухай хуулийн 34 дүгээр зүйлд” гэж тус тус өөрчилсүгэй гэсэн Байнгын хороодын саналыг дэмжье.

Зөвшөөрсөн 
35

Татгалзсан

  9

Бүгд


44


79.5 хувиар санал дэмжигдлээ.

Ж.Бямбадорж: Байгалийн ургамлын тухай хуульд өөрчлөлт оруулах тухай хуулийг батлая.

Зөвшөөрсөн 
32

Татгалзсан

11

Бүгд


43

74.4 хувийн саналаар хууль батлагдлаа.

Ж.Бямбадорж: Захиргааны хариуцлагын тухай хуульд нэмэлт өөрчлөлт оруулах тухай хуулийг батлая.

Зөвшөөрсөн 
31

Татгалзсан

12

Бүгд


43

72.1 хувийн саналаар хууль батлагдлаа.

Ж.Бямбадорж: Банкны тухай хуульд нэмэлт өөрчлөлт оруулах тухай хуулийг батлая.

Зөвшөөрсөн 
27

Татгалзсан

16

Бүгд


43

62.8 хувийн саналаар хууль батлагдлаа.

Ж.Бямбадорж: Үл хөдлөх эд хөрөнгийн бүртгэлийн тухай хуульд нэмэлт өөрчлөлт оруулах тухай хуулийг бүхэлд нь батлая.

Зөвшөөрсөн 
33

Татгалзсан

10

Бүгд


43

76.7 хувийн саналаар хууль батлагдлаа.

Ж.Бямбадорж: Хот байгуулалтын тухай хуульд нэмэлт өөрчлөлт оруулах тухай хуулийг батлая.

Зөвшөөрсөн 
30

Татгалзсан

13

Бүгд


43

69.8 хувийн саналаар хууль батлагдлаа.

Ж.Бямбадорж: Хууль хүчингүй болсон тухай хуулийг бүхэлд нь батлая. /1994.11.11-ний өдөр батлагдсан Газрын тухай хуулийг/

Зөвшөөрсөн 
35

Татгалзсан

  8

Бүгд


43

81.4 хувийн саналаар хууль батлагдлаа.

Ж.Бямбадорж: Монгол Улсын Газрын тухай хууль батлагдсантай холбогдуулж авах  арга хэмжээний тухай УИХ-ын тогтоолын төслийг батлая.

Зөвшөөрсөн 
34

Татгалзсан

  8

Бүгд


42


81.0 хувиар санал дэмжигдлээ.

Гурав. Эцсийн найруулга

УИХ-ын Тамгын газрын нэгдүгээр орлогч дарга Ж.Нарантуяа Зар сурталчилгааны тухай хууль, Монгол Улсын Засгийн газар, Испанийн Вант Улсын Институто дэ  Кредито Офисиалийн хооронд байгуулсан Улаанбаатар хотын бохир ус цэвэрлэх байгууламжийг сайжруулах төслийн Зээлийн гэрээг соёрхон батлах тухай хуулийн эцсийн найруулгуудыг уншиж танилцуулав.

Эцсийн найруулгатай холбогдуулж УИХ-ын гишүүдээс асуулт, санал гараагүй болно.

УИХ-ын гишүүд дээрх УИХ-ын хуулийн эцсийн найруулга сонсов.

Өглөөний нэгдсэн хуралдаан 10 цаг 30 минутанд завсарлав.

Оройн нэгдсэн хуралдаан 15 цаг 20 минутанд эхлэв.

Ирвэл зохих 76 гишүүнээс 39 гишүүн ирж  51.3 хувийн ирцтэй байв.


а/Чөлөөтэй: Ч.Авдай, Д.Алтай, Н.Баяртсайхан, Ё.Баярсайхан, Б.Баатарзориг, Д.Базарсад, Ш.Бадам, Э.Гомбожав, Д.Даваацэдэв, А.Дашдорж, М.Далайхүү,   П.Жасрай, Д.Мөрөн, Ж.Наранцацралт, П.Нямдаваа, Ц.Нямдорж,  Ц.Ням-Осор, С.Оюун,  Ц.Оюунбаатар, Т.Очирхүү Н.Содномдорж, С.Төмөр-Очир, Н.Энхбаяр, Б.Эрдэнэбат, У.Хүрэлсүх, Н.Тогтох, Ч.Улаан, Р.Содхүү, О.Сүрэн, Н.Энхболд, Ц.Шаравдорж, Ө.Энхтүвшин, 


б/Өвчтэй:  М.Зэнээ, Д.Түмэндэмбэрэл, Д.Цэвээнжав, Б.Эрдэнэбилэгт, Г.Төртогтох

Дөрөв. Хүнс, хөдөө аж ахуйн салбарт гадаадын зээл, тусламжаар хэрэгжүүлж буй төслүүдийн явц, цаашдын зорилт Хүнс, хөдөө аж ахуйн сайд Д.Насанжаргалын мэдээлэл
Мэдээлэл хэлэлцэж байгаатай холбогдуулан Хүнс, хөдөө аж ахуйн яамны Төрийн захиргааны удирдлагын газрын дарга Д.Жанцанхорол, Стратегийн төлөвлөлт, бодлогын газрын дарга Г.Даваадорж, Мэдээлэл, хяналт шинжилгээ, үнэлгээний газрын дарга Т.Лувсанбүд, Бодлого, төлөвлөлтийн хэлтсийн дарга Ц.Пунцагсүрэн, Хөдөө аж ахуйн сангийн хэлтсийн дарга Ц.Пэрэнлэй, Газар тариалан, техник технологийн хэлтсийн дарга Б.Бурмаа, Улсын нөөцийн газрын дарга Ж.Бямбаноров, Улсын мал эмнэлгийн газрын дарга Р.Санжаатогтох нарын бүрэлдэхүүнтэй ажлын хэсэг оролцов.

Мэдээлэлтэй холбогдуулж  УИХ-ын гишүүн Л.Гүндалай, Н.Ганбямба, Ж.Бямбадорж, Н.Болормаа, Х.Жекей, Г.Нямдаваа, Б.Чадраа, Д.Оюунхорол, Ч.Раднаа, Б.Өвгөнхүү, Б.Шаравсамбуу, Р.Цогтбаатар, Р.Сандалхан, Б.Долгор, Ц.Баасанжав, Н.Гэрэлсүрэн, Л.Одончимэд, Д.Дондог нарын асуусан асуултад ажлын хэсгээс Д.Насанжаргал, Г.Даваадорж, Ж.Бямбаноров, Б.Бурмаа нар хариулж тайлбар өгөв.

15.33-15.40 цагт Нийслэлийн 23 дугаар сургуулийн 8б ангийн хамт олон УИХ-ын Чуулганы нэгдсэн хуралдааны үйл ажиллагаатай танилцав.

УИХ-ын гишүүн Л.Гүндалай асуулт асуух гишүүд Засгийн газрын сайдын мэдээллийг сонссоны дараа компьютерт нэрээ өгч байх нь зүйтэй гэдэг санал хэлж нэлээд маргалдсаны эцэст хуралдаан даргалагч УИХ-ын дэд дарга Ж.Бямбадорж дараагийн хуралдаанаас Засгийн газрын сайдын мэдээлэл эхэлсэн цагаас хойш УИХ-ын гишүүд нэрээ өгч байх нь зүйтэй хэмээн үзэв.

Энэ өдрийн хуралдаан 18 цаг 20 минутанд өндөрлөв.

ТЭМДЭГЛЭЛТЭЙ ТАНИЛЦСАН:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА




Д.БАТБААТАР

ГАР ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА






Ч.АЛТАНЦЭЦЭГ

УИХ-ЫН ХАВРЫН ЧУУЛГАНЫ 2002 ОНЫ 6 ДУГААР

САРЫН 07-НЫ ӨДРИЙН НЭГДСЭН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ

Хуралдаан 9 цаг 20 минутанд эхлэв.


Ж.Бямбадорж: УИХ-ын гишүүдийн энэ өдрийн амгаланг эрье. УИХ-ын чуулганы 6 дугаар сарын 7-ны өдрийн хуралдааны ажиллагаа нээснийг мэдэгдье. Өнөөдрийн чуулганы хуралдаанаар Цэргийн албан хаагчийн эд хөрөнгийн хариуцлагын тухай хуулийн төслийн анхны хэлэлцүүлэг, Газрын тухай хуулийн төсөл эцсийн хэлэлцүүлэг, Бусад асуудал хэлэлцэнэ. Засгийн газрын мэдээллийн цагаар Хүнс, хөдөө аж ахуйн сайд Насанжаргал Хүнс, хөдөө аж ахуйн салбарт гадаадын зээл, тусламжаар хэрэгжүүлж байгаа төслүүдийн явц, цаашдын зорилт сэдвээр мэдээлэл хийнэ. Ингээд эхний асуудлаа хэлэлцэж эхэлье, ажлын хэсгийнхнийг оруулъя.

Нэг. Цэргийн албан хаагчийн эд хөрөнгийн хариуцлагын 

тухай хуулийн төслийн анхны хэлэлцүүлэг

Ж.Бямбадорж:  Хуулийн төслийн талаар Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Б.Баттулга танилцуулна, 


Б.Баттулга: УИХ-ын дэд дарга, эрхэм гишүүд ээ, Монгол Улсын Засгийн газраас 2002 оны 5 дугаар сарын 08-ны өдөр өргөн мэдүүлсэн Цэргийн албан хаагчийн эд хөрөнгийн хариуцлагын тухай хуулийн төслийг УИХ-ын чуулганы нэгдсэн хуралдаанаар 2002  оны 5 дугаар сарын 30-ны өдөр хэлэлцэж, төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

Тус Байнгын хороо 2002 оны 6 дугаар сарын 5-ны өдрийн хуралдаанаараа уг хуулийн төслийг УИХ-ын нэгдсэн хуралдааны анхны хэлэлцүүлэгт оруулах тухай асуудлыг хэлэлцлээ. Хуулийн төслийн хэлэлцэх эсэх асуудлыг шийдвэрлэх үед Байнгын хорооны болон УИХ-ын нэгдсэн хуралдаан дээр гишүүдийн гаргасан саналыг төсөлд тусган хэлэлцүүлсэн болно.


Хуулийн төслийг анхны хэлэлцүүлэгт бэлтгэх явцад Байнгын хорооны гишүүдийн гаргасан саналын дагуу төсөлд дараахь нэмэлт, өөрчлөлт оруулах саналыг оруулж байна:

1.Төслийн “Цэргийн албан хаагчид эд хөрөнгийн хариуцлагыг хохирол илэрсэн өдрөөс хойш 3 жилийн дотор хүлээлгэж болно” гэсэн 5.5 дахь заалтыг хасах.

2.Төслийн 9.3 дахь заалтын “/шүүх, хэрэг бүртгэх, мөрдөн байцаах байгууллага/” гэснийг хасах.

3.Шүүх болон цэргийн анги байгууллагын захирагч /дарга/ хохирол  учирсан нөхцөл байдал, гэм буруугийн хэр хэмжээ болон цэргийн албан хаагчийн эд хөрөнгийн байдлыг харгалзан нөхөн төлөх төлбөрийн хэмжээг багасгаж болох тухай заалтыг /төслийн 10.7/ хасах. Үүнтэй холбогдуулан төслийн 10.8 дахь заалтыг мөн хасах.

Улсын Их хурлын гишүүн Д.Дэмбэрэлцэрэн, Р.Гаваа, Д.Лүндээжанцан, Ц.Баасанжав нар цэргийн анги байгууллагын захирагч нөхөн төлөх төлбөрийн хэмжээг багасгах эрхтэй байх нь зүйтэй тул төслийн томъёоллыг хэвээр үлдээх санал гаргаж цөөнх болсон болно.

4.Эд хөрөнгийн хариуцлага хүлээлгэх тухай шийдвэрийн талаар гаргасан гомдлыг үндэслэлтэй, шуурхай шийдвэрлэж байх шаардлагатай, нөгөөтэйгүүр энэ хууль батлагдсанаар цэргийн анги, байгууллагын захирагчийн шийдвэр нь шүүхээр баталгаажиж шийдвэр гүйцэтгэлийн ажиллагааг явуулах үндэслэл болох тул гомдлыг шүүх харьяалан шийдвэрлэж байх нь зүйтэй гэж үзэж төслийн 11.1, 11.2 дахь заалтуудыг нэгтгэж “Эд хөрөнгийн хариуцлага хүлээлгэх тухай шийдвэрийг эс зөвшөөрвөл уг шийдвэрийг хүлээн авснаас хойш 30 хоногийн дотор шүүхэд гомдлоо гаргаж болно” гэж өөрчлөн найруулах.

5.Төслийн 12.1 дэх заалтыг “Энэ хуулийн 9.1, 9.2, 10.1, 10.4-10.6-д заасныг зөрчсөн албан тушаалтанд эрүүгийн хариуцлага хүлээлгэхээргүй бол шүүгч зөрчлийн шинж байдлыг харгалзан албан тушаалтныг 50000-60000 төгрөгөөр торгоно” гэж өөрчлөн найруулах.

6.Төслийн 13 дугаар зүйлд заасан хууль хүчин төгөлдөр болох хугацааг Шүүхийн шийвэр гүйцэтгэлийн тухай, Иргэний хэрэг шүүхэд хянан шийдвэрлэх тухай хуулиудын дагаж мөрдөх хугацаатай нийцүүлэн 2002 оны 9 дүгээр сарын 1-ний өдрөөс эхлэн дагаж мөрдөх нь зүйтэй гэсэн саналыг оруулж байна.

Уг хуулийн төслийн талаар санал хураалгах зарчмын зөрүүтэй саналын томъёоллыг Та бүхэнд тараасан болно.

УИХ-ын эрхэм гишүүд ээ, Цэргийн албан хаагчийн эд хөрөнгийн хариуцлагын тухай хуулийн төслийг анхны хэлэлцүүлэгт бэлтгэж тус Байнгын хорооноос гаргасан дүгнэлт болон төслийн талаархи зарчмын зөрүүтэй саналыг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Ж.Бямбадорж: Баттулга гишүүнд баярлалаа. Байнгын хорооны танилцуулгаас асуух асуулттай гишүүн байна уу, Долгор гишүүн, Долгор гишүүнээр таслая.

Б.Долгор: Хариуцлагын шийдвэр даргаас гаргачихаад тэр тушаалыг биелүүлээгүй байхдаа цэргээс халагдаад явсан тохиолдолд шууд тэр тушаалыг шүүхийн шийдвэр гүйцэтгэлийн журмаар гаргуулна гэсэн ийм заалт байна, энүүнтэй холбогдуулаад 2 хуульд өөрчлөлт оруулах ийм санал ирсэн байгаа, тэгэхээр энэ дээр яагаад энийг тэр хэвээр нь үлдээж байгаа юм бэ? Одоо аль нэг компаний захирал өөрийнхөө ажилтнуудад хариуцлага хүлээлгэх тухай тушаал гаргачихаад тэрийг нь шууд шүүхийн шийдвэр гүйцэтгэлийн журмаар, шүүхийн шийдвэртэй адил биелүүлэхтэй яг адилханштэй, яг зарчмын хувьд, түүнээс гадна, жишээлбэл УИХ-ын Тамгын газрын дарга нэг ажилтандаа эд хариуцлага хүлээлгэх тушаал гаргаад тэрнийг шүүхийн шийдвэртэй адил биелүүлж байгаатай яг адилхан, тэгээд энийг яагаад энэ авч үзэж хасах тухай санал оруулахгүй байгаа юм болоо, энэ талаар хариулж өгөөч.

Хоёрдугаарт нь цэргийн албан хаагчийн сарын цалингийн хэмжээг хөдөлмөрийн хөлсний доод хэмжээгээр тооцоод, тэгээд суутгалын хэмжээ 50 хувиас хэтэрч болохгүй гэсэн заалтууд байгаа л даа, тэгээд энэ маань бодит байдал дээр ийм биш байгааштэй, тэгээд энийг бас юу гэж үзэж байгаа юм бэ, энэ хаанаас энэ төлбөрөө цэргийн албан хаагч маань олж төлөх юм бэ, энийг бас Байнгын хороон дээр хэрхэн авч үзсэн тухай хариулж өгнө үү.

Ж.Бямбадорж: Энэ асуултыг хэн хариулах вэ? Баттулга гишүүн.

Б.Баттулга: Асуултыг бүрэн сонсож чадсангүй, гэхдээ манай ажлын хэсгийн улсууд байгаа, нэмж хариулах байхаа, ер нь Байнгын хороон дээр энэ хуулийн төслийг хэлэлцээд хуулийн төсөл өргөн мэдүүлэх журмын тухай бүх материал нь бүрдэж орж ирсэн, Засгийн газар, Хууль зүй, дотоод хэргийн яам энэ хуулийн талаархи үзэл баримтлалыг баталсан байсан, холбогдох яам, газруудын санал дүгнэлт мөн ирсэн юм. Тэгээд энд бүх материал дээр тулгуурлаж Байнгын хороон дээр тал бүрээс нь хэлэлцсэний үндсэн дээр Долгор гишүүний асуугаад байгаа цэргийн анги байгууллагын дарга, захирагчийн эд хөрөнгийн хариуцлага хүлээлгэх тухай шийдвэрийг шүүхийн шийдвэр гүйцэтгэх байгууллага хүлээн авч шийдвэрлэж байх заалт хэвээрээ үлдсэн юм. Энэ талаархи нэмэлт тайлбарыг Баасанжав гуай, манай ажлын хэсэгт орсон улсууд тодруулах юм байвал хэлнэ.

Ж.Бямбадорж: Тодруулах юм байна, нэмэгдэл 2 хуулийг Байнгын хороон дээр хэлэлцсэн хэрэг үү, дагаж орж ирж байгаа. Шүүхийн шийдвэр биелүүлэх тухай хуульд нэмэлт өөрчлөлт оруулах асуудал, Иргэний хэрэг шүүхэд шийдвэрлэх тухай 2 хуулийг.

Б.Баттулга: Тэр 2-ыг Байнгын хороон дээр хэлэлцээгүй.

Ж.Бямбадорж: За тэгвэл Долгор гишүүний асуултад хариулагдлаа. Ер нь энэ асуудлыг Аюулгүй байдал, гадаад бодлогын байнгын хорооноос гадна Хууль зүйн байнгын хороо хэлэлцэх ёстой шүү, анх хэлэлцэх эсэхийг шийдвэрлэхэд Хууль зүйн байнгын хороо энэ дээр анхаарлаа хандуулаарай, яагаад гэхээр Долгор гишүүний саяын асуусан асуулт бол өнөөдөр биш байна, маргааш энэ асуудлыг хэлэлцэхэд гарч ирнэ, гарцаа байхгүй одоо тийм хэмжээнд, өөрөөр хэлбэл  цэргийн анги нэгтгэлийн даргын тушаал шийтгэвэр мөн үү гэдэг асуудал гарч ирж байгаа шүү, тийм учраас Хууль зүйн байнгын хороо, Дэмбэрэлцэрэн гишүүнээ энийг Хууль зүйн байнгын хороо ирэх долоо хоногт авч хэлэлцээрэй.

Ингээд зарчмын зөрүүтэй саналаа санал хураалт явуулъя.

П.Жасрай: Би асуулт асуухаар нэрээ өгсөн боловч миний нэр гарч ирэхгүй байна.

Ж.Бямбадорж: Тэр аргагүй Жасрай гуай, би нэр хараад, өөр асуух хүн байна уу гээд байхгүй гэхээр хаачихаж байгаа юм, энд. Бид нар чинь яг л дэгийнхээ дагуу явж байгааштэй, би бүр асууж байгаад ганцхан Долгор гишүүний нэр гараад, энийг цохисны дараа хаалт хийж байгаа, бид дэгээ барья. Ингээд эхний саналаар санал хураалт явуулъя.

“Цэргийн албан хаагчид эд хөрөнгийн хариуцлагыг хохирол илэрсэн өдрөөс хойш 3 жилийн дотор хүлээлгэж болно” гэсэн 5.5 дахь заалтыг хасах, Аюулгүй байдал, гадаад бодлогын байнгын хорооны санал байна, энэ дээр цөөнх болсон гишүүд алга байна. Энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож 35 гишүүн зөвшөөрч, 5 гишүүн татгалзаж 87.5 хувийн саналаар санал дэмжигдлээ.

2.Төслийн 9.3 дахь заалтын “/шүүх, хэрэг бүртгэх, мөрдөн байцаах байгууллага/” гэснийг хасах, Аюулгүй байдал, гадаад бодлогын байнгын хорооны санал байна, цөөнх болсон гишүүд алга байна. Энэ саналыг дэмжье гэсэн санал хураалт явуулъя.

Санал хураалтад 41 гишүүн оролцож 32 гишүүн зөвшөөрч, 9 гишүүн татгалзаж 78. хувийн саналаар санал дэмжигдлээ.

3.Төслийн 10.7, 10.8 дахь заалтыг хасах, Аюулгүй байдал, гадаад бодлогын байнгын хорооны санал байна, цөөнх болсон УИХ-ын гишүүн Д.Дэмбэрэлцэрэн, Р.Гаваа, Д.Лүндээжанцан, Ц.Баасанжав нар байна. Цөөнх болсон гишүүдээс саналаа хэлэх гишүүн, Гаваа гишүүн ярья.

Р.Гаваа: Баярлалаа. Энэ асуудал дээр цөөнх болохдоо Захиргааны хариуцлага хүлээлгэж байгаа журмыг нэгдүгээрт бид бодсон юм. Ер нь цэргийн ангийн захирагчийн шийдвэр бол шийтгэвэр байх тухай асуудлыг  зарчмын хувьд хоёр талаас ойлголцож байгаа юм гэж ойлгосон, тийм учраас сүүлд нь холбогдох байгууллага, шүүхийн шийдвэр биелүүлэх байгууллага энэ мөрөөр нь арга хэмжээ авч болох ёстой, гүйцэтгэлий нь хангуулах ёстой гэсэн ийм байдалтай байр сууринаас хандсан. Ажлын хэсэгт оролцохдоо Хууль зүйн байнгын хороо, Аюулгүй байдал, гадаад бодлогын байнгын хорооноос орсон бүрэлдэхүүн хамтарч ажиллаж, ажлын хэсэг дүгнэлт гаргасан болохоор энэ дээр нэг их өөр асуудал байхгүй болов уу гэж бодож байна.

Гэхдээ энд гол яригдаж байгаа 10.7-гийн асуудал юу байгаа вэ гэхлээр төлбөрийн хэмжээ ногдуулж байгаа захирагч, түүнийгээ багасгах тухай асуудал байгаа юм. Энэнийг зарим хүмүүсийн эмзэглэж байгаагаар  энэ ерөөсөө багасгаад тодорхой хэмжээний хариуцлага хүлээлгэхгүй, хэт хариуцлага хүлээлгэхгүй явчих юм биш байгаа гэсэн ийм хандлага, эсвэл нөгөө талаас бас  энэний эсрэг үйл ажиллагаа бас болдог байна. Ямарч байсан одоо энэ хөдөлмөрийн хөлсний доод хэмжээг 50 дахин өсгөсөн гэдгээр 1 сая 200 мянга орчим төгрөгийн хохирол учрахад тэрнээс дээшхи юмыг эрүүгийн бусад холбогдох юмнуудаар, Иргэний хуулиар шийдье гэж шүүхэд өгөөд, тэрнээс доошхийг захирагч шийдье гэсэн ийм л юм байгаа.

Сая байтугай 2, 3 сая төгрөгийн хохирол учирсан байхад шүүхээд очоод тэгээд тэндээсээ шийдвэр гаргахдаа энэний нөхцөл байдал, бусад юмыг харгалзан үзээд бууруулаад ирэхэд магадгүй 100, 200000 төгрөгөөр төлөхөөр болоод шийдвэр гарчихаж болдог байхад цэргийн ангийн захирагчийн гаргасан шийдвэр тэр чигээрээ явчих нэг ийм аюул байгаа юм. Энэ дээр 2 талтай юм нь ямарч байсан шүүхийн байдлаар ингэж хөнгөлж болдог байхад захирагч бас хөнгөлөх тэр бололцоог гарсан нөхцөл байдлыг гэм хорыг тогтоохдоо зөв хандаад шийдэж болох болов уу гэсэн энэ байр сууринаас 10.7 байх ёстой байхаа гэж бодож байна.

Нөгөө талаар захирагч дураараа авирлаад улсад хохирол учруулчих юмуу, эсвэл тэр хүнийг хэт хөнгөлчихвий гэдгээс сэргийлэх арга нь энэ шийдвэрийг гаргахдаа ахлах шатныхаа захирагчийн зөвшөөрөлтэйгээр шийднэ гэсэн учраас өнөөдөр энийг бас нэг улсын эрх ашиг, төрийн эрх ашгийг хамгаалах байгууллага дээр нь байж байгаад энийг тогтооно гэсэн ийм байр сууринаас 10.7-г хэвээр нь үлдээе гэсэн ийм бодолтой байгаа юм. Энэ санааг Их Хурлын гишүүд дэмжиж санал хураалгаж өгөөч гэж хүсч байна. 10.7-г шийдчих юм бол 10.8 энүүнтэй хамт шийдэгдэх ийм асуудлаа, баярлалаа.

Ж.Бямбадорж: Баярлалаа, тэгэхээр миний ойлгосноор энийг ойлголцоод тодруулах юм байна л даа. Тэр нөгөө ангийн захирагчийг хардсандаа биш, манай хуульч гишүүдийн нэг анхаараад байгаа нь тэр гэм буруу байдлы нь харгалзан гээд, шүүх шиг ажиллахаар байгаад байгаа нь ойлгогдоод байнаштэй, одоо манай Үндсэн хууль чинь гэм буруутай эсэхийг шүүх тогтооно гэж байгаа, тэгэхээр энийгээ салгаад шүүх дээр гэм бурууг нь тогтоодог, ер нь огт ямарч гэм буруу гэлгүйгээр учруулсан хохирлыг ангийн захирагч бууруулж болно, энэ нь дээд шатны гэсэн байдлаар орчихвол арай хүлээгээд авчих юм биш байгаа даа, энэ дээр.

Р.Гаваа: Яг таны тэр саналаар томъёолол хийгдсэн байгаа. 

Ж.Бямбадорж: Байнгын хорооны саналыг дэмжиж санал хэлэх хүн байна уу, Долгор гишүүн.

Б.Долгор: Тэгэхээр энэ хуулин дээр нэг юм ажиглагдаад байх юм, энэ цэргийн анги байгууллагын захирагч гэдэг бол яг шүүхтэй адилхан л эрхтэй юм шиг болоод байнаштэй, одоо тэр төлбөрий нь тогтоогоод, шууд шүүхийн шийдвэр шиг биелэгдэж байдаг, эсвэл одоо гаргасан хохирлыг шууд шүүх шиг  яг биелүүлж байдаг, яг энийг уншаад үзэхээр тийм, шүүх болон цэргийн анги байгууллагын захирагч гээд, тэгээд хохирол учирсан нөхцөл байдал, гэм буруугийн хэр хэмжээг харгалзана гээд, энэ бол ийм байж болохгүйштэй, энэ чинь цэргийн анги байгууллагын захирагч хүн гэдэг чинь нэг байгууллагын дарга л хүнштэй. Нөгөө талаасаа цэргийн анги байгууллагын захирагч маань цэргийнхээ албан хаагчид ямар байдлаар хандах ёстой билээ, захирагдлын журам үйлчилж байгааштэй, энд чинь.

Р.Гаваа: Энд чинь 10.7-г ярьж байгаа, энд тийм юм байхгүй.

Б.Долгор: Би 10.7-г ярьж байна. Тэгээд энэ чинь захирагдлын журмаар харилцдаг ийм этгээдүүдийн хүрээнд үүсч байгаа асуудлыг одоо шүүхтэй адилтган үзэж шүүхийн шийдвэр шиг биелүүлж байдаг бол огт буруу, үнэхээр. 

Р.Гаваа: Энэ дээр шүүхийн шийдвэр биелүүлэх биш шүү дээ.

Б.Долгор: Хүн ярьж байхад давхар яриад байх юм, энэ бол тэрүүнтэй яг адилхан байгаа байхгүй юу, 10.7 бол. тэгэхээр тэр одоо хохирол учирсан байгаа нөхцөлд хохирлыг тогтоох нь тэгээд тогтоосон хохирлоо бас одоо багасгаж болох нь  байна. Тэгэхээр энэ яг шүүх шиг ажиллаж байна л даа, ингэж болохгүйштэй, захирдлын журмаар ажилладаг энэ байгууллагын захирагч хүний шийдвэр бол хэзээ ч одоо яг шүүхийн шийдвэртэй адилхан ийм байдлаар явж болохгүй ээ. Ийм учраас энийг хасах нь зүйтэй байна гэсэн саналтай байна.

Ж.Бямбадорж: Баярлалаа. Аль аль талаасаа ярилаа. Нэг асуулт байна. Баасанхүү генерал ярина уу, ер нь энэ чинь төрийн өмчийн ч юмуу, улсын байцаагчийн эрхтэй хүн хэн байна, анги дээр.

Р.Гаваа: Байхгүй.

Ж.Бямбадорж: Байхгүй юу, Дэмбэрэлцэрэн гишүүн.

Д.Дэмбэрэлцэрэн: Баярлалаа. Аюулгүй байдал, гадаад бодлогын байнгын хороон дээр энэ асуудлууд нэлээд яригдсан л даа. Тэгэхээр 10.7 дахь хэсэг бол хамгийн их маргаантай асуудал байсан юм, тэгэхээр энэ асуудлыг бид ярихдаа нэгдүгээрт хууль тогтоомжийнхоо үндсэн үзэл баримтлал, зарчмыг авч үзсэн юм. Аливаа хариуцлага хүлээлгэхэд тухайн зөрчил гарсан, хохирол учирсан нөхцөл байдалд тэр зөрчил гаргасан этгээдийн хувийн байдал, эд хөрөнгийн байдлыг заавал харгалзан үздэг журамтай. Энэ журам бол эд хөрөнгийн хариуцлагаас авахуулаад эрүүгийн хариуцлага хүртэл нэвт шувт явж байгаа. Тэгэхээр түрүүн Гаваа генерал ярьчихна лээ. Сая 237500 төгрөг хүртэлх төгрөгийн хохирлын асуудал байгаа, энэ асуудлыг ангийн захирагч шийдвэрлэж байна. Энэ тохиолдолд ийм хэмжээний хохирол учруулсан цэргийн албан хаагч ерөөсөө яг учруулсан хохирлынхоо хэмжээгээр хариуцлага хүлээгээд өөр ямарч нөхцөл байдал харгалзаж болохгүй, ямар нэгэн хөнгөлөлт эдэлж болохгүй болчихоод байгаа.

Гэтэл цаана нь 4, 5 сая байдаг юмуу, 10, 20 сая төгрөгийн хохирол учруулсан хүний асуудал шүүх дээр очоод шүүх бол өөрийнхөө эрх хэмжээний дотор ямарч хэмжээний хохирлыг ямарч хэмжээгээр бууруулж болно. Тэгэхээр шүүх дээр энэ зарчим үйлчлээд, цэргийн ангийн захирагч дээр үйлчлэхгүй байж болохгүй л дээ. Тэгэхээр иргэдийн хуулийн өмнө тэгш байна гэдэг зарчим алдагдаж эхэлж байна нэгдүгээр үндэслэл энэ.

Хоёрдугаарт энэ дотор харж үзэх юм бас бий. 10 дугаар зүйлийн 7 дахь хэсгийн хоёрдахь өгүүлбэр, энэ асуудлыг цэргийн ангийн захирагч шийдвэрлэхдээ дээд шатны даргаасаа зөвшөөрөл авна гэж байгаа, яг амьдрал дээр ингээд харах юм бол ангийн захирагчийн дээд шатны албан тушаалтан бол ерөөсөө жанжин штабын дарга л байгаа байхгүй юу. Тэгэхээр хохирол учирсан тохиолдол болгонд цэргийн анги дээр би өдөр тутам биш байлаа гэхэд нэлээд их олон удаа ийм асуудал гардаг байх. Энэ асуудлыг шийдвэрлэх бүртээ ангийн захирагч болгон одоо Дашзэвэг генералаас зөвшөөрөл авч өөрөө ирдэг юмуу, албан бичиг явуулдаг юмуу, ямарч байсан нэг жижигхэн хүнд суртал үүсэхээс аргагүйгээр, тэгэхээр хууль тогтоомжийнхоо ерөнхий зарчмыг авч үлдчихээд ерөөсөө хоёрдахь өгүүлбэрийг хасчихья гэсэн саналыг л цөөнх болж байгаа манай хэдэн гишүүд яриад байгаа юм л даа, энийг л би зүгээр тайлбарлаад өгчихье гэж бодсон юм, баярлалаа.

Ж.Бямбадорж: Дэмбэрэлцэрэн гишүүнээ, эд хөрөнгийн хариуцлага албан газрын дарга нар чинь тийм эрх эдэлдэг үү? 

Д.Дэмбэрэлцэрэн: Хөдөлмөрийн хуулиар эдэлж байгаа.
Ж.Бямбадорж: Ингээд олонхи, цөөнх болж ярилаа, одоо санал хураалт явуулъя. Гишүүдээ энэ дээр 10.7 гэсэн заалтыг хасья гэсэн санал хураалт явуулъя. Яагаад гэвэл Байнгын хорооны санал олонхи болсон байгаа, цөөнх болсон гишүүдээс хоёр ч гишүүдийн сонслоо, ингээд саналаа хураая. Байнгын хорооны саналыг дэмжье гэсэн санал хураалт явуулъя.

Санал хураалтад 41 гишүүн оролцож 24 гишүүн зөвшөөрч, 17 гишүүн татгалзаж 58.5 хувийн саналаар санал дэмжигдлээ.

Энэ дээр үнэхээр албан газруудад эд материалын хариуцлага гээд Хөдөлмөрийн хуулийн заалт бийштэй, тэнд болдог, энд болохгүй болчихвий, тэрийгээ харж үзээрэй.

Х.Балсандорж: Хөдөлмөрийн хуульд заасан хязгаарлалт бий шүү дээ.

Ц.Баасанжав: Хязгаарлагдмал хариуцлага хүлээлгэх.

Ж.Бямбадорж: Аливаа байгууллагад байгууллагын дарга, эрхлэгч нь эд хөрөнгийн материаллаг хариуцлага хүлээлгэхдээ түрүүн би зориуд олон жил шүүхийн дарга хийсэн учраас Дэмбэрэлцэрэн гишүүнээс асуулааштэй, тийм практик байдаг бол өнөөдөр энэ хуулийг авснаараа хасагдчихаж байна гэж би ойлгож байна, тэгэхээрээ энийг 2 дугаар хэлэлцүүлэг дээрээ Хууль зүйн байнгын хороо нөгөө асуудлыг ярихдаа давхар үзээрэй. Ингээд цаашаа явья.

4.Төслийн 11.1, 11.2 дахь заалтуудыг нэгтгэн 11.1 дэх заалт болгон дор дурдсанаар өөрчлөн найруулах:

11.1.Эд хөрөнгийн хариуцлага хүлээлгэх тухай шийдвэрийг эс зөвшөөрвөл уг шийдвэрийг хүлээн авснаас хойш 30 хоногийн дотор шүүхэд гомдлоо гаргаж болно, Аюулгүй байдал, гадаад бодлогын байнгын хорооны санал байна, цөөнх болсон гишүүд алга байна. Энэ саналыг дэмжье гэсэн санал хураалт явуулъя.

Санал хураалтад 41 гишүүн оролцож 32 гишүүн зөвшөөрч, 9 гишүүн татгалзаж 78.0 хувийн саналаар санал дэмжигдлээ.

5.Төслийн 12.1 дэх заалтыг дор дурдсанаар өөрчлөн найруулах:

12.1.Энэ хуулийн 9.1, 9.2, 10.4-10.6-д заасныг зөрчсөн албан тушаалтанд эрүүгийн хариуцлага хүлээлгэхээргүй бол шүүгч зөрчлийн шинж байдлыг харгалзан албан тушаалтынг 50000-60000 төгрөгөөр торгоно гэсэн байна, Аюулгүй байдал, гадаад бодлогын байнгын хорооны санал байна, цөөнх болсон гишүүд алга байна. Жасрай гишүүн энэ дээр санал хэлье гэсэн, Жасрай гишүүн.

П.Жасрай: Баярлалаа, энэ Байнгын хороон дээр бид яриад тэр байгууллагыг торгоно гэдгийг хасья гээд тохирчихсон юм, төсвийн байгууллага, цэргийг, тэрэн дээр санал нэгтэй байсан, харин гэм буруутай албан тушаалтныг 50000-60000 төгрөгөөр гэдгийг эрүүгийн шинэ хуулинд иргэний хэргийн шүүхэд хянан шийдвэрлэх тухай шинэ хуулинд нөгөө цалингийн доод түвшинг төд дахин нугалсан гэдгээр явааштэй, тэгэхээр дахин энүүнд өөрчлөлт оруулахгүй ижилтгэхийн тулд 50-60 гэдгийг жишээлбэл 1.2-1.5 гэдэг юмуу, тийм хэлбэрээр оруулъя гэсэн юм.  Торгуулийн хэмжээг 50-60000 төгрөг гэдгийг цалингийн доод хэмжээг жишээлбэл 1.2-1.5 дахин нугалсантай тэнцэх гэх тийм хэлбэрээр оруулъя гэж санал тохирсон юм л даа, Байнгын хороон дээр, тэгсэн чинь сая энэ илтгэл бэлтгэхэд юмуу, техникийн алдаа гараад тэрийг нь мартчихаж.

Ж.Бямбадорж: Жасрай гишүүн түрүүн Байгын хорооны санал дүгнэлтээс асууя гэсэн, тэгээд тасалсан хойно өгсөн учир энэ дээр энэ юм нь гарч ирж байгаа юм байна, тэгэхээр Байнгын хороо энэ дээр тайлбар өгөөч, Баттулга гишүүн. 

Б.Баттулга: Энийг Байнгын хороон дээр уг нь ингэж л ярьсан юм л даа. Жасрай гуайн тэр санал ч яригдсан. Интервалий нь жаахан нэмье гэж ярьсан, багасгая, энэ чинь 50-60 гээд 10000-ын зөрүүтэй байгаа, тэгэхээр энийг 30-60-ын хооронд болгоё гэж ингэж ярьсан, нөгөө талаар энэ мөнгөн дүнгийн хариуцлага бол Захиргааны хариуцлагын тухай хууль дээр ерөсөө мөнгөөрөө л байж байгаа л даа, ихэнх заалт мөнгөөрөө байж байгаа, тийм учраас энэ удаадаа мөнгөөр нь гаргачихья гэсэн ийм л юман дээр тогтсон юм.

Ж.Бямбадорж: Тэгэхээр энэ чинь материалын хариуцлага гэдэг бол юмаа төлөөд, дээр нь захиргааны хариуцлага хүлээж байгаа хэлбэр шүү дээ, тиймээ. Энэ бол захиргааны хариуцлага биз дээ, шүүгч өгч байгаа захиргааны хариуцлагын хэмжээ, тэгэхээр зэрэг Жасрай гуай цөөнх болж үг хэлэх гэж байна уу, Жасрай гуай.

П.Жасрай: Цөөнх ч байхгүй л дээ, энийг нэг яриадахья. Байнгын хороон дээр нэг ярьчихаад, бид жаахан будилаад байна л даа. Тэгэхээр одоо Захиргааны хариуцлагын тухай хууль гарна, Эрүүгийн хууль гарчихсан, Иргэнийх гарсан, тэрэн дотор чинь яг цалингийн энэ захиргааны хариуцлага хүлээлгэхэд цалингийн доод хэмжээг тэдээс тэд дахин нугалсантай тэнцэх хэмжээгээр гэсэн нэг стандарт руу ороод явчихаж байгааштэй, тэгэхээр одоо Захиргааны хариуцлагын хууль удахгүй гарна, дахиад энэ хуульд өөрчлөлт оруулах юм гараад, ингээд хуулиуд маань ингээд сэглэгдээд болж өгөхгүй байна л даа, тийм учраас нэг чиглэлээ бариад одоо энэ захиргааны хариуцлагын энэ юман дэр цалингийн доод хэмжээг төдөөс төд гэдгээрээ нэг стандарт оруулаад явчихвал олон хуульд дахин дахин өөрчлөлт оруулахгүй, өөрчлөлт оруулах хуулийн тоо маань цөөрөх л юм л даа, түүнээс өөр энд огт зарчмын юм байхгүйштэй. Бид тэгээд дараагийн юун дээр дахин дахин хуулиа өөрчлөөд хүндрээд байх юм л даа. Эртүүд бид уг нь яриад тохирсон юм л даа, нээрээ тийм юм байна гээд.

Ж.Бямбадорж: Байнгын хорооны саналаар санал хураалт явуулъя. Жасрай гишүүн сая санал хэллээ. 2 янзын юм яваад байгаа юм гэдгээ ойлгож байгааштэй, таны яриад байгаа чинь материалын хариуцлага, энэ бол захиргааны хариуцлага хоёр байгааштэй. Дэмбэрэлцэрэн гишүүн аль талд ярих гэж байна. Байнгын хороо талаас яриулъя.

П.Жасрай: Миний ярьж байгаа нь захиргааны хариуцлага тал дээрээ байгаа.

Д.Дэмбэрэлцэрэн: Баярлалаа, ер нь Их Хурлын гишүүд, Байнгын хороодын анхаарах, ялангуяа Хууль зүйн байнгын хорооны анхаарах гол хууль бол Захиргааны хариуцлагын тухай хууль болоод байгаа, энэ хууль нэлээд олон жилийн өмнө батлагдсан, ёстой хамгийн олон нөхөөстэй, бараг тал хувь нь өөрчлөгдсөн байх, нэмэлт өөрчлөлт орсон. Гэхдээ энэ хууль хүчин төгөлдөр байгаа бөгөөд захиргааны хариуцлагын асуудлаар суурь хууль болж байгаа, тэгэхээр захиргааны хариуцлага гэдэг бол эрүүгийн хариуцлага биш учраас энэ суурь хуулиа дагаж явсан нь дээр байх, эрүүгийн хууль бол эрүүгийн хариуцлагын тухай хууль, тэнд ял шийтгэлийн асуудал яригдаж байгаа. Торгох ял гэсэн.

Хоёрдугаарт Захиргааны хариуцлагын суурь хууль маань, ер нь тэрэн дээр орсон нэмэлт өөрчлөлт болгон тоон дүнгээр явж байгаа. Ер нь цаашдаа Захиргааны хариуцлагын тухай хуулийг шинэчлэхдээ энэ одоо тэд дахин гэсэн асуудлыг авч хэлэлцэж болох юм, одоо ингээд шууд шийдвэрлэж болохгүй, яагаад гэвэл энэ чинь одоо торгуулийн доод талын дүй болох арга хэмжээ нь нэг талаас нь аваад үзэх юм бол, эрүүгийн хариуцлага бол хөдөлмөрийн хөлсний доод хэмжээг 5-500 дахин нэмэгдүүлсэнтэй тэнцэх хэмжээтэй гэж байж байгаа, тэгэхээр захиргааны хариуцлагын энэ мөнгөн дүн ямар байх вэ гэх юм бол 5 дахин гэдэг чинь 127000 орчим төгрөг байгаа байх, тэгэхээр захиргааны хариуцлагын хэмжээ, эрүүгийн хариуцлагын торгуулийн хэмжээ хоёрыг ямар хэмжээнд зохистой байлгах вэ гэдэг асуудлыг урьдаар шийдэж байж энэ томъёоллыг авсан нь дээр байхаа, Хөдөлмөрийн хуулийн хариуцлага ч гэсэн бас л тоон дүнгээр, сарын цалингийн хязгаарлагдмал хариуцлага гэх юм бол сарын цалингийн хэмжээ нь, бүрэн хариуцлага гэх юм бол сарын цалингаас дээш гэсэн ийм цалингийн хэмжээтэй явж байгаа учраас тухайн хүний, түүнээс дундаж цалин биш, тийм учраас энэ томъёоллыг энэ удаадаа хүлээн аваад, нэг их ач холбогдолгүй юм болов уу гэж бодож байгаа юм, баярлалаа.

Ж.Бямбадорж: Байнгын хорооны саналаар санал хураалгая. Байнгын хороо 5 дахь саналыг дэмжсэн байгаа, ингээд Байнгын хорооны саналын дагуу энэ саналыг дэмжье гэсэн санал хураалт явуулъя.

Санал хураалтад 41 гишүүн оролцож 31 гишүүн зөвшөөрч, 10 гишүүн татгалзаж 75.6 хувийн саналаар санал дэмжигдлээ.

Сая Баттулга гишүүн саяын санал хураалтан дээр танай Байнгын хороо 50-60 мянга гэснийг 30 гэсэн юм гэж хэлсэн гэчихлээ, тэр чинь 50-60-аараа орлоо шүү.

6.Төслийн 13 дугаар зүйлд заасан хууль хүчин төгөлдөр болох хугацааг Шүүхийн шийдвэр гүйцэтгэлийн тухай, Иргэний хэрэг шүүхэд хянан шийдвэрлэх тухай хуулиудын дагаж мөрдөх хугацаатай нийцүүлэн 2002 оны 9 дүгээр сарын 1-ний өдрөөс эхлэн дагаж мөрдөхөөр тусгах гэсэн ийм заалт байна. Байнгын хорооны дэмжсэн санал, цөөнх болсон гишүүн алга. Тэгэхээр тэр хүртэл хөрөнгийн хариуцлага хүлээлгэхгүй байгаа юу? хуучин дүрмээрээ явья гэж байна уу? Баярлалаа, Байнгын хорооны  саналыг дэмжье гэсэн санал хураалт явуулъя.

Санал хураалтад 42 гишүүн оролцож 34 гишүүн зөвшөөрч, 8 гишүүн татгалзаж 81.0 хувийн саналаар санал дэмжигдлээ.

Хуулийг бүхэлд нь эцсийн хэлэлцүүлэгт шилжүүлье гэсэн санал хураалт явуулъя.

Санал хураалтад 42 гишүүн оролцож 35 гишүүн зөвшөөрч, 7 гишүүн татгалзаж 83.3 хувийн саналаар хуулийг хоёрдахь хэлэлцүүлэгт шилжүүллээ.

Сая Аюулгүй байдал, гадаад бодлогын байнгын хороон дээр нэмж Хууль зүйн байнгын хороо тэр дагаж орж ирэх хоёр хуулийг мөн саяын зөрүүтэй орсон бол яриарай.

Уг асуудлыг 9 цаг 49 минутанд хэлэлцэж дуусав.

Хоёр. Газрын тухай хуулийн төсөл /эцсийн хэлэлцүүлэг/

Ж.Бямбадорж: Дараагийн асуудалдаа орьё. Газрын тухай хуулийн эцсийн хэлэлцүүлгийг явуулъя. Хуулийн төслийг эцсийн хэлэлцүүлэгт бэлтгэсэн талаар Байгаль орчин хөдөөгийн хөгжлийн, Эдийн засгийн байнгын хорооны хамтарсан танилцуулгыг УИХ-ын гишүүн Өөлд танилцуулна, Өөлд гишүүнийг индэрт урьж байна.

Ц.Өөлд: УИХ-ын дэд дарга, эрхэм гишүүд ээ, Монгол Улсын Засгийн газраас өргөн мэдүлсэн Газрын тухай хуулийн шинэчилсэн найруулгын төслийн анхны хэлэлцүүлгийг УИХ-ын 2002 оны 5 дугаар сарын 30, 31-ний өдрүүдийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр тус Байнгын хороодод шилжүүлсэн билээ.

Байнгын хороо уг хуулийн төслийн эцсийн хэлэлцүүлгийг 2002 оны 6 дугаар сарын 5-ны өдрийн хуралдаанаараа хийж, эхний хэлэлцүүлгийн явцад УИХ-ын гишүүдийн олонхийн дэмжлэг авсан саналын дагуу төслийн зүйл заалтуудад зохих өөрчлөлт оруулж, найруулан томъёолж тусгахаар ажлын хэсэгт үлдээсэн зүйл, заалтуудыг тусгаж, хуулийн төслийн бичлэгийн техник, хэл зүй, найруулгын талаас нь сайтар нягтлан ажиллалаа.

Байнгын хороодын хамтарсан хуралдааны үед нийтдээ зарчмын зөрүүтэй гэж үзсэн 17 санал дээр ярилцаж, санал хураалт явуулснаас төслийн эхний хэлэлцүүлгийн үед гүйцээн боловсруулахаар нээлттэй үлдээсэн болон төсөл дэх зүйл, заалтын зөрчил давхардлыг арилгах, уялдаа холбоог нь хангах, эхний хэлэлцүүлгээр санал хурааж шийдвэрлэсэн боловч дахин санал хураалт явуулах нь зүйтэй гэж үзэж, Байнгын хороодоор дэмжсэн дараахь асуудлыг эцсийн хэлэлцүүлэгт санал хураалгахаар оруулж байна. Үүнд:

1.Төслийн холбогдох заалтууд дахь “лиценз”, “эрхийн бичиг” гэсэн нэр томъёонуудыг хуулийн төслийн үзэл баримтлалын дагуу “эрхийн гэрчилгээ” гэж тохиолдол бүрт нийцүүлэн өөрчлөх.

2.Төслийн эхний хэлэлцүүлгийн явцад олонхийн саналаар хасагдсан “Газар өмчлөгч” гэсэн 5 дугаар зүйлийг сэргээхээр чуулганы хуралдааны дэгийн дагуу дахин санал хураалгах.

3.Төслийн 28 дугаар зүйл дэх “өрхийн хэрэгцээний”, “Иргэнд өрхийнх нь хэрэгцээнд зориулан…” гэснийг Иргэний хуулийн үзэл баримтлалын дагуу “гэр бүлийн хамтын хэрэгцээний”, “Иргэнд гэр бүлийнх нь хамтын хэрэгцээнд зориулан” гэж тус тус өөрчлөх.

4.Төслийн 20 дугаар зүйл дэх “төвлөрсөн инженерийн шугам, сүлжээ бүхий газруудад” гэснийг УИХ-ын зарим гишүүдийн саналын дагуу “инженерийн шугам сүлжээ бүхий боон сүлжээнд холбогдохоор төлөвлөгдсөн газрууд” гэж өөрчлөх.

5.Төслийн 22.2.6 дахь заалтыг хуулийн төслийн үзэл баримтлалд нийцүүлэн “тухайн шатны Засаг даргатай зөвшилцөн аймаг, нийслэлийн газрын албаны даргыг томилох, чөлөөлөх” гэж өөрчлөх.

6.Төслийн 63 дугаар зүйл дэх хуулийн мөрдөгдөж эхлэх хугацааг 2003 оны 1 дүгээр сарын 1-ний өдрөөс эхлэн мөрдөхөөр тогтоох.

УИХ-ын эрхэм гишүүд ээ, Газрын тухай хуулийн төслийг дагалдуулан Иргэний хуульд өөрчлөлт оруулах тухай, Эрүүгийн хуульд нэмэлт оруулах тухай, Захиргааны хариуцлагын тухай хуульд нэмэлт оруулах тухай, Банкны тухай хуульд нэмэлт, өөрчлөлт оруулах тухай, Үл хөдлөх эд хөрөнгийн бүртгэлийн тухай хуульд нэмэлт оруулах тухай, Тусгай хамгаалалттай газар нутгийн тухай хуульд нэмэлт, өөрчлөлт оруулах тухай, Хот байгуулалтын тухай хуульд нэмэлт оруулах тухай, Байгалийн ургамлын тухай хуульд өөрчлөлт оруулах тухай зэрэг хуулиудын төсөл болон Газрын тухай хуулийг хэрэгжүүлэх арга хэмжээний тухай УИХ-ын тогтоолын төслүүд Засгийн газраас өргөн мэдүүлснээс Иргэний хуульд өөрчлөлт оруулах тухай хуулийн төслийг 2002 оны 9 дүгээр сарын 1-ний өдрөөс эхлэн мөрдөх Иргэний хуульд туссан гэсэн үндэслэлээр хууль санаачлагч нь татан авсан, Эрүүгийн хуульд нэмэлт оруулах тухай хуулийн төслийг Хууль зүйн байнгын хороонд шилжүүлэхээр шийдвэрлэсэн тул бусад хуулиудын төслийн анхны хэлэлцүүлгийг Байнгын хороодын хамтарсан хуралдаанаар хийж, нэгдсэн хуралдаанд хэлэлцүүлэхээр оруулж байна.

Байнгын хороодын хамтарсан хуралдаанаар дээрх төслүүдийг нухацтай хэлэлцэж холбогдох зүйл, заалтуудад нь зохих өөрчлөлт, тодруулгыг хийх талаар санал хураалт явуулж, дэмжлэг авсан зарчмын зөрүүтэй саналын томъёоллыг та бүхэнд тараагаад байна.

УИХ-ын тогтоолын төсөлд Засгийн газарт өгөх үүргийг хууль хэрэгжүүлэх бэлтгэлийг хангах чиглэлээр өгч, цомхон болгох нь зүйтэй гэж УИХ-ын гишүүн Р.Содхүүгийн гаргасан саналыг гишүүд санал нэгтэй дэмжсэн юм.

Газрын тухай хуулийн төсөл, түүнийг дагалдан гарах хуулийн болон УИХ-ын тогтоолын төсөл, тэдгээртэй холобгдон гарсан зөрчмын зөрүүтэй саналыг томъёолж Та бүхэнд хүргүүлсэн болно.

УИХ-ын эрхэм гишүүдээ, Газрын тухай хуулийн төслийг эцэслэн баталж, түүнийг дагалдан гарах хуулиудын болон УИХ-ын тогтоолын төслийг эхний хэлэлцүүлгээр нь хэлэлцэж баталж өгөхийг Та бүхнээс хүсье. Анхаарал тавьсанд баярлалаа.

Ж.Бямбадорж: Өөлд гишүүнд баярлалаа. Гишүүдэд анхааруулахад энэ зарчмын зөрүүтэй 9 санал гарсан байна, энэ 9 саналаас шууд санал хураах саналууд бий. Тэр нь юу гэхлээр бид нар нэгдүгээр хэлэлцүүлгийн үед хоёрдугаар хэлэлцүүлэг дээр гүйцээн боловсруулаад ирээрэй гэж өгсөн асуулт. Нэгдүгээр хэлэлцүүлгийн үр дүнгээс өөр болгож оруулж ирж байгаа асуудал бий, өөрөөр хэлбэл Байнгын хороо дэгийн хуульд заасан эрхээ эдлээд, энэ дээр өмнө нь энүүгээр санал хурааж болно гэсэн санал хураалт явуулах ийм ялгавартай, тэгэхээр би болж өгвөл эндээс 9 саналыг өөрийнхөө, миний санаанд байгаа хэмжээгээр явья, юмыг яаж мэдэхэв, алдвал Тамгын газраас наадахь чинь гүйцээн боловсруулах санал, наадахь чинь нэгдүгээр хэлэлцүүлэг дээр шийдвэрлэсэн асуудал, тэгээд хоёрдугаар хэлэлцүүлэг дээр орж ирж байгаа гэдгийг надад хэлээд яваарай.

Ингээд Байнгын хорооны танилцуулгаас асуух асуулттай гишүүн байна уу, Долгор гишүүн, өөр асуулттай хүн байна уу, алга байна, Долгор гишүүнээр асуултыг дуусгая.

Б.Долгор: Уучлаарай, тэгэхээр энэ  Газрын хуулийн төсөл дээрх Захиргааны хариуцлагын хэмжээг тогтоохдоо хэлбэрийг нь өөрчилж оруулж ирсэн байна, тэгэхээр энэ асуудал маань анхны хэлэлцүүлгийн үеэр Сугар гишүүний саналаар яригдсан л даа, гэхдээ санал хураалт явагдаагүй. Ер нь ийм байдлаар оруулъя гэх маягаар яриад өнгөрсөн. Тэгэхээр ер нь  байдал нэлээд тодорхой байгаа, уг нь ажлын хэсэг дээр ч би ярьж санал гаргаж байсан байгаа юм. Тэгээд түрүүн Дэмбэрэлцэрэн гишүүн маш тодорхой тайлбарласан. Захиргааны хариуцлагын хууль дээр ерөнхий захиргааны хариуцлага тогтоож байгаа хэлбэр маань хуучин байдлаараа явж байгаа, тэгээд ер нь дээд, доод хэмжээ ямар байх вэ гэдэг маань яг л хуучин байдлаараа байхаас өөр аргагүй байгаа, тэгэхээр захиргааны хариуцлагын хэмжээг өөрчлөн тогтоогоогүй, ерөнхий хэмжээг өөрчлөн тогтоогоогүй байхад газрын тухай хуулийг бид гаргахдаа ингэж гаргах нь зарчмын хувьд буруу байгаа юм. Тийм учраас энийг нэгэнт эхний хэлэлцүүлгээр санал хураагаагүй байгаа учраас одоо эсвэл санал хураагаад юмуу, эсвэл тохиролцоогоор юмуу, энэ хэлбэрийг нь өөрчлөх ийм боломж байгаа юу? уг нь ийм асуудал байна л даа. Үнэхээр одоо энэ зөрчилтэй ийм асуудал үүсчихээд байна.

 Ж.Бямбадорж: Миний ойлгож байгаагаар, Байнгын хороо тайлбарлана биз, нэгдүгээр хэлэлцүүлгийн үед санала хураагаагүй, тэгээд ойлголцоод явсан асуудал, хоёрдугаар хэлэлцүүлгийн үед Байнгын хороо ерөөсөө энэ дээр огт ямар нэгэн санал оруулж ирээгүй бол одоо санал хураах боломж байхгүй байгаа, энийг Долгор гишүүн сайн мэдэж байгаа. Ойлголцоод явна гэдэг ойлголт бүр байхгүй, манайхны нэг хатуу барьдаг юм тэр шүү дээ, дэгээ барья, наадахь чинь тийм журам байхгүй, тийм учраас одоо саналаа хураагаад явья.

Нэгдүгээр санал бол миний ойлгож байгаагаар шууд санал хураах санал, яагаад гэвэл бид нар эрхийн бичиг үү, лиценз үү, энээ тэрээгээ тодруулж ир гээд санал хураалга гээд орхисон санагдаж байна, тийм үү,  тэгвэл “эрхийн бичиг” гэдгийг “эрхийн гэрчилгээ” гэж болгоё, сертификат гэдэг утгаар нь хэрэглэж байгаа юм байна лээ, энэ дээр цөөнх болсон гишүүд алга, Байнгын хорооны саналыг дэмжье гэсэн санал хураалт явуулъя.

Санал хураалтад 42 гишүүн оролцож 36 гишүүн зөвшөөрч 6 гишүүн татгалзаж 85.7 хувийн саналаар  санал дэмжигдлээ.

Дараачийн асуудал, 27.1, 43.4, энд мөн 28.1, 28.2 мөн ялгаагүй, 2, 3 дугаар санал бид нар “өрхийн хэрэгцээний” гэдэг үгийг ярьж байгаад тэгээд Дулам гишүүн хэрэгцээний гэвэл өөр утга илэрхийлнэ шүү гээд, ингээд энд ямар томъёоллоор орж ирж байна гэвэл  “гэр бүлийн хамтын хэрэгцээний” гэж хамтын гэдэг үг орж ирсэн байна, тэгэхээр энэ ажлын хэсэг цуглаад ярихлаар ийм л юман дээр тохиролцоод байх шиг байсан.  Өрхөд гэдгээрээ явбал яасан юм бэ гээд, “өрхөд”, “хэрэгцээнд” гэдэг үгээр ерөөсөө биш.

Энэ дээр ямар асуудал гарсан бэ гэвэл сүүлд нь Засгийн газраас албан ёсны тайлбар ав гээд манайхан тэгээд байсанштэй, сайдууд ингэж яриад байна гэж, ер нь ойлголцохдоо иргэнд гээд явах юм бол ерөөсөө энэ төв суурингийн газрыг яаж чадахгүй юм байнаа, бид тэрийгээ ойлголоо гэж асуудал ярьсан л даа. 

Манайхан өрх гэдэг ийм хуульд байхгүй гэж хэлсэн, хуульд байгаа гэдгийг би олсон шүү, би олж үзүүлсэн.  Иргэний хуулиар шийдсэн юм байна. Энэ дээр цөөнх болсон гишүүд алга, ерөөсөө 2, 3 хоёрыг бүгдийг нийлүүлээд Байнгын хорооны саналаар санал хураалт явуулъя гэсэн санал хураалт явуулах гэж байна. Байнгын хорооны саналаар “иргэнд өрхийнх нь хэрэгцээнд зориулан” гэснийг “Иргэнд гэр бүлийнх нь хамтын хэрэгцээнд зориулан” гэж өөрчилье, Байнгын хорооны саналыг дэмжье.

Санал хураалтад 42 гишүүн оролцож 34 гишүүн зөвшөөрч 8 гишүүн татгалзаж 81.0 хувийн саналаар  санал дэмжигдлээ.

4.Төслийн 63.1-ийг “63.1.Энэ хуулийг 2003 оны 1 дүгээр сарын 1-ний өдрөөс эхлэн дагаж мөрдөнө” гэж өөрчлөн найруулах гэж байна, надад ингээд гаргаад өгсөн байна, энийг хамгийн сүүлд санал хураалгая, яагаад гэвэл хууль хэрэгжих хугацааны юмыг хамгийн сүүлд нь хураая.

5.Төслийн 22.2.6-г “22.2.6.тухайн шатны Засаг даргатай зөвшилцөн аймаг, нийслэлийн газрын албаны даргыг томилох, чөлөөлөх” гэж өөрчлөн найруулах гэсэн Байнгын хороо дэмжсэн санал байна, цөөнх болсон гишүүд алга байна. Тэгвэл одоо би санал хураалт явуулъя. Нэгдүгээр хэлэлцүүлгээр энийг арай өөр байдлаар томъёолсон.  Одоо Байнгын хорооноос энүүгээр санал хурааж ингэж шийдэж өгөөч гэсэн байна. Тийм учраас 22.2.6-г өөрчлөх санал хураалт явуулах зөвшөөрлийг өгье гэсэн санал хураалт явуулъя.

Санал хураалтад 42 гишүүн оролцож 33 гишүүн зөвшөөрч 9 гишүүн татгалзаж 78.6  хувийн саналаар  энүүгээр санал хураах нь зүйтэй гэж үзлээ.

22.2.6-г тухайн шатны Засаг даргатай зөвшилцөн аймаг, нийслэлийн газрын албаны даргыг томилох, чөлөөлөх” гэж өөрчлөн найруулах гэсэн саналыг дэмжье гэсэн санал хураалт явуулъя.

Санал хураалтад 42 гишүүн оролцож 34 гишүүн зөвшөөрч 8 гишүүн татгалзаж 81.0  хувийн саналаар санал дэмжигдлээ.

6.Төслийн 33.3-ыг: “33.3.Хэрэв тухайн иргэн, аж ахуйн нэгж, байгууллагын эрхийн бичгээр эзэмших газарт хийсэн байгаль орчинд нөлөөлөх байдлын үнэлгээгээр сөрөг дүгнэлт гарсан тохиолдолд газар эзэмших эрхийн бичиг олгохоос татгалзаж, дуудлага худалдааны үнийг буцаан олгоно” гэж өөрчлөн найруулах, энэ дээр хоёр юм яригдсан. Нэг нь газрын үнэлгээ гэж өмнө нь хийсэн байх ёстой, тэрийг илүү байна гэсэн, яваандаа газрыг нарийвчилсан үнэлгээ дундуур нь гарч болох юм байна лээ, ажлын хэсэг дээр яриад Наранцацралт гишүүн тийм санал тавьсан, ингээд тэр бол боломжгүй гээд ийм байдлаар орж ирж байгаа, энэ саналыг дэмжье гэсэн санал хураалт явуулъя, энэ дээр цөөнх болж байгаа хүн байна уу, алга байна, энэ саналыг дэмжье гэсэн санал хураалт явуулъя.

Санал хураалтад 41 гишүүн оролцож 32 гишүүн зөвшөөрч 9 гишүүн татгалзаж 78.0  хувийн саналаар санал дэмжигдлээ.

7.Төсөлд дор дурдсан агуулгатай 5 дугаар зүйл нэмэх.

“5 дугаар зүйл.Газар өмчлөгч
5.1.Монгол Улсын газар нутаг салшгүй бүрэн бүтэн, газрын сан нэгдмэл байна.

5.2.Монгол Улсын иргэдэд өмчлүүлснээс бусад газар төрийн өмч мөн.

5.3.Бэлчээр, нийтийн эдэлбэрийн ба улсын тусгай хэрэгцээнийхээс бусад газрыг зөвхөн Монгол улсны иргэнд өмчлүүлж болно.

5.4.Монгол Улсын иргэнд газар өмчлүүлэхтэй холбогдсон харилцааг зохих хуулиар зохицуулна” Байнгын хороод дэмжсэн санал байна, энэ саналын талаар цөөнх болсон гишүүд алга байна. Энэ саналыг дэмжье гэсэн санал хураалт явуулъя.

Санал хураалтад 42 гишүүн оролцож 31 гишүүн зөвшөөрч 11 гишүүн татгалзаж 73.8  хувийн саналаар санал дэмжигдлээ.

8.Төслийн 20.2.4-ийн: “төвлөрсөн инженерийн шугам, сүлжээ бүхий газруудад” гэснийг “инженерийн шугам сүлжээ бүхий болон сүлжээнд холбогдохоор төлөвлөгдсөн газруудад” гэж өөрчлөх, Байнгын хороод дэмжсэн  санал байна, цөөнх болсон гишүүд байхгүй байна. Иймд энэ саналыг дэмжье гэсэн санал хураалт явуулъя.

Санал хураалтад 42 гишүүн оролцож 34 гишүүн зөвшөөрч 8 гишүүн татгалзаж 81.0  хувийн саналаар санал дэмжигдлээ.

9.Төслийн 28.3-ын: “тухайн орон нутагт” гэснийг хасах, Байнгын хороод дэмжсэн санал байна, цөөнх болсон гишүүд байхгүй, энэ саналыг дэмжье гэсэн санал хураалт явуулъя.

Санал хураалтад 42 гишүүн оролцож 32 гишүүн зөвшөөрч 10 гишүүн татгалзаж 76.2  хувийн саналаар санал дэмжигдлээ.

Байнгын хороо хуулийг хэрэгжих хугацааг  “63.1.Энэ хуулийг 2003 оны 1 дүгээр сарын 1-ний өдрөөс эхлэн дагаж мөрдөнө” гэж өөрчлөн найруулах гэж байна, энэ саналыг дэмжье гэсэн санал хураалт явуулъя.

Санал хураалтад 42 гишүүн оролцож 31 гишүүн зөвшөөрч 11 гишүүн татгалзаж 73.8  хувийн саналаар санал дэмжигдлээ.

Байнгын хорооноос хоёрдахь хэлэлцүүлгийн явцад санал хураалгахаар ирүүлсэн зарчмын зөрүүтэй асуудлуудаар санал хураагдаж дуусгалаа. Одоо ингээд хууль батлах санал хураалт явуулъя. Гишүүд өөр юм байхгүй, одоо ингээд санал хураалаа. Газрын тухай хуулийг, Дэмбэрэлцэрэн гишүүн.

Д.Дэмбэрэлцэрэн: Санал хураахын өмнө ганц зүйл тодруулъя. Горимын санал байхгүй юу. Баярлалаа. Нэг ийм болсон юм, энэ хуулийн анхны хэлэлцүүлэг болох үед надад хувийн гачигдал тохиолдоод ерөөсөө 2 өдөрхөн хэлэлцээд дуусч оролцож чадаагүй. Тэгээд төсөл дээр бичсэн саналаа би ажлын хэсэгт хүргүүлсэн, тэр маань замдаа будилсаар яваад өчигдөр орой л хүрсэн бололтой, ерөөсөө энэ ажлын хэсэг үзэж чадаагүй. Тэгэхээр энэ төсөл дээр бүр хуульд тогтоомжид нийцээгүй нэр томъёо маш олон байгаа. Ганцхан жишээ хэлье, би. Газрын төлбөр, тэгсэн чинь лицензийн үнэ гээд байж байгаа, хугацаа сунгуулсны хөлс гэж байгаа, хураамж гээд байж байгаа, хөлс гэж ерөөсөө хуульд тогтоомжоор төрийн үйлчилгээний хөлсийг ерөөсөө хураамж гэдэг байхгүй юу, ийм мэтийн юмнуудыг зүгээр одоо редакцийн журмаар өгчихвөл манай нөхдүүд болох болов уу, болохгүй болов уу?

Ж.Бямбадорж: Санал хураагаад үнэхээр тэрүүн дээр зөрөөд  гарцаагүй ийм байх ёстой гээгүй болбол эцсийн найруулга сонсоход Тамгын газар хууль тогтоомжтой нийцүүлж, ялангуяа тэр хөлс, энээ тэрээ, тэрийг чинь бид нар хураамж гээд нэрлээд яваад байгааштэй. Төлбөр гэдэг дээр төлбөр хураамж гэсэн нэртэй яваа, энийгээ цэгцлээд ингээд одоо эцсийн редакц дээр сонсоё. Дэмбэрэлцэрэн гишүүний яг хэлсэнтэй холбогдуулаад хэлэхэд энэ үүрэг Тамгын газрын үүрэг шүү, тийм учраас нэгдүгээр хэлэлцүүлгийн дараа хоёрдугаар хэлэлцүүлгийн үед орж ирэхэд манай Тамгын газар энэ  нэр томъёо, хуулийн уялдаа юмыг цэгцэлж орж ирж байх ёстой шүү. Юмыг яаж мэдэхэв бид редакцаар засья гээд явуулчихлаа, редакцаар засч чадахааргүй, тэгсэн мөртлөө хуульд зөрчилтэй болоод ороод ирвэл бас л нэг сэтгэлд юм үлдээд, цаашаа дахиад нөгөөхийг засах ажил гарна шүү, энийг бүр хатуу анхааруулъя, ингээд санал хураалт явуулъя.

Ц.Дамиран: Үг өгөөч, Газрын асуудал эрхэлсэн байгууллагыг Ерөнхий сайдын агентлаг болгоё.

Ж.Бямбадорж: Энэ их муу зуршил байгаа юм даа, хууль батлагдсаны дараагаар мөн хууль батлагдахын өмнө их юм ярьдаг. Дамиран гишүүн.

Ц.Дамиран: Баярлалаа. Тэгэхээр бид нар энэ Газрын хуулин дээр газрын Хэрэг эрхлэх газар буюу газрын асуудал эрхэлсэн байгууллагыг босоо тогтолцоотой болгож байгаа, хуулийн төсөл дээр бол төрийн захиргааны төв байгууллагын эрх гэж нэг бүлэг, хэсэг байгаа. Дээр нь төрийн захиргааны байгууллага гэж, тэгэхээр бид нар зарчмын хувьд яахдаа бол ерөөсөө энэ газрын асуудал эрхэлсэн байгууллагыг Ерөнхий сайдын мэдэлд агентлаг байлгая, зарчмыг ерөнхийдөө ингээд тохирч байгаа, энэ тохиолдолд энэ хуульд заасан төрийн захиргааны төв багууллага, төрийн захиргааны байгууллага гэсэн энэ хоёр заалтыг нэгтгэх ёстой шүү, тэгэхгүй бол нөгөө агентлаг нь юу гэдэг юм, нэг Ерөнхий сайдын дэргэд байдаг юмуу, аль нэг яамны дэргэд агентлаг, жинхэнэ төрийн бодлогоо боловсруулж байдаг нь  бас төрийн захиргааны бас нэг яам байх юмуу, аль эсвэл Байгаль орчны яамны нэг тогтолцоогоор байх юмуу гэдэг асуудал бүрхэг үлдэнэ, тийм учраас энэ хоёр зүйлийг автоматаар нэгдэх ёстой гэж ойлгож болох уу?

Ж.Бямбадорж: За энэ хоёр асуудал ойлголцоод тусдаа байх ёстой гээд гишүүд саналаа хураагаад яваад байгаа. Энэ саналыг  яамд байх ётой, агентлаг байх ёстой гээд бүтэн нэг хэлэлцүүлэг дуусаад ойлголцоод явж байгааштэй, энэ бол санаандгүй үлдсэн асуудал ерөөсөө биш.

Газрын тухай хуулийн шинэчилсэн найруулгын төслийг хэлэлцэж дууслаа, ингээд Газрын тухай хуулийг батлая гэсэн санал хураалт явуулъя.

Санал хураалтад 43 гишүүн оролцож 40 гишүүн зөвшөөрч 3 гишүүн татгалзаж 93.0  хувийн саналаар Газрын тухай хууль батлагдлаа.

Одоо Газрын тухай хууль батлагдсантай холбогдуулж хэд хэдэн хуульд нэмэлт өөрчлөлт оруулах асуудал байгаа. Практикаар эхлээд бид гол хуулиа яриад хэлэлцээд дуусдаг, нөгөө хуулийг хэлэлцэх эсэх асуудлыг шийддэггүй юм байна. Яагаад гэвэл энэ асуудал шийдэгдвэл тэрийг хэлэлцэхээс өөр аргагүй байдалд ордог, гэхдээ ийм учраас энэ хуулиудыг шууд хэлэлцээд  батлаад явдаг юм байна.

Одоо хоёрдахь хуулийг Тусгай хамгаалалттай газар нутгийн тухай хуульд нэмэлт, өөрчлөлт оруулах  тухай хуулийн төслийг эхний хэлэлцүүлэгт бэлтгэх талаар Байгаль орчин, хөдөөгийн хөгжлийн болон Эдийн засгийн байнгын хорооноос гаргасан зарчмын зөрүүтэй саналын томъёоллоор санал хураая.

Би ойлгохдоо Өөлд гишүүн бүгдийг уншсан гэж ойлгосонштэй, за. Төслийн 1 дүгээр зүйлийг хасах. “1 дүгээр зүйл. Тусгай хамгаалалттай газар нутгийн тухай хуулийн 27 дугаар зүйлийн 1 дэх хэсэгт дараахь нэмэлтийг оруулсугай.

“11/ газар нутгийг тусгай хамгаалалтад авах тухай шийдвэр гаргах, эдгээр газрыг улсын тусгай хамгаалалттай газар нутгийн тодорхой ангилалд хамааруулах, тэдгээрийн хилийн заагийг батлах, өөрчлөх.” гэж нэмэх гэсэн энэ хэсгийг хасья гэж байна, Байнгын хороод дэмжсэн санал байна. Байнгын хорооны саналыг дэмжье гэсэн санал хураалт явуулъя.

Санал хураалтад 42 гишүүн оролцож 34 гишүүн зөвшөөрч, 8 гишүүн татгалзаж 81.0 хувийн саналаар санал дэмжигдлээ.

Төслийн 2 дугаар зүйлийг дор дурдсанаар өөрчлөн найруулах: “2 дугаар зүйл. Тусгай хамгаалалттай газар нутгийн тухай хуулийн 35 дугаар зүйлийн 1, 37 дугаар зүйлийн 2 дахь хэсгийн “Газрын тухай хуулийн 38 дугаар зүйлийн 3 дахь хэсэгт” гэснийг “Газрын тухай хуулийн 43 дугаар зүйлийн 8 дахь хэсэгт” гэж, 38 дугаар зүйлийн 1, 2 дахь хэсгийн “Газрын тухай хуулийн 39 дүгээр зүйлд” гэснийг “Газрын тухай хуулийн 44 дүгээр зүйлд” гэж, 40 дүгээр зүлийн 1 дэх хэсгийн 1 дэх заалтын “Газрын тухай хуулийн 34 дүгээр зүйлийн 1 дэх хэсгийн 1, 2, 3, 2 дахь хэсгийн, 1, 2-т” гэснийг “Газрын тухай хуулийн 38, 39 дүгээр зүйлд” гэж тус тус өөрчилсүгэй гэсэн байна. Энэ бол Газрын хуулийн бид нарын баталсан хууль маань зүйлүүд нь өөрчлөгдсөн учраас бараг санал хураахгүйгээр шийдэж болох асуудал байна, энийг санал хураах шаардлагагүй юм. Яагаад гэвэл тэртэй тэргүй энэ дээр заачихсан тэр зүйлүүд өөрчлөгдсөн болохоос энэ дотор ямар нэгэн шинэ алга байна, тийм учраас энийг санал хураалгүйгээр энийгээ дагаад орж байгаа гэж шийдье.

Ц.Өөлд: Хураалгах нь зөв, баталгаатай нь дээр шүү дээ.

Д.Дэмбэрэлцэрэн: Иймэрхүү юмыг хураалгах хэрэгтэй.

Төслийн 3 дугаар зүйлийг хасах: “3 дугаар зүйл. Тусгай хамгаалалттай газар нутгийн тухай хуулийн 25 дугаар зүйлийн 1 дэх хэсгийн 2, 26 дугаар зүйлийн 1 дэх хэсгийн 6 дахь заалтыг тус тус хүчингүй болсонд тооцсугай” гэсэн энэ заалтыг хасья гэсэн  Байнгын хороодын дэмжсэн санал байна. Байнгын хорооны саналыг дэмжье гэсэн санал хураалт явуулъя.

Санал хураалтад 43 гишүүн оролцож 36 гишүүн зөвшөөрч, 7 гишүүн татгалзаж 83.7 хувийн саналаар санал дэмжигдлээ.

Ж.Бямбадорж: Иймэрхүү юмнуудыг санал хураалгаад байх шаардлагагүй шүү дээ.

Ингээд Тусгай хамгаалалттай газар нутгийн тухай хуульд нэмэлт өөрчлөлт оруулах тухай хуулийн төслийг саяын зарчмын зөрүүтэй саналуудаа оруулаад батлая гэсэн санал хураалт явуулъя. Энэ хуулийг батлая гэсэн санал хураалт явуулъя.

Санал хураалтад 42 гишүүн оролцож 34 гишүүн зөвшөөрч, 8 гишүүн татгалзаж 81.0 хувийн саналаар санал дэмжигдлээ.

Дагаж мөрдөх хугацаа Газрын тухай хуультайгаа хууль хүчин төгөлдөр болсон өдрөөс гэж ойлгож байна. Энэ бүх нэмэлт оруулж байгаа хуулиуд Газрын тухай хууль хүчин төгөлдөр болсон өдрүүдээс дагаж мөрдөнө гэж. Дараачийн хууль Байгалийн ургамлын тухай хуульд өөрчлөлт оруулах тухай хуулийн төслийг эхний хэлэлцүүлэгт бэлтгэх талаар Байгаль орчин, хөдөөгийн хөгжлийн болон Эдийн засгийн байнгын хорооноос гаргасан зарчмын зөрүүтэй саналаар санал хураая.

Төслийн 1 дүгээр зүйлийг дор дурдсанаар өөрчлөн найруулах: “1 дүгээр зүйл. Байгалийн ургамлын тухай хуулийн 18 дугаар зүйлийн 2 дахь хэсгийн “Газрын тухай хуулийн 32 длугаар зүйлийн 2 дахь хэсэгт” гэснийг “Газрын тухай хуулийн 33 дугаар зүйлийн 6 дахь хэсэгт” гэж, 18 дугаар зүйлийн 3 дахь хэсгийн “Газрын тухай хуулийн 33 дугаар зүйлд” гэснийг “Газрын тухай хуулийн 34 дүгээр зүйлд” гэж тус тус өөрчилсүгэй гэсэн Байнгын хороод дэмжсэн санал байна. Байнгын хорооны саналыг дэмжье гэсэн санал хураалт явуулъя.

Санал хураалтад 44 гишүүн оролцож 35 гишүүн зөвшөөрч, 9 гишүүн татгалзаж 79.5 хувийн саналаар санал дэмжигдлээ.

Байгалийн ургамлын тухай хуульд өөрчлөлт оруулах тухай хуулийг батлая гэсэн санал хураалт явуулъя.

Санал хураалтад 43 гишүүн оролцож 32 гишүүн зөвшөөрч, 11 гишүүн татгалзаж 74.4 хувийн саналаар хууль батлагдлаа.

Дараагийн хууль нь Захиргааны хариуцлагын тухай хуульд нэмэлт өөрчлөлт оруулах тухай хуулийг батлах санал, энэ дээр ямар нэг санал байхгүй, энэ хуулийг батлая гэсэн санал хураалт явуулъя.

Санал хураалтад 43 гишүүн оролцож 31 гишүүн зөвшөөрч, 12 гишүүн татгалзаж 72.1 хувийн саналаар хууль батлагдлаа. 

Дараагийнх нь Банкны тухай хуульд нэмэлт өөрчлөлт оруулах тухай хуулийг бүхэлд нь батлах санал хураалт явуулъя, Банкны тухай хуулийг батлая гэсэн санал хураалт явуулъя, 

Санал хураалтад 43 гишүүн оролцож 27 гишүүн зөвшөөрч, 16 гишүүн татгалзаж 62.8 хувийн саналаар хууль батлагдлаа.

Үл хөдлөх эд хөрөнгийн бүртгэлийн тухай хуульд нэмэлт өөрчлөлт оруулах тухай хуулийг бүхэлд нь батлая гэсэн санал хураалт явуулъя.

Санал хураалтад 43 гишүүн оролцож 33 гишүүн зөвшөөрч, 10 гишүүн татгалзаж 76.7 хувийн саналаар хууль батлагдлаа.

Хот байгуулалтын тухай хуульд нэмэлт өөрчлөлт оруулах тухай хуулийг бүхэлд нь батлах санал хураалт явуулъя.

Санал хураалтад 43 гишүүн оролцож 30 гишүүн зөвшөөрч, 13 гишүүн татгалзаж 69.8 хувийн саналаар хууль батлагдлаа.

Хууль хүчингүй болсон тухай хуулийг бүхэлд нь батлая, энэ бол хуучин үйлчилж байсан Газрын тухай хууль, энэ хуулийг батлая гэсэн санал хураалт явуулъя.

Санал хураалтад 43 гишүүн оролцож 35 гишүүн зөвшөөрч, 8 гишүүн татгалзаж 81.4  хувийн саналаар хууль батлагдлаа.

Би түрүүн хэлсэн, энэ дагалдаж гарч байгаа бүх хуулиуд Газрын тухай хууль хүчин төгөлдөр болсон өдрөөс эхэлж хүчин төгөлдөр болно гэж, тэгэхээр хууль хүчингүй болсон хууль хэдийд хүчин төгөлдөр болох вэ гэхлээр зэрэг Газрын тухай хууль хүчин төгөлдөр болсон өдрөөс эхэлж тэр хууль хүчингүй болно гэсэн үг.

Монгол Улсын Газрын тухай хууль батлагдсантай холбогдуулж авах  арга хэмжээний тухай УИХ-ын тогтоолын төслийг эхний хэлэлцүүлэгт бэлтгэх талаар Байгаль орчин, хөдөөгийн хөгжлийн болон Эдийн засгийн байнгын хорооноос гаргасан зарчмын зөрүүтэй саналын томъёолол та бүхэнд тарсан байгаа, ерөөсөө тогтоолыг бүхэлд нь өөрчлөн найруулъя гээд тараасан байгаа, энийг би эндээс уншия.

“Газрын тухай хууль хэрэгжүүлэх бэлтгэлийг хангах тухай” Монгол Улсын Их Хурлын хуралдааны дэгийн 23.13-т заасныг үндэслэн Монгол Улсын Их Хурлаас ТОГТООХ нь:

1.Газрын тухай хуулийг хэрэгжүүлэх бэлтгэл ажлыг хангах зорилгоор дор дурдсан арга хэмжээ авч хэрэгжүүлэхийг Засгийн газар /Н.Энхбаяр/-т даалгасугай:



1/Газрын тухай хулийг хэрэгжүүлэхтэй холбогдсон бэлтгэл ажлыг хангах хүрээнд тодорхой үе шаттай төлөвлөгөө гарган хэрэгжүүлэх.



2/холбогдох эрх зүйн актыг Газрын тухай хуульд нийцүүлэн 2002 онд багтаан шинэчлэх.

2.Энэ тогтоолын хэрэгжилтэд хяналт тавьж ажиллахыг УИХ-ын Байгаль орчин, хөдөөгийн хөгжлийн байнгын хороо /Ш.Гунгаадорж/-д даалгасугай”, гэсэн ийм тогтоол байна.Төмөр гишүүний саналыг сонсоё. 

С.Төмөр: Баярлалаа. Энэ тогтоолын 1.2-т холбогдох эрх зүйн акт гэдгийг Засгийн газрын гэж нэмээд тэгж тодотгож өгөхгүй болохоор ойлгомжгүй юм харагдаж байна.  2 дээр зөвхөн Байгаль орчин хөдөөгийн хөгжлийн байнгын хороо байх уу, Хууль зүйн байнгын хороо яахав? гэсэн ийм санал байна.

Ж.Бямбадорж: Хариуцаж байгаа 2, 3 байнгын хороонд болохоор нөгөөх нь.

С.Төмөр: Үгүй яг хууль зүйн үүднээсээ хяналт тавих юм байгааштэй.

Ж.Бямбадорж: Байгаа л даа. Тэрийг ярьж байгаад шийдье. Ер нь Засгийн газарт даалгаж байгаа, үүрэг өгч байгаа тогтоолуудыг Байнгын хороодыг би хэлээд байгаа шүү, байнга хяналтын юмыг хугацаанд нь гаргаж байгаарай гэж, тэгэхээр 2, 3 байнгын хороон дээр хуваагдчихаар зэрэг жаахан тэгээд байдаг учраас шаардлагатай гэвэл тэгье. Холбогдох эрх зүйн актыг гэдгийг энэ юу хамаарах вэ гэвэл УИХ өөрсдөөсөө шалтгаалахыг хийсэн гэж ойлгож байна. Тэгэхээр зэрэг одоо Засгийн газрын болон яам, энэнтэй холбогдсон төрийн захиргааны ямар байгууллага байдаг юм, тэр бүх байгууллагуудын актыг гэж ойлгож байгаа. Тэр нь эндээ ойлгогдож байна уу? ингээд орж болох уу? Өөр тогтоолын төсөл дээр саналтай гишүүн байна уу, алга байна. Тогтоолын төслийг батлая гэсэн санал хураалт явуулъя.

Санал хураалтад 42 гишүүн оролцож 34 гишүүн зөвшөөрч, 8 гишүүн татгалзаж 81.0 хувийн саналаар тогтоол батлагдлаа.

Газрын тухай хууль, түүнтэй холбогдсон бусад хуулиуд батлагдлаа. Энэ хууль бол бид газрын шинэтгэлийг хийхэд ихээхэн ач холбогдолтой хууль гэж үзэж байгаа. Улсын Их Хурлын гишүүд нэлээд анхааралтай хандаж, энэ хуулийг хэлэлцэж баталлаа. Энэ хуулийг боловсруулж хэлэлцэж батлахад оролцсон ажлын хэсгийн бусад хүмүүст баярласнаа илэрхийлье.

Одоо хэд хэдэн редакцийн асуудал байна.

Газрын хуультай холбогдсон 2 хууль байгаа, Газрын төлбөрийн тухай хууль, Газар өмчлөлийн тухай хуулиар 2 ч төсөл ороод ирсэн байгаа, ирэх 7 хоногт энэ дээрээ зэрэгцүүлээд хэлэлцэнэ, мөн үүнтэй холбогдсон Засгийн газрын 2 агентлаг нэгтгэх тогтоол орж ирсэн, энийг дараачийн 7 хоногт хэлэлцэж батална. Ямар редакц байгааг Нарантуяа даргаас сонсоё.

Гурав. Эцсийн найруулга

Ж.Нарантуяа: Зар сурталчилгааны тухай хуулийн редакц та бүхэнд тарсан байгаа. 

Одоохондоо хараахан та бүхэнд тарааж амжаагүй, цаг хугацааны хувьд яаралтай гээд гэрээ соёрхон батлах тухай гээд өчигдөр баталсан, Монгол Улсын Засгийн газар Испанийн Вант улсын Институто Декретато Писалийн хооронд байгуулсан бохир ус цэвэрлэх байгууламжийг сайжруулах төслийг зээлийн гэрээг Засгийн газар өргөн мэдүүлснээр соёрхон баталсугай гэсэн энэ 2 хуулийг редакцийг танилцуулж байна.

Ж.Бямбадорж: Энэ дээр саналтай гишүүд байна уу? Алга байна. Редакц сонслоо. 

Ингээд УИХ-аар өнөөдөр хэлэлцэх ёстой асуудлаа хэлэлцэж дууслаа. 15 цагаас Засгийн газрын цагийг урагшлуулж, 15.00 цагаас Хүнс, хөдөө аж ахуйн сайдын мэдээлэл сонсоно. Одоо ийм гишүүд миний өрөөнд орооч. Амарсайхан, Арвин, Балсандорж, Болормаа, Дэмбэрэл, Дэмбэрэлцэрэн, Одончимэд, Сандалхан.

Өглөөний нэгдсэн хуралдаан 10.30 цагт завсарлав.

Оройн нэгдсэн хуралдаан 15.20 цагт эхлэв.

Дөрөв.Хүнс, хөдөө аж ахуйн салбарт гадаадын зээл, тусламжаар хэрэгжүүлж буй төслүүдийн явц, цаашдын зорилт /Хүнс, хөдөө аж ахуйн сайд Д.Насанжаргалын мэдээлэл/


Ж.Бямбадорж:  Хүнс, хөдөө аж ахуйн сайдын мэдээлэл сонсоно. 


Л.Гүндалай: Би Ерөнхий сайдаас асуулгын хариугаа авья. Өнөөдөр хариугаа авья гэсэн, надад хариу өгөх үү, үгүй юу. Би Тамгын газарт өгсөн.

Ж.Бямбадорж: Би тэрийг яаж мэдэхэв, би сонин дээрээс мэдсэн. Та Ерөнхий сайдаас асуу, би УИХ-ын хувьд мэдээгүй, сонин дээрээс асуулга тавьжээ гэж мэдсэн. Засгийн газрын цагаар Хүнс, хөдөө аж ахуйн сайд Насанжаргал мэдээлэл хийнэ. Насанжаргал сайдыг индэрт урьж байна.


Д.Насанжаргал: УИХ-ын дэд даргаа, УИХ-ын эрхэм гишүүдээ, Гадаадын зээл, тусламжаар хэрэгжүүлсэн төслүүдийн үр дүн, одоогийн хэрэгжүүлж байгаа төслүүдийн явцын тухай УИХ-д мэдээлэл хийх хуваарийн дагуу урьдчилан энэ чиглэлийн мэдээллийг УИХ-ын гишүүдэд хүргэсэн. Би одоо зээл, төслүүдтэй холбоотой авч хэрэгжүүлж байгаа арга хэмжээ, цаашдын бодлогын чиглэлээр ярья гэж бодож байна. 

Нийтдээ 1993-2002 онд 31 төсөл хэрэгжиж, 144.4 сая америк долларын өртөгтэй, 31 төсөл хэрэгжсэн, үүнээс техникийн туслалцааны төсөл нь 17, 7.9 сая доллар, буцалтгүй тусламж нь 1156.9 сая доллар, зээл нь 35.0 сая доллар, хөгжлийн судалгаа 2, 44.6 сая долларын төслүүд хэрэгжиж дууссан байгаа. Одоо хэрэгжиж яваа 15 төсөл, зээл байна, 85.5 сая долларын төсөвт өртөгтэй, үүнээс техник туслалцааных нь 10, 8.5 сая доллар, буцалтгүй тусламжийнх нь 2, 47.0 сая доллар, зээл нь 3, 25.0 сая долларын төсөл хэрэгжиж байгаа юм.

Гадаадын зээл тусламжаар хэрэгжүүлсэн төслүүдийн үр дүнд одоо хэрэгжүүлж байгаа төслүүдийн явцаас аваад үзэхэд Хүнс, хөдөө аж ахуйн салбарт гадаадын зээл тусламжийн төслийг хэрэгжүүлэх ажил бас зохих үр дүнтэй явагдаж байна гэж үзэж болохоор байна. Түүнээс гадна гадаадын зээл тусламжийн хөтөлбөрийг хэрэгжүүлэх ажилд ялангуяа 2000 оноос хойш аймаг, орон нутгийг жигд хамруулах бодлогыг баримталж ажиллаж байгаа юм.

Урьд нь хэрэгжсэн төслүүдээс Дорнод, Хэнтий, Сүхбаатар, Дорноговь, Дундговь, Өмнөговь, Булган, Баян-өлгий, Говьсүмбэр зэрэг аймгуудад бас тийм тодорхой томоохон хэмжээний төслүүд хэрэгжээгүй байсан. Одоо 2000 буюу 2001 оноос хойш би хэллээ, 15 төсөл хэрэгжиж байгаа, үүнээс хамгийн томоохон төсөл нь Азийн Хөгжлийн банкны зээл тусламжийн хүрээнд хөнгөлөлттэй зээлээр хэрэгжиж байгаа хөдөө аж ахуйн салбарын хөгжлийн хөтөлбөрийн зээл байгаа. Энэ зээлд Завхан, Говь-алтай, Увс, Ховд аймгууд хамрагдаж, хөтөлбөрийн болон зээлд нь. Зээлд нь Сэлэнгэ, Дархан-уул хамрагдсан байгаа.

Мөн техник туслалцаагаар хэрэгжиж байгаа хөдөө аж ахуйн салбарын чадавхийг буй болгох гэсэн жижиг төсөл байгаа, энэнд мөн дээрх баруун 4 аймаг хамрагдаж явж байгаа. Монголын газар тариалангийн салбарыг хөгжүүлэх төслийн судалгааны ажил төсөл хэрэгжиж явж байгаа. Энд төвийн болон зүүн бүсийн аймгуудын газар тариалангийн үйлдвэрлэлийг сэргээх чиглэлээр судалгааны төсөл хэрэгжиж байгаа, энэ төсөл, судалгааны төсөл хэрэгжсэний дараагаар үр тарианы төсөл гэсэн зээлийг Азийн хөгжлийн банкнаас авч төв болон зүүн бүсэд хэрэгжүүлэхээр төлөвлөж байгаа юм.

Дараагийн зээлийн асуудал нь НҮБ-ын Хүнс, хөдөө аж ахуйн байгууллагаас хэрэгжүүлж байгаа үр тарианы үйлдвэрлэлийн технологийг сайжруулах төсөлд Сэлэнгэ, Төв, Хөвсгөл аймгууд, бэлчээрийн мал аж ахуйн эрсдэлийн менежментийн стратеги төсөлд Төв, Увс аймгууд хамрагдаж байгаа, мөн зудын гамшгийг арилгах, мал эмнэлгийн үйлчилгээг бэхжүүлэх гэсэн төсөлд Баян-өлгий, Өмнөговь аймаг хамрагдаж яваа, эд жижигхэн төслүүд байгаа.

Европын холбооны ТАСИС хөтөлбөрийн техник туслалцаагаар энэ оны 3 дугаар сараас хэрэгжүүлж эхэлсэн мал аж ахуй, газар тариалангийн зохистой хослол гэсэн төсөл байгаа, 2.9 долларын өртөгтэй, энэ төсөлд Төв, Хэнтий, Сэлэнгэ, Хөвсгөл, Дархан-уул, Увс, Дорнод, Булган зэрэг аймгуудын үр тариа, мал аж ахуйн нэгжүүд эрдэм шинжилгээний байгууллагууд голдуу хамрагдаж байгаа.

Манай улсад гадаадаас өгч байгаа зээл тусламж зонхилох байр суурийг Япон улсын тусламж гол байр суурь эзэлж байгаа. Буцалтгүй тусламжаар хэрэгжүүлж байгаа Кайр- 1, Кайр-2 төсөл, мөн Японы техник туслалцаагаар хэрэгжүүлж байгаа малын халдварт өвчнийг оношлох технологи боловсруулах төслүүд нь үндсэндээ бүх аймгуудыг хамарч явагдаж байгаа.

ХБНГУ-ын техник туслалцаагаар хэрэгжиж байгаа хөдөөгийн өөртөө туслах нэгжийг дэмжих, мал эмнэлгийн үйлчилгээний хувьчлалыг дэмжих төслүүд нийт аймгуудыг хамарч хэрэгжиж байна.

2001 оноос Азийн хөгжлийн банкны дээрх төсөл 4 аймагт, дээр нь зээлийнх нь 2 аймагт, нийтдээ 6 аймгийг хамарч хэрэгжиж эхэлж байгаа. Үүнээс гадна бид нар бүх орон нутгийг гадаадын зээл тусламжийн хөтөлбөрт жигд оролцуулах үүднээс дараахь хэд хэдэн төслийг хамруулахаар судалгааны ажлууд явагдаж байгаа юм. Үүнд хөдөө аж ахуйг хөгжүүлэх олон улсын сангийн хөнгөлөлттэй зээлд хөдөөгийн ядуурлыг бууруулах хөтөлбөр гэсэн ийм зээлд Архангай, Хөвсгөл, Булган, Хэнтий аймгийг, Дэлхийн банкны Өрхийн амьжиргааг дэмжих хөтөлбөрийн газартай хамтарч хэрэгжүүлж байгаа  Тогтвортой амьжиргааны төслийн 3 бүрэлдүүн хэсэгтэй, хөдөө аж ахуйд нь бэлчээрийн эрсдэлийн удирдлага гэсэн ийм төслийг Баян-өлгий, Баянхонгор, Дундговь, Дорнод, Өвөрхангай, Төв, Увс, Өмнөговь гэсэн 8 аймагт, Европын холбооны ТАСИС хөтөлбөрийн орон нутагт хөдөө аж ахуйг сэргээх гэсэн нэртэй төсөлд Сүхбаатар, Дорноговь, Говьсүмбэр аймгийг хамруулахаар бид нар төлөвлөж судалгааных нь ажлууд явагдаж байгаа.

Үүнээс гадна дээр хэллээ үр тарианы төсөлд төвийн болоод зүүн бүсийн аймгийн тариалангийн гол районууд хамрагдахаар төлөвлөж байгаа юм. Энэ байдлаас үзэх юм бол үндсэндээ 2001 оноос хойшхи хэрэгжүүлж байгаа ба хэрэгжүүлэхээр төлөвлөж байгаа төслүүдэд орон нутгууд бүгд жигд хамрагдах бололцоотой боллоо гэж хэлж болохоор байна. Энэ дотроос Япон улстай хамтран хэрэгжүүлж байгаа төслүүд цаашид хэрэгжүүлэх төслийн чиглэлээр бид нар хөгжлийн судалгааны хүрээнд бэлчээрийн усан хангамжийн судалгааны төслийг хэрэгжүүлэхээр Японы Засгийн газарт тавьсан юм.  Энэ төсөл бол дэмжигдэж явж байгаа. Энүүгээр говь, тал хээрийн бүсийн 7 аймгийн малын хөдөөгийн усан хангамжийг сайжруулах чиглэлийн үйл ажиллагааг явуулахаар судалгааны ажил урьд нь хийгдсэн байсан. Энэ дээр тулгуурлаад одоо хөгжлийн судалгаа явуулж заримы нь зэрэгцэн хэрэгжүүлэх үйл ажиллагаа явуулна гэсэн чиглэлтэй байгаа.

Газар тариалангийн үйлдвэрлэл тогтворжиж гурилын хэрэгцээг дотоодын үйлдвэрлэлээр хангадаг болтол Кайр 1 төсөл буюу хүнсний буцалтгүй тусламжийн төслийг үргэлжүүлье гэсэн саналыг Японы Засгийн газарт тавьж энэ төсөл үргэлжилж байгаа. Энэ жилийн хүрээнд 16000 тонн цагаан будааг Монгол улсад буцалтгүй тусламжаар нийлүүлэхээр Гэрээнд гарын үсэг зурагдсан, одоо энэ ондоо багтаж энэ буудайг хүлээн авах юм.

Газар тариаланг сэргээх, мал аж ахуйг хөгжүүлэхэд чиглэгдсэн Кайр 2 төсөл одоо хэрэгжиж явж байгаа, гэхдээ сүүлийн 2 жилд энэ төсөл хэрэгжээгүй, сая Япон улсад айлчлах хугацаандаа энэ төслийг үргэлжлүүлж газар тариалангийн үйлдвэрлэлийг сэргээхэд ялангуяа дэмжлэг үзүүлэх зорилгоор үргэлжлүүлье гэсэн саналыг тавьсан байгаа. 8 сард судалгааны баг ирж дахиж энэ чиглэлээр ажиллах юм.

Мөн Япон улсын Засгийн газарт Монголын малчид, тариаланчдыг дэмжих, хоршооллыг дэмжих чиглэлээр дэмжлэг үзүүлэх асуудлыг тавьсан. Японы хоршоодын төв холбооны байгууллагын шугамаар судалгааны ажил хийгдэж байгаа. Цаашдаа энэ судалгаанд тулгуурлаж хоршоог дэмжих зээл төслийг хэрэгжүүлэх чиглэлээр анхаарч ажиллаж байна.

Түүнчлэн нэвтрүүлэх төвийг байгуулах, хөдөө аж ахуйн мэргэжилтэн давтан сургах, бэлтгэх, мал эмнэлгийн эрдэм шинжилгээний хүрээлэнг бэхжүүлэх, хөдөө аж ахуйн их сургуулийн материаллаг баазыг бэхжүүлэх чиглэлээр хамтран ажиллах чиглэлээр Японы талтай ярилцсан байгаа. 

Ер нь авч байгаа зээлүүдийг цааш нь гол нь юунд хандуулж, юунд чиглүүлэх вэ гэдэг талаар товч ярья. Хамгийн гол асуудал мал аж ахуйн үйлдвэрлэлд улс, аймаг, сумын  өвс тэжээлийн нөөцийг нэмэгдүүлэх, хадгалах технологи, материаллаг баазыг сайжруулах, орцыг сайжруулах чиглэлд анхаарья, бэлчээрийн даац ашиглалтыг нэмэгдүүлэх, талхагдал, цөлжилтөөс сэргийлэх энэ чиглэлд анхааръя, тэжээлийн жижиг, дунд үйлдвэрийг байгуулах, дэмжлэг үзүүлэх, мах, сүү, ноолуурын болон гахай, шувууны эрчимжсэн аж ахуйг хөгжүүлэхэд чиглүүлье, малын чанар, удмын санг хамгаалах, сайжруулах асуудал, мөн мал сүргийг эрүүлжүүлэх, ялангуяа гоц халдварт болоод малаас хүнд халдварладаг зонуч өвчнийг оношлох, урьдчилан сэргийлэх, эмчлэн эрүүлжүүлэх ажилд зориулъя, монгол малын махны чанарын шинжилгээ  баталгаажуулах, лабораторийг бэхжүүлэхэд чиглүүлье, мөн хувьчлагдсан мал эмнэлэг, ер нь орон нутагт ажиллаж байгаа мал эмнэлгийн байгууллагуудыг бэхжүүлэхэд мал аж ахуйн чиглэлээр зээл төслийг чиглүүлье гэсэн бодлоготой байна.

Газар тариалангийн чиглэлээр хөрсний үржил шимийг хамгаалах, дээшлүүлэх, шинэ технологи нэвтрүүлэх, элэгдэж эвдэрсэн хөрсийг нөхөн сэргээх, үр тариа, төмс, хүнсний ногооны үйлдвэрлэлийн технологийг боловсронгуй болгож эрчимжүүлэх, га-гаас авах ургацыг нэмэгдүүлэх, таримлын нэр төрөл, сэлгээний бүтцийг боловсронгуй болгох, үр тариа, төмс, хүнсний ногооны үрийн үйлдвэрлэлийг хөгжүүлж, дотоодын өргөтгөсөн сортоор үрийн хэрэгцээг хангах арга хэмжээ авах, хүлэмжийн аж ахуй хөгжүүлэх, таримал тэжээлийн үйлдвэрлэлийг нэмэгдүүлэх, усалгаатай газар тариаланг нэмэгдүүлэх, техникийн шинэчлэлт хийх, бордоо  гербицидийн хэрэглэх хэмжээг нэмэгдүүлэх чиглэлээр газар тариаланд анхааръя гэж бодож байгаа юм.

Хүнсний үйлдвэрийн чиглэлд гол нь махны үйлдвэрлэлийг үйлдвэрийн аргаар мах боловсруулах үйл ажиллагааг өргөжүүлэх, энэ үндсэн дээр махны экспортыг нэмэгдүүлэх чиглэлд анхааръя, мөн сүү, сүүн бүтээгдэхүүнийг боловсруулах, жижиг, дунд үйлдвэр, ялангуяа хөдөө, орон нутагт ажлын байр бий болгох, сүү, сүүн бүтээгдэхүүнийг ашиглах чиглэлд анхааръя гэсэн бодолтой байгаа.

Гурилын үйлдвэрүүдэд технологийн шинэчлэлт хийх, дотоодын хэрэгцээ, дотоодын гурилын үйлдвэрлэлээр хангах энэ асуудалд чиглэгдсэн асуудалд зээл тусламжийг чиглүүлье гэсэн ийм бодолтой байгаа. Цаашдаа зээл тусламжийг авахад зайлшгүй анхаарахаар зүйлүүд байна гэж бодож байна. Одоогийн байдлаар гадаадын зөвлөхүүдийн зардал, сургалтын зардал, дотоодын зөвлөхүүдийн зардал, ийм зардлуудад авч байгаа зээлүүдийн нэлээд хувь нь урьд авч байсан зээлүүдэд ажиглагдаж байгаа, тийм учраас ер нь нийт зардлын гадаад, дотоодынх тус бүр 5 хүртэл хувь, сургалт семинарын зардлыг 10—аас илүүгүй хувиар байлгахаар бид төлөвлөж бодож байгаа юм.

Ер нь Засгийн газраас хариуцах хувь нэгэнт хувийн хэвшлийн аж ахуйнуудад чиглэгдсэн зээл төслийн хөтөлбөрийн үйл ажиллагаа явагдаж байгаа учраас энэ хувь хоёрын харьцааны асуудал дээр анхаарч, цаашдаа эргэн төлөгдөх хөрөнгө оруулалтын буюу эргэлтийн хөрөнгийн зээлийг олгох, цаашдаа аж ахуй нэгжүүд нь энэ зээлээ эргүүлж төлөх ийм нөхцөлийг анхаарах нь зүйтэй гэж бодож байна.

Ингээд бас одоо зээлийг авах арга ажиллагаан дээр болоод хэрэгжүүлэх ажилд цаашдаа анхаармаар ганц нэг зүйл байна. Энэ нь зээлийн судалгааны ажил асар удаан явагдаж байгаа. Дараа нь энэ зээлийг ёсчлон батлуулах, хэлэлцүүлэх энэ үйл ажиллагаа, процедур нэлээд олон шат дамжлагатай, хугацаа их авдаг, ийм байдлаас болж жишээлбэл 1998 онд судлагдаж эхэлсэн баруун 4 аймгийн хөдөөгийн хөгжлийн хөтөлбөрийн зээл, одоо 2002 оноос хэрэгжиж эхэлж байх жишээтэй, тэгэхээр энэ процедур дээр цаашдаа бас жаахан анхаарах шаардлага байна гэж бодож байна.

Мөн олон улсын байгууллага, хандивлагч орнуудаас авч байгаа зээлийн дамжуулан зээлдүүлэх хүүгийн хэмжээ өндөр байгаа асуудал дээр анхаарах нь зүйтэй гэж бодож байна. Мөн оруулж ирж байгаа зээлийн төслүүдийн хүрээнд оруулж ирж байгаа тоног төхөөрөмж, бараа материалын гааль, НӨТ болон бусад холбогдох татвар хураамжаас чөлөөлөхтэй холбогдсон асуудлыг шуурхай олгох талаар цаашдаа анхаарах шаардлага байна гэж үзэж байна.

Гадаадын зээл, тусламжаар хэрэгжүүлэх төслүүдэд монголын талаас гаргах хөрөнгийг улсын төсөвт  бүрэн тусгаж хугацаанд нь санхүүжүүлж байх шаардлага зайлшгүй тавигдаж байгаа юм. Энэ талын, манай талын хөрөнгө удаашралтай байгаа байдлаас болж зарим зээлүүд хэрэгжих нь удаашралтай байх ийм асуудал гарч байгаа юм. Ингээд урьдчилж нэлээд дэлгэрэнгүй материал тараасан учраас мэдээллээ ингээд товчхон хийлээ. Ингээд та бүхэнд анхаарал тавьсан явдалд баярлалаа. Асууж тодруулах зүйл байвал манай ажлын хэсгийнхэн бэлэн байна.

Ж.Бямбадорж: Насанжаргал сайдад баярлалаа.  Өнөөдрийн УИХ-ын хуралдааны үйл ажиллагаатай нийслэлийн 23 дугаар сургуулийн 8 дугаар ангийн сурагчид танилцаж байна, анх удаа миний ойлгож байгаагаар хүүхдүүд маань ирж хурлын ажиллагаатай танилцаж байна, энэ хүүхдүүдэд аз жаргал, эрүүл энх, сурлагын өндөр амжилт хүсье. /алга ташив/

Л.Гүндалай: Горимын санал байна.

Ж.Бямбадорж: Асуух асуулттай гишүүд нэрээ хэлнэ үү, Ганбямба, Болормаа, Жекей, Нямдаваа, Чадраа, Оюунхорол, Раднаа, Өвргөнхүү, Шаравсамбуу, Цогтбаатар, Сандалхан, Долгор, Баасанжав, Гэрэлсүрэн, Одончимэд, Дондог, Шагдарсүрэн, Дэмбэрэлцэрэн, Баттулга, Гүндалай, өөр хүн байна уу? Өөр хүн байна уу, эдгээр гишүүдээр асуулт асуух гишүүдээ таслая.

Л.Гүндалай: Наадахь нэр чинь хүчингүй мэт санагдаж байна. Бямбадорж даргаа хүний үгийг сонсооч дээ, 

Ж.Бямбадорж: Та хүн үг хэлж байхад дундуур орж ирээд байнаштэй, би хурал удирдаж байна.

Л.Гүндалай: Би юу юм бэ, өөртэй чинь адилхан Их Хурлын гишүүн хүн. Би наад хуралд чинь сууж байна. Би одоо танд нэг юм зааж өгье. Сайд мэдээллээ хийлээ, дараа нь асуух асуулттай гишүүд нэрээ өгөх ёстой, түүнээс биш хэн нь хэзээ орж ирээд нэрээ өгөх юм бэ? Энэ талаар би ер нь яриад байгааштэй. Хэдэн цагт орж ирж нэрээ өгөх ёстой юм. Мэдээллийг сонсчихоод нэрээ өгөх ёстой.  

Д.Оюунхорол: Хуралдаанд 5 минутын өмнө орж ирж өгөх ёстой.

Ж.Бямбадорж: Энэ асуудал нэг их яриад, маргаад байх асуудал бишээ, Ганбямба гишүүн асуултаа асууя. Та сүүлдэж нэрээ дарчихаад ийм байдалтай байж болохгүй.

Л.Гүндалай: Сөрөг хүчингүй мэт ярьж болохгүй. 

Н.Ганбямба: Гадаадын зээл тусламжаар хэрэгжиж байгаа төслүүдийн талаар сайдын мэдээллийг сонслоо. 

Ж.Бямбадорж: УИХ-ын дэгийг удаа дараа хүндэтгэхгүй байвал бас арга хэмжээтэй шүү, Гүндалай гишүүнээ би таныг хурлын дэг сахихыг хүсч байна. Би танд нэг зүйлийг анхааруулъя, Монгол Улсын Их Хурлын хуралдаан дэгийн дагуу явагдаж байна. Улсын Их хурлын гишүүд үг хэлэхдээ  хуралдаан даргалагчаас зөвшөөрөл аваад үг хэлэх ёстой, зэрэгцүүлж хуралдааны явцуур зэрэгцэж ярих, зөвшөөрөл өгөөгүй байхад үг хэлэх ийм боломж УИХ-ын дэгийн хуулиар хаагдсан байдаг, би таны горимын саналыг сонслоо, гэхдээ 

Л.Гүндалай:  Даргаа 2 минутын үг өгчих,  би сайн тайлбарлая. 2 минут надаас тайлбар аваадахаач.

Ж.Бямбадорж: Гэхдээ энд ямар асуудал, би танд тайлбарлаад байна. Би орж ирээд, намайг орж ирэхэд энд нэг ч нэр байгаагүй, сайд мэдээлэл хийх явц дунд гишүүд асуух асуулттай гишүүд нэрээ өгч байна. Асуух асуулттай гишүүд нэрээ өгч байгааг нь, эндээс хэнийг ч яриулахгүй, хамгийн сүүлд бичсэн Гүндалайг асуулт асуулгахгүй гэсэн журам байхгүй, өнөөдөр хамгийн сүүлд та бичигдсэн гишүүн энд асуултаа асуугаад хариулт аваад өнөөдрийн хуралдаан дуусна, энд санаа зовох юм байхгүй, тийм учраас дэгийнхээ дагуу явья, таныг хуралдааны үйл ажиллагааг хэвийн явуулах боломжийг өгөөчээ гэж хүсч байна. 


Л.Гүндалай: 2 минут үг өгөхгүй бол би ерөөсөө зогсохгүй шүү. Би буруу юм яриагүй учраас өмнө нь хэлж байна.

Ж.Бямбадорж: Ганбямба гишүүн, хэрэв та хурлын үйл ажиллагааг хэвийн явуулж чадахгүй байгаа бол дэг сахиулагчид надад энэ хурлын үйл ажиллагааг хэвийн явуулах боломжийг хангаж өгөөч. 

Л.Гүндалай: Энэ төалаар би өмнө нь ярьж байсан, энэ одоо 3 дахь удаагаа болж байна. Тийм учраас надад 2 минутын үг өгөөч.

Ж.Бямбадорж: УИХ-ын хуралдааны үйл ажиллагааг хэвийн явуулах боломжийг Тамгын газраас хүсч байна. УИХ-ын гишүүн Гүндалайгийн үйл ажиллагаанаас болж хурлын үйл ажиллагаа саатаж байна.

Л.Гүндалай:  Үүний өмнө 5 дахь өдөр хуралдсан, тэгэхэд УИХ-ын дарга нэрсийг яг сайд илтгэлээ ярьсны дараа нэрс өгсөн,  сайдыг илтгэлээ өгөөд дуусангууд би кноп дарахад уже 30 хүн нэрээ өгсөн байнаштэй, тэгвэл энэ чинь ямар журамтай наадахь чинь явах гээд байгаа юм.

Б.Шаравсамбуу: Түрүүн сууж байхдаа өгч болох байсан, замбараагүй байна.

Д.Дондог: Улс төрийг ингэж хийдэггүйштэй, хурал болгон дээр гэнэтхэн орж ирээд ингэдэг. 

Л.Гүндалай: Хурал эхлэхийн өмнө 10 минутын өмнө ирэхэд миний өмнө 20 гишүүн нэрээ өгсөн байсан. Сайдыг сонсонгуут нэрээ авья гэж С.Төмөр-очир дарга 1 удаа тэгж байсан. Үүний өмнөх таныг байхгүйд болсон хурал дээр гишүүд нэрээ өгөх гэж оролдсон, та нар бүгдээрээ мэдэж байгаа, тэгэхэд хэний ч нэрийг хүлээж аваагүй, харин яг сайдыг сонсголоо дуусангуут, за ингээд сайдыг сонсголоо дуусахад нэрээ өг гээд, яг тэгсэн биз.

Н.Ганбямба: 1 удаа тэгсэн тал бий.

Л.Гүндалай: Тийм, сайдыг сонсголоо дуусангуут гишүүдийн нэрсийг авья гэж хэлсэн. Гэтэл сая болохоор энэ нэрээ устгах хэрэгтэй, энэ нэрээ хэрвээ устгачих юм бол бид нар эргээд ярьж болно, түүнээс биш хэзээ ямар журам горимоор яваад байгаа юм. Миний хэлж байгаа үгэнд 99 хувийн үнэн байгааштэй.  Би тэр хурлыг чинь үймүүлэх гээд байгаа юм биш. Гол нь та нар олуулаа нийлээд, бүгдээрээ нийлчихээд заавал намайг буруутгах гээд байгаа юм шиг ингэж ярьж болохгүйштэй. Би ямар та нарын хэн нэгтэй хэрэлдэх гээгүй, ямар дэг журамтай энэ хурал чинь явах гээд байгаа юм, яах гээд байгаа юм, Их Хурлын дарга Төмөр-Очир болохоор нэг өөр юм хэлдэг, нэг болохоор сайдын сонсголыг дууссаны дараа гишүүдийн нэрийг авдаг, үгүй болохоор бүр хурал эхлэхээс өмнө нэрээ өгдөг, нэг бол сайдыг сонсголоо хийж байхад дундуур нь нэрээ өгдөг, энэ чинь хэн яаж хэзээ өгөх гээд байгаа юм, ер нь яг логикийнхоо хувьд сайдынхаа яриаг сонсчихоод байсан гишүүд нь нэрээ өгөх ёстойштэй, ингэх юм бол ойлгомжтойштэй.  Одоо ойлгосон биз дээ.

Ж.Бямбадорж:  Ойлголоо, би нэг зүйлийг хэлье. Би өнөөдөр хуралдаан удирдаж байгаа, дэгийн дагуу удирдаж байгаа гэж бодож байгаа.

Л.Гүндалай: Би ч гэсэн дэгийнхээ дагуу хуралд сууж байнаштэй, тэгээд танай энэ горимыг чинь ойлгохгүй байнаштэй.

Ж.Бямбадорж: Та тэгээд юм ярьж байхад дундуур ороод байх юм /уурлангуй хэлэв/. Би таныг ярьж байхад ороогүй, үг өгсөнштэй.

Л.Гүндалай: Бас л ордог байсан.

Ж.Бямбадорж:  Тэгээд яасан гэхлээр зэрэг энэ бол нарийвчилсан дэг байдаггүй, нэг зүйлийг тайлбарлая, бүгдэд нь тайлбарлая, Засгийн газрын цагаар мэдээлэл хийх сайдын мэдээлэл өчигдөр тарсан, тэгэхээр энэ мэдээлэлтэй холбогдуулж асуух асуулттай гишүүд асуултаа сайдын мэдээллийг сонсоод асуулт төрнө гэдэг ойлголт байхгүй гэж бодож байгаа, тийм утгаар 15 цагт Чуулган эхлэхэд, мэдээлэл эхэлж байгаа тэр үед ирцинд орсон гишүүд нэрээ өгч байгаа, би энийг буруутгах юм байхгүй, яг 3 цагт орж ирээд нэрээ өгч байгаа, энд буруутгах юм байхгүй, яагаад гэхээр мэдээлэл урьдчилж УИХ-ын гишүүдэд тарж байгаа, мэдээлэлтэй танилцаад асуух асуулттай гишүүд өмнө нь бэлтгэсэн байдал, энэ мэдээлэл сонсдог болсон цагаас эхлээд Парламентад хэвшсэн асуудал, тийм учраас Гүндалай гишүүнээ би дахиад хэлье. Би зүгээр тэрний оронд та цөөнхийн ганц гишүүн байна, би дараа нь ажилтай байна, намайг эхэнд нь асуулт тавих боломж олгоод өгөөч гэж хүсэлт тавибал би биелүүлнэ, яагаад гэвэл энэ бас бусад нь дандаа олонхийн бүлгийн гишүүн байна, цөөнхийн бүлгээс нэг гишүүн байна. Энийг эхэнд нь асуулт асуулгаад өгөөч гэвэл би энийг хүлээн зөвшөөрнө, түүнээс бишээр тэр сайдын өмнө, хойно асуух нэрээ өгнө гэдэг дээр энэ бол тийм гол юм бишээ, Гүндалай гишүүнээ.

Л.Гүндалай: Энэ дээр би ганц зүйл хэлье. 3 цагаас өмнө гишүүд орж ирчихээд нэрээ өгчихөөд байгаа шүү, байгаа, өнөөдөр тэгээгүй, энэнээс өмнө 2 ч удаа, би бүр 3 цагт 5 минут дутуу байхад суудал дээрээ сууж байхад миний өмнө 10 гишүүн нэрээ өгсөн байсан, тийм учраас нэг л юман дээрээ тогтоё, нэг бол 3-аас өмнө өгөхийг больё, 3-аас хойш өгч байя гэж ойлголцож болж байна. Нэг бол сайдын сонсголын дараа өгч байя.

Ж.Бямбадорж: 3 цагт Чуулган эхлээд, 3 биш л дээ, яг энэ асуудал эхэлдэг л дээ, 4.30 цагаас хойш мэдээлэл хийнэ гэдэг тэр үг эхэлсэн цагаас эхлээд нэг асуудал дуусаад, мэдээлэл хийнэ гэж дараагийн асуудал эхэлдэг, үүнээс эхлээд нэрийг авч байя.

Л.Гүндалай: За тийм, ийм л нэг юманд ормоор байгаа байхгүй юу. Тиймгүй байгаа учраас өнөөдөр ийм яриа гарч байнаштэй.

Ж.Бямбадорж: Ганбямба гишүүн, дараа нь би танд үг хэлэх эрх өгье.

Н.Ганбямба: Үг хэлэх боломж олгосонд баярлалаа. Эрхэм сайдаас нэг зүйл асууя. Монгол Улс Ардчилал зах зээлд шилжиж эхэлсэн 90-ээд оноос хойш нийтдээ 140 гаруй миллиард төгрөгийн төсөл хэрэгжсэн байна, таны мэдээлэл дээр. Хүнс, хөдөө аж ахуйн салбарт, зөвхөн, энэ их том үг шүү. Тэгээд сая сайдын мэдээлэлд дурдлаа. Би өөрийнхөө Хэнтий аймагтай холбоод асуухад, энд томоохон төсөл хэрэгжээгүй гээд зориуд дурдаж хэллээ. Тэгэхээр одоо цаашдаа манай Хүнс, хөдөө аж ахуйн салбарт одоо хэрэгжиж байгаа болон цаашид хэрэгжих төсөл дунд Хэнтий аймгийг малжуулах төсөл, өөрөөр хэлбэл бэлчээрийг усжуулах, уст цэгийг засварлах шүү, би шинээр уст цэг байгуулах тухай асуудлыг хөндөөгүй, худаг засварлахтай холбогдсон ийм чиглэлийн ямар үр дүнтэй ажлууд хийгдэх вэ.

Хоёрдугаарт сонгуулиас хойш хичнээн уст цэгийг засварласан бэ, худгийг. Одоо энэ онд хичнээн худгийг засварлахаар төлөвлөж байна вэ, малжуулах төсөлтэй холбогдуулаад хэлэхэд Хэнтий аймаг нэн ядуу өрх хамгийн ихтэйд тооцогдож явдаг юм. Тэр дундаа малгүй малчид гэдэг шинэ категори болчихоод байгаа, энэ бас их олонтой, тэгэхээр малжуулах төслийн талаар Хэнтий аймагт юу хийгдэх вэ? Би жилийн өмнө энэ сайдад тавьж байсан, ийм 2 асуултад хариу авья, баярлалаа.

Ж.Бямбадорж: Баярлалаа, хариулъя.

Д.Насанжаргал: Баярлалаа. Ганбямба гишүүний асуултад хариулъя. Тэгэхээр түрүүн хэрэгжсэн 31 төсөл гэдэг дотор үндсэндээ энэ дотор хөдөө аж ахуйд хэрэгжсэн, эхний төслүүд нь дандаа судалгааны шинжтэй, буцалтгүй тусламжийн гэдэг маань нөгөө Кайр 1, Кайр 2 төслийн хүрээнд техник, хүнсний зүйл нийлүүлсэн ийм хэлбэрийн, зээлийн 35 сая гэдэг маань Засгийн газар одоо бүтцийн өөрчлөлт хийх нөхцөлөөр Засгийн газарт төсөвт авсан ийм 35 сая долларын төсөл. Төвийн районы мастер төлөвлөгөө гэх мэтчилэн хөгжлийн судалгаанд авсан ийм зээлүүд байгаа, яг үнэн чанартаа хөрөнгө оруулалтын, эргэлтийн хөрөнгийг нөхөх гэдэг юмуу, ийм зээлүүдийг урьд нь арай бага хэмжээтэй явагдаж ирсэн ийм байдалтай байгаа.

Хэнтий аймаг, ер нь хөдөө аж ахуйд хамгийн анхны хэрэгжиж байгаа хөрөнгө оруулалтын юмуу, үйлдвэрлэлийг дэмжих чиглэлийн төсөл гэвэл баруун 4 аймагт хэрэгжих гэж байгаа Азийн хөгжлийн банкны хөдөөгийн хөгжлийн хөтөлбөрийн зээл байгаа, үүнээс бусад нь миний хэлдэг жижиг туршилтын нэг аж ахуй дээр юмуу, нэг суман дээр юмуу, эсвэл судалгааны юмуу, ийм хэлбэрээр яваад байсан зээлүүд байгаа юм.

Хэнтий аймгийг бид зориуд ийм том төсөлд хамрагдаагүй байна гэж үзээд хөдөө аж ахуйг хөгжүүлэх олон улсын сангийн төсөлд оруулахаар бид 4 аймгийг сонгож авсан байгаа. Хуучин төсөл хэрэгжиж байсан Архангай, Хөвсгөл, Булган, дээр нь Хэнтийг оруулсан. Энэ хөдөө аж ахуйн хөгжлийн зээлээр хамгийн гол нь сая хөдөө аж ахуйн үйлдвэрлэлийн гол бодлогуудыг дэмжихэд явагдана. Малжуулах гэж тусдаа бид нар зээл, хөтөлбөр одоо хэрэгжүүлэхгүй байгаа.

Дэлхийн банкны 1.3 тэрбум төгрөгөөр 2000 онд хэрэгжсэн ийм л төсөл байгаа, тэрнээс хойш яг цэвэр малжуулах гэдгээр гадаадынхан зээл хөтөлбөртөө ийм  юм оруулахаа больсон, ер нь ерөнхий үйлдвэрлэлийнх нь чадавхийг дэмжих чиглэлээр зээл олгоё гэсэн ийм бодлогоо баримталж байгаа юм байна лээ. Ингээд тэр Ифатын зээл бол 19.1 сая америк долларын зээл байгаа, 4 аймагт хэрэгжинэ.

Д.Оюунхорол: Аль 4 аймаг вэ?

Д.Насанжаргал: Архангай, Хөвсгөл, Булган, Хэнтий гэсэн энэ 4 аймагт хэрэгжинэ. Усжуулах асуудлыг би түрүүн хэлсэн. Засгийн газраас Японы Засгийн газарт жил бүрт тавьдаг зээлийн бодлогын хүрээнд хөдөөгийн усан хангамжийг сайжруулах чиглэлээр одоо бид нар зээлийн санал тавьсан байгаа, энэ ажил эхлээд хөгжлийн судалгаанд хамрагдаж, одоо энэ оноос түрүүчийн улсууд нь ирэх байх. Тэгээд ирэх оноос хэрэгжиж эхлээд, цаашдаа хөгжлийн судалгаан дээр тулгуурлаад жинхэнэ худаг уст цэгийг гаргах, засварлах ажил руу орно гэсэн ийм л чиглэлтэй байгаа юм.

Төсвийн хөрөнгөөр жилд 250-иад худаг засч байгаа. Жилд 250-469 сая төгрөг сүүлийн 3 жилийн байдлаар хуваарилагдаж байгаа, тэгээд 250 орчим худаг, дээр нь олон улсын байгууллага, бусад сангуудын туслалцаатайгаар 100 гаруй худаг, жилдээ 350, 360-аад худаг засагдаж байгаа.

Н.Ганбямба: Тэгээд малжуулах төсөл цаашдаа нэг их явахгүй юмуу?

Д.Насанжаргнал: Малжуулах төсөл гэдгийг бид нарын бодлого бол тэр мал аж ахуйнхаа чадварыг дээшлүүлье, хорших хөдөлгөөн өрнүүлье, хоршоон дотор тэр малгүй болсон, ядуу болсон өрхүүдээ хамруулаад тэр хүрээнд л малжуулах ажлаа хамруулъя гэсэн бодлого чиглэлтэй байгаа.

Ж.Бямбадорж: Тэгэхээр би ч гэсэн Насанжаргал сайдаас нэг асуулт асууя. Таны илтгэл дотор нэг ийм үг орлоо. Төслийн гэрээ байгуулах олон хүнд сурталтайгаас болоод хохирол их байна. УИХ дээр гэрээ зөвшилцөл, соёрхон батлахад ямарч  саадгүй явж байгаа. Бид олон улсын банкны, Азийн хөгжлийн банкны захиралтай уулзаж энэ саналыг тавьсан. Надтай уулзахдаа бид Дэлхийн банкны нөхдүүдийн тавьж байгаа саналыг бас сонсдог, тэгээд  манай Байнгын хороод зөвшилцөхөөр оруулсан асуудлыг тэр долоо хоногт соёрхон батлахаар оруулсан хуулийг тэр долоо хоногт гаргаж байгаа, энэ хаанаа, ямар зөрчлөөс болоод байдал ийм байдаг юм бэ, энийгээ хэлж өгөөч.

Г.Даваадорж:   Тэгэхээр энэ ийм юм, сая хамгийн сүүлчийн бид нарын одоо авч хэрэгжүүлж байгаа Азийн хөгжлийн банкны хөдөө аж ахуйн хөгжлийн хөтөлбөр төсөл 1997 онд анх боловсруулж эхэлсэн, одоо 2002 оны эхээр анхных нь хүмүүс ирж үйл ажиллагаагаа эхэлж байгаа юм. Энэ дээр бүр Азийн хөгжлийн банкнаас манай Засгийн газарт анхааруулга ирүүлсэн байгаа, тэр нь юу гэхлээр манай Улсын Их Хурлын хаврын чуулганы завсарласан үед тэднүүс банкинд зээл олгох зөвшөөрлөө гаргасан байсан, манай тал асуудлаа шийдчихээд байхад танайх Их Хурал чинь завсарласан байна, энийгээ түр хуралдуулаад яаралтай шийдүүлж болохгүй юу гэсэн, бид хэд хэдэн удаа асуудлыг тавиад, үнэхээр чуулган завсарласан учраас явж чадаагүй. 3 сарын хугацаа алдсан, нэгдүгээрт.

Хоёрдугаарт  ер нь төсөл боловсруулах хугацаа үнэхээр 2-3 жил үргэлжилж байгаа юм, энэ цаад байгууллагын процедур чинь, манай талын юу гэдэг юм, мэдээлэл, материалууд шүүрхий байх явдал байх юм, олон удаа засгийн газар өөрчлөгдөх ийм мэтийн давхар давхар шалтгаануудаас болоод төслүүд 2-3 жилийн хугацаатай зарим нь боловсруулагдаж байгаа, зарим нь гайгүй 1 жилийн дотор боловсруулагддаг, ийм л юм байгаа.

Ж.Бямбадорж: Тэгэхээр зэрэг Хүнс, хөдөө аж ахуйн яамны нөхдүүдэд нэг зүйлийг анхааруулахад УИХ-аас шалтгаалаагүй, хавар, намрын чуулганы завсарлагын үе бол УИХ-д Үндсэн хуулиар олгогдсон эрхийн дагуу завсарлаад үйл ажиллагаа нь явагдаж байгаа. Бүр улс орны зайлшгүй эрх ашиг, гарцаа байхгүй энэ асуудлыг батлах шаардлага гарвал ээлжит бус чуулган хийнэ, ийм санал ирж байгаагүй гэдгийг энд хэлье. Гүндалай.

Д.Насанжаргал: Ер нь бол нэг төсөл Байнгын хороогоор 2 удаа, Засгийн газраар 2 удаа, Их Хурлын чуулганаар гээд  нэлээд процедуртай л даа.

Ж.Бямбадорж: Бид тийм байхаас өөр арга байхгүй, гэхдээ долоо хоногийн дотор шийдэж өгч байгаа. Гүндалай асуултаа асууя.

Л.Гүндалай: Баярлалаа. Өмнө нь бас нэг зүйл тэмдэглэж хэлмээр байна л даа. УИХ-ын хурал дээр сайд нарын тавьж байгаа сонсголыг хөдөөгийн хүмүүс сонсох их дуртай, гишүүдийнхээ ч гэсэн юу ярьж, ямар санаачилга гаргаж байгааг сонсох сонирхолтой байдаг, гэтэл яагаад ч юм, монголын үндэсний радиогоор одоо бид нарын энэ ярьж байгаа ярилцлага шууд сонсогддог байснаа болчихожээ, энд би их харамсаж байна. Үнэхээр ард түмэн энийг сонсохыг хүсч байгаа, яагаад цагийг нааш нь цааш нь болгоод байгаа юм бэ, одоо бол сонсогдохгүй байгаа. Гишүүд энийг мэдэж байгаа юу? явахгүй байгаа.

Ж.Бямбадорж: Гүндалай гишүүнээ таны наадахь чинь бичигдэнэ, би ч бас бичүүлчихье, энэ бичлэг хийгдэж байгаа, бүрэн эхээрээ 4 хагасаас эхлээд явчихдаг юм, түрүүлээд хийхлээр зэрэг яг хөдөөгийнхөн 4 хагасаа хүлээгээд зогсож байдаг, 4.40-өөс эхлээд та бид хоёрын яриа ч яваад өгнө, таны түрүүний нэлээд том том дугарсан ч бичигдээд явна, бүгд сайхан сонсогдоно, та 4.40-өөс радиогоо онгойлгоод сонсоорой.

Л.Гүндалай: Энэ бол их но-той сонсогдож байгаа юм л даа. Бичлэг хийгээд бараг монтажлаад шахуу гаргана гэдэг бол онцгой л дээ.

Ж.Бямбадорж: Ямарч монтажгүй, энэ дээрээс явуулдаг, та өрөөндөө ороод сонсоорой.

Б.Шаравсамбуу: Хамаг цаг аваад байна, больё.

Л.Гүндалай: За за, тийм юм байгаа шүү. Энэ дээр бас анхаарах хэрэгтэй. Миний асуулт бол.

Г.Нямдаваа: Цаг аваад байна, ард түмнээр тоглоом хийгээд байна, ярих юмаа ярья.

Л.Гүндалай: Үгүй та нар хүн юм хэлэхээр ингэж битгий хэдэн талаас хашгирч бай л даа. Өөрсдөө болохоор элдэв дэмий юм ярьдаг. Сая ярьж ярьж та нар яг миний хэлсний үнэнийг ойлгоод зогсоо биз дээ, тэрний наана нь бас хэдэн талаас хашгирсанштэй.  Ер нь хэдэн талаас хашгирч хашгирч байгаад намайг болиулна, зогсооно гэж бодож байгаа бол энэ бол эндүүрэл шүү. Би хэлэх гэсэн үгээ хаана ч гэсэн хэлж чаддаг хүн.  Зүгээр та нар хэдэн талаас олуулаа нийлээд хашгирчихаар энэ залуу зогсчихно гэж бодож байгаа бол эндүүрэхээр олон удаа ийм тохиолдол та нарт гарна шүү, энийг харин одооноос эхлээд хэлчихье.

Б.Чадраа: Маргаанаа больё, манай нутгийн Сандаг гуайн батарей дуусчих гээд хэцүү байна. 

Л.Гүндалай: Та одоо боль доо. Би таныг ярьж байхад ерөөсөө ингэдэггүй шүү. Би таны талаар Үндсэн хуулийн цэцэд хандсан байгаа шүү. Хууль зөрчсөн гэж. Үндсэн хууль зөрчиж байгаа гэдгээр чинь. За асуултаа асууя. Энэ яасан юм асуулгадаггүй нөхдүүд вэ? /Гишүүд хөхрөлдөв/.

Тэгэхээр сайдаа, миний асуулт бол хөдөө нутаг өнөөдөр мэдээллээр маш их дутаж байна. Малчид мал аж ахуй маань эрсдэлтэй болжээ. Бид цаашаа хөгжихөд туслах аж ахуй хөгжүүлмээр байна. Газар тариалан, хувийн  ногоо цагаагаа таримаар байна гэж их боддог болжээ. Ямарч байсан хөдөө нутагтаа ямар нэгэн зүйлийг бүтээе, хийе, зав чөлөөгөөрөө ажиллая гэж боддог болж. Гэтэл энэ хөдөөгийн маань хүмүүст өнөөдөр мэдээлэл маш бага очиж байна. Тэр хүмүүс ямарваа нэг зүйл хийе гэж бодож байгаа боловч үнэхээр мэдээлэл сурталчилгаа Хүнс, хөдөө аж ахуйн яамнаас бага очиж байна гэж хэлчихвэл хилсдэхгүй болов уу? Бага очиж байгаа тул энэ хүмүүс юу хийхээ мэдэхгүй байна. Ийм учраас иймэрхүү төрлийн мэдээллүүд, ялангуяа фермерийн аж ахуйнууд бусад оронд яаж амжилттай хөгжсөн, монголд яаж хөгжиж болох вэ? энэ болгоны талаар сургалт, семинаруудыг, мэдээллийн төвүүдийг хөдөөгийн холын сумдуудад хүргэх талаар танайх ямар ажил зохиож байна вэ, энийг хариулж өгөөчээ.

Д.Насанжаргал: Баярлалаа, Гүндалай гишүүний асуултад хариулъя. Яахав хөдөөд мэдээлэл хомс байгаа  тал бий. Гэхдээ яг одоо энэ мэдээлэл хийж байгаа асуудалтай холбоод аваад үзэхэд төслүүдийн ямарч байсан зарцуулж байгаа хөрөнгийн 15-20 хувь, зарим нь 30 хувь нь мэдээлэл сурталчилгаа, сургалтын ажилд зарцуулагдаж явагддаг юм. Энэ дээр бид нар бас яг мэдээллийг зохих эзэнд нь хүргэх, хамруулах хүрээг нь анхаарах, сургалтыг оновчтой явуулах, хүртээмжтэй байлгах талаас нь бас ер нь яг зарцуулагдаж байгаа хөрөнгө маань хэр зэрэг оновчтой байна вэ гэдэг талаас нь бодож сая би бас энэ сурталчилгаа, сургалтын асуудлыг зарцуулж байгаа хөрөнгий нь арай бага шиг, жинхэнэ үйлдвэрлэл эрхлэх, ажлын багаж хэрэгслийг хангах, хөрөнгө оруулалт хийх, эргэлтийн хөрөнгөөр анх, энэ асуудалд жаахан түлхүү цаашдынхаа зээлийг анхаарвал зүйтэй болов уу гэж бодож байгаа юм.

Яахав зүгээр хөдөөд мэдээллийг хүргэх үүрэг манай яаманд ч бий. Бусад төрийн захиргааны бусад байгууллагууд, олон нийтийн байгууллагууд, орон нутгийн засаг захиргаа, бүх л газар хамтарч хөдөөд мэдээлэл хүргэх асуудал дээр хамтарч хүчээ нэгтгэж ажиллах нь зайлшгүй чухал байхаа гэж бодож байна.

Ж.Бямбадорж: Болормаа гишүүн.

Н.Болормаа: Баярлалаа. Тэгэхээр өнөөдөр дэлхий дээр хүнс, хоол тэжээлийн асуудал дэлхий нийтийн анхаарлыг татаж байна. Тухайлбал өндөр хөгжилтэй орнуудад хоол тэжээлийн илүүдлийн асуудал тулгамдаж байгаа бол манайх шиг ийм буурай, хөгжиж байгаа орнуудад хоол тэжээлд агуулагдаж байгаа шимт бодисын дутагдлын асуудал энэ тураалын асуудал нэлээд анхаарлыг татаж байна. Тэгэхээр ер нь Хүнс, хөдөө аж ахуйн яам маань энэ хүнсийг баяжуулах талаар сүүлийн үед дэлхийн олон оронд хийгдэж байгаа энэ хөтөлбөр төслүүдэд яаж хамрагдаж байгаа вэ?

 Тухайлбал Монгол улсын Засгийн газар, Азийн хөгжлийн банк хамтран хэрэгжүүлж байгаа хүнсний гурилыг бичил бодисоор баяжуулах, хүнсний давсыг иоджуулах гэсэн энэ төсөлд танай яамны үүрэг, оролцоо ямар байна вэ, энэ төслийн шугамаар тухайлбал төмрийн дутагдал их байгаагаас цус багадалт байгаатай холбогдуулаад эх, хүүхдийн хоол тэжээлийг сайжруулах туршилтын төсөл хэрэгжиж байна. Азийн хөгжлийн банкны шууд санхүүжилт, буцалтгүй тусламжаар, тэгээд энэ төслийн хүрээнд хамрагдаж байгаа гурилын үйлдвэрүүдийг Хүнс, хөдөө аж ахуйн яам бодлогын хэмжээнд яаж дэмжиж байна вэ?  Өнөөдөр гурилыг төмөр болон бусад бичил бодисоор баяжуулах технологийг туршиж эхлэх гэж байна, тэгэхээр ер нь манайд хоол, хүнсний шим тэжээлийг сайжруулах, хүнсний бүтээгдэхүүнийг баяжуулах талаар технологийн ямар шинэчилсэн бодлогыг танай яам барьж байна вэ? Энэ талаар тодруулж өгөөчээ гэж.

Тэгэхээр манай монгол бол бараг дотоодын гурилын хэрэгцээнийхээ 30 орчим хувийг дотооддоо үйлдвэрлээд, 70 орчим хувийг гаднаас авч байгаа, тэгэхээр гаднаас орж ирж байгаа энэ гурил, хүнсний гурилыг гаднаас авахад энэ баяжуулагдсан байх  энэ шаардлагад нь ямар хяналт тавих вэ, энэ хүнсний бодлогыг барьж байгаа яамны хувьд танай байр суурийг энэ дээр тодруулж асуухыг хүсч байна. Тэгэхээр энэ баяжуулсан хүнс үйлдвэрлэх үйлдвэрлэлийг дэмжих бодлого ямар байнав, мэргэжлийн удирдлагаар яаж хангах гэж байна вэ, энэ талаар тодруулж өгөөчээ.

Д.Насанжаргал: Баярлалаа, Болормаа гишүүний асуултад хариулъя. Хүнсийг микро элементтэй бусад амин дэм, бусад зүйлээр баяжуулах асуудал бол манай хувьд  сүүлийн жилүүдэд нэлээд эрчимтэй яригдаж байгаа асуудлын нэг. Хамгийн гол анхаарал төвлөрүүлж байгаа асуудал бол хүнсэнд хэрэглэж байгаа давсыг иоджуулах асуудал дээр олон улсын хандивлагч орон, дэлхийн банк, санхүүгийн байгууллага, НҮБ-ын хүүхдийн сан зэрэг байгууллагуудтай хамтраад эхний шатны хөтөлбөрийг хэрэгжүүлж дууссан юм.

Энэ хөтөлбөрийн үр дүнд ямарч байсан хүн амд тохиолдож байсан иод дутлын эмгэг 9 хувиар буурлаа гэсэн ийм дүнтэй байгаа, дээр нь бид дахиад НҮБ-ын хүүхдийн сантай хамтраад хоёрдахь хөтөлбөрийг боловсруулж Засгийн газарт оруулж батлаад хэрэгжүүлэх ажил явагдаж байгаа, энэ дээр гол нь иоджуулсан давсны үйлдвэрлэлийг нэмэгдүүлэх чиглэлээр тоног төхөөрөмжийг нийлүүлэх, үйлдвэрлэлийн чанар, хүртээмжийг сайжруулах, бүх бүс нутгуудад иоджуулсан давс хэрэглэх бололцоог хангах чиглэлээр хангалтыг явуулах бодлоготой, хөтөлбөр маань ийм чиглэлтэй байгаа.

Дээр нь гурилыг төмрөөр баяжуулах асуудал манай Засгийн газрын үеэс эхлээд яригдсан асуудал, энэ хүрээнд  бид бас НҮБ-ын төрөлжсөн байгууллагууд, бусад хандивлагч орнуудтай хамтарч ярилцаж, саяхан Казахстанд энэ чиглэлээр болсон хуралд манай дэд сайд явж оролцоод ирсэн. Одоо бол бид гурилыг төмрөөр баяжуулах асуудал дээр 6 гурилыг үйлдвэрийг сонгож аваад эд нарт эхний ээлжинд гадаадын зээл тусламжийн хүрээнд төмрийн баяжуулах бодисыг нийлүүлэх, давсны үйлдвэрт иодын баяжуулах бодисоо нийлүүлэх, энэ чиглэлээр нь дэмжлэг үзүүлэх, тоног төхөөрөмжий нь хангах, энэ чиглэл дээр гол анхаарлаа хандуулж явуулж байгаа.

Ер нь хүнснй импортын  зүйл дотор иоджуулаагүй давсыг импортоор оруулахгүй байх чиглэлийг барьж байгаа. Гэхдээ харамсалтай нь янз бүрийн арга замаар ийм давс орж ирж байгаа, ер нь иоджуулсан давсыг давсны ордгүй аймгууд нэлээд сайн хэрэглэж байгаа, харин давсны ордтой аймгууд өөртөө байгаа иоджуулаагүй түүхий давсаа хэрэглэх байдал гүйцэд арилж өгөхгүй байдалтай байж байгаа. Тэгээд бид нарын хоёрдахь хөтөлбөрөө тавьж байгаа зорилго бол 100%-ийн иоджуулсан давс хэрэглэх, хэрэглээний зохих хэмжээнд төмөржүүлсэн гурил хэрэглэх, цаашдаа бусад амин дэмийн эрдэс бодисоор хүнсний зүйлийг баяжуулах чиглэл дээр алхам хийе гэсэн чиглэлтэй ажиллаж байгаа.Одоохондоо энэ хоёр чиглэлээр ажиллаж байгаа.

Ж.Бямбадорж: Жекей гишүүн асуултаа асууя.

Х.Жекей: Баярлалаа. Би нэг зүйлийг тэмдэглэж хэлчихээд, хоёр асуултаа асууя гэж бодож байна. Нэгдүгээрт ер нь манай Их Хурлын үйлчилж байгаа хуулинд цөөнх гэдэг чинь 8 хүнээс дээш байж байж байдаг байх л даа гэж бодож байна. Цөөнх цөөнх гээд түрий бариад бид нарын өгсөн нэрийн өмнүүр ороод байх нь болохгүй л дээ. Эсвэл цөөнх гэвэл бараг манай энэ 8 эмэгтэй чинь цөөнх гээд ярихаар байсан бол Болормаагийн өмнө Гүндалай орох ёсгүй байсан, үндэсний цөөнх гээд ярих юм бол давуу эрх орох юм бол би бас тэмцээд дараагийн хүн байж байсан, тийм учраас энийг цаашдаа анхаарч, би энийг зүгээр хэн нэгэн сахилгагүй нь хашгирч байгаад ярьдаг байдлыг бас, тэгээд одоо бас асуулт асуувуу үгүй юу, сонсоогүй байгаад гараад явчихаж байнаштэй, тийм улс төр хийж байгаа байдлыг цаашдаа бид бас ер нь хуулиа барьж, дэгээ барьж л асуудалд хандаж байгаач гэж хүсмээр байна.

Хоёр асуултад хариулт авья. Нэгдүгээрт хүнс, хөдөө аж ахуйн салбарт гадаадын зээл, тусламж хэрэгжүүлж байгаа байдлыг сая сайд илтгэлээ. Аймаг, аймгаар нь гаргаж, яг ийм аймагт тийм байна гэдэг байдлаар нь танилцуулж болох уу, цаашдын хэтийн төлөвөө ч бас. Жишээлбэл саяын 3 аймгийн нэр дурдагдах шиг боллоо, тэр дотор мэдээж Баян-өлгий аймаг ороод явж байна л даа. Тэгэхээр энэ байдлыг цаашид бид харж үзье, ингэ, тэгье гэдэг дээр тийм юм гаргаж өгч болох уу, үгүй юу гэж. Цаашдаа энэ анхааралд авах уу, үгүй юу гэдгийг хэлээч гэж.

Хоёрдугаарт бид одоо энэ өлөн цагаан оготно, тэгээд царцаа их гардаг газруудад өөрөөр хэлбэл устгал хийх ёстой л доо, гэтэл би энэ Хөдөө аж ахуйн яаманд бичиг явуулсан юмаа, 2 жилийн өмнө бид нэлээд хүсэлт тавьсан юм. Тэгээд одоо энэ ирүүлсэн бичигт ингэж байна л даа, таны ирүүлсэн албан бичигтэй танилцлаа, манай яамнаас хөмүүл, царцаатай тэмцэх арга хэмжээг жилд 1 удаа зохион байгуулдаг, энэ жилийн хувьд материаллаг, техник хуваарилагдаж дууссан тул Баян-өлгий аймгийн зарим сумдын нутагт тархаж бэлчээрийн ургамал хөнөөл учруулж буй хөнөөлт царцаатай тэмцэх ажлыг ирэх оны 4-5 дугаар сард тархалтыг тодотгох, судалгаа хийсний үндсэн дээр шийдвэрлэх болно, таныг хүндэтгэсэн Нэргүй гээд, ингээд газрын дарга бичээд явчихаж байна. Тэгэхээр би энийг чинь ингэж тавьсан байгаа юм л даа. 2 жилийн өмнөөс судалгаанд оруулсан тийм байдлуудаар, өөрөөр хэлбэл Алтайн нурууг дагасан Ховд аймгийн Мөнххайрхан, Цэцэг, Мөст, тэгээд Манхан, Дуут, Баян-өлгий аймгийн Булган,  Дэлүүн, Толбо гээд энэ жил царцаа гарах байхгүй юу, дараагийн жил гарахгүй, жилд нэг удаа өнжиж гарна, тэгэхээр одоо дараагийн жилийн 4-5 дугаар сард гэхээр тэр өнгөрсөн дараа тэнд устгал хийх юмуу, тийм учраас нөгөө бодлогоо ингэж нарийн барьж яваачээ гэж, энийг цаашдаа Их Хурлын гишүүдийн өгч байгаа бичигт сайд өөрөө гарын үсэг зурж, хянаж өгч байгаачээ гэж хүсмээр байна. Энэ дээр бас анхаараач гэж хэлээд энэ хоёр асуултад хариулт авья, баярлалаа.

Д.Насанжаргал: Баярлалаа, Жекей гишүүний асуултад хариулъя. Аймаг, аймгаар нь гаргах боломжтой. Түрүүн яахав бид НҮБ-ын Хүнс, хөдөө аж ахуйн байгууллагын чиглэлээр хэрэгжиж байгаа төсөлд Баян-өлгийг өнгөрсөн жил хамруулаад 300-гаад мянган долларын төсөвт өртөгтэй төслийг Өмнөговь, Баян-өлгий аймагт хэрэгжүүлж явуулсан. Одоо Дэлхийн банкны хэрэгжих гэж байгаа төсөлд Баян-өлгий аймгийг оруулаад явж байгаа. Мөн түүнээс гадна мал эмнэлгийн Германы техник хамтын ажиллагааны чиглэлээр мал эмнэлгийн хөдөөгийн өөрөө өөртөө туслах гэсэн ийм төслүүдийн хүрээнд Баян-өлгий аймгийн зарим нэгжүүд хамрагдаж явж байгаа, энийг аймгаар нь гаргаад өгөх бололцоотой, би яахав зүгээр хамрагдах гэж байгаа томоохон төслүүдэд нэг ч аймаг үлдээгүй шүү, орж байгаа, хэрэгжүүлэх чиглэл нь гол нь мал аж ахуйн чадавхийг бэхжүүлэх, бэлчээрийн мал аж ахуйн эрсдэлийг бууруулах гэсэн ийм чиглэлээр, тэр далбаан дор мал аж ахуйн үйлдвэрлэлийг дэмжих бодлогууд явж байгаа гэдгийг би ерөнхийд нь түрүүн хэлсэн.

Царцаа устгах, өлийн цагаан оготно устгах, энэ дээр асуудал бол зээл, тусламжийн хүрээнд хамрагдахгүй байгаа л даа. Манай эрхэлж байгаа ажлын хүрээнд энэ явагдаж байгаа. Жилд улсын төсвөөс өлийн цагаан оготно, царцаа хоёрыг устгахад өнгөрсөн жил нийлээд 800-гаад сая төгрөг батлагдсан. Хаврын устгалын ажил явагдсан байгаа. Царцааны устгалын ажил одоо судалгаа хийгдээд тэгээд төлөвлөгдөж явагдана. Нэргүй дарга хариу өгсөн юм байна, цаашдаа бид бас Их Хурлын гишүүдийн ирүүлсэн санал, тавьсан хүсэлтэд бас нэлээд анхааралтай хандахыг хичээж байгаа. Үндсэндээ энд жагсаалтыг гаргасан байна. 23 гишүүн энэ онд янз бүрийн санал хүсэлтүүд тавьсан, хүмүүсийн төсөл хөтөлбөрийг дэмжихээс эхлээд тойрогтоо хэрэгжүүлэх ажил, бусад анхаарах ажлын талаар санал тавьсан байгаа.

Цаашдаа Их Хурлын гишүүдээс тавьсан саналд сайд юмуу, сайдыг байхгүйд дэд сайд, Төрийн нарийн бичгийн даргаас дээш хүмүүс гарын үсгээ зурж, хариулт өгч байя гэдэгтээ анхааръя.

Х.Жекей: Бямбадорж даргаа би нэг тодруулъя.


Ж.Бямбадорж: Би нэг зүйлийг гишүүдэд анхааруулъя. Тодруулах нэрээр ерөөсөө манайхан санаандаа нэг юм орохлоор зэрэг бүгдээрээ тэгэх юм, гэхдээ ингээд байх юм байна шүү, энэ бас төвөгтэй юм. Жекей гишүүн.

Х.Жекей: Би сая хариулт авч чадаагүй гэж бодож байна. Хоёрдахь асуултад. Энэ жил царцаа гардаг жил байхгүй юу, тэр Галтай нуруунд, гэтэл тэр асуудлыг дараагийн жил хийнэ гэдэг чинь мэдээж төрийн бодлого барьж байгаа яам тэрнийгээ цаашдаа анхаараасай гэж бодож асуусан шүү дээ. Тийм учраас энэ жил хийгдэх үү, үгүй юу гэдгийг асуугаад байна л даа.

Г.Даваадорж: Тэгэхээр Жекей гишүүнээ ийм юмаа. Бид нар чинь урьд жилийнхээ намар нь, зун нь судалгаагаа хийгээд, дараа хавар нь хаана цацах вэ, хулганы хорыг ч ялгаа байхгүй, царцааных ч ялгаа байхгүй, хэрэв манай мэргэжлийн байгууллагын хүмүүс энэ ургамал хамгааллын хүрээлэн, манай яамны мэргэжлийн хүмүүстэй хамтраад урьдчилсан судалгаагаар ноднин жил таны дурдсан газруудад царцаа энэ жил дэлгэрэх магадлалтай гэж тооцогдоогүй бол энэ жил цацагдахгүй, хэрэв энэ жил энэ зун, намрын судалгаагаар хойтон жил гарах магадлалтай гэсэн газруудад ирэх жил цацагдана, ийм л учиртай юм. Тийм учраас таны хэлсэн газруудад бодвол манай хүмүүс судалгаа хийсэн байж таарна, орон нутгаас ирсэн газруудад бид санал ирсэн газруудад судалгаа хийхгүй байна гэж огт байдаггүй, заавал судалгаа хийнэ. Нэгэнт орон нутаг санал ирүүлсэн байвал.

Х.Жекей: Нарийн мэдэхгүй байгаа учраас тэгж ярьж байна л даа. Тэр чинь энэ жил гарна гэдгийг чинь тэнд бидний талаас яваад байгаа учраас тэгээд байгаа байхгүй юу.

Ж.Бямбадорж: Нямдаваа гишүүн.

Г.Нямдаваа: Баярлалаа. Эхэнд нь Гүндалай гишүүнээс хүсмээр байна. Засгийн газрын мэдээллийг яг ард түмэнд шууд хүргэж байгаа энэ сайхан үнэтэй цагт бас нэг аахар шаахар зүйлээр ингээд оролдоод хайран цагаас ингэж алдаж баймааргүй байна. Ядахдаа одоо тэр сайхан боловсрол эзэмшсэн, улс орныхоо нэр төрийг бодож, наад зах нь энд одоо төрийн энэ өндөр албан тушаалтны байр сууринаас хандаж байгаачээ гэж эхэнд нь хүсмээр байна. Ингээд хоёр асуулт асууя.

Нэгдүгээрт хөдөө орон нутагт яг энэ олон сайхан хэрэгжиж байгаа төслүүдийн талаар яг газар дээр нь үйлдвэрлэгч нар, малчид, газар тариаланчид маань мэдээлэл муутай хоцроод, тэгж гэнээ, тийм л явж байгаа юм гэнэ гэж ингээд өнгөрөөд байдаг. Үүнтэй холбогдуулаад яг тэр мэдээллийг орон нутгийн үйлдвэрлэгчдэд хүргэж, ийм зүйл тэчнээн долларын зээл, тусламж энэ чиглэлээр ирж байна гэдэг талаар яаж ажилладаг вэ, энэ дутсанаас болоод өө тэр нэг танил талдаа л өгсөн байх, ийм л замаар өгсөн байх, арын хаалгаар өгсөн байх гэдэг ийм нэртэй сүүлдээ үлддэг, нөгөө талаар энэ яаж өгөгдсөн нь ойлгогдохгүй учраас тэнд бас ард түмэн үр дүнгий нь ойлгохгүй, мэдрэхгүй өнгөрдөг ийм тал байдаг, энэ тал дээр хариулт өгөөчээ. Одоо ялангуяа 2001 оноос хойш хэрэгжиж эхэлж байгаа төслүүд дээр ард түмэнд мэдээлэл хүргэх чиглэл дээр ямар ажиллаж байна вэ?

Хоёрдугаарт баруун бүс нутагт 4 аймаг дээр хэрэгжиж эхэлж байгаа Азийн хөгжлийн банкны зээл тусламжийн хувьд ард түмэн их ач холбогдол өгч хүлээж байгаа, ялангуяа сүүлийн жилүүдэд баруун аймгуудад бэлчээрийн даац маш их муудаж байгаа учраас хадлан тэжээл бэлтгэх, газар тариалангийн чиглэл дээр туслалцаа их хэрэгтэй байгаа, энэ чиглэл дээр бүр төрийн бодлогоор, хуучин социализмын үед байсан трактор, комбайн, машинууд маань эвдэрч, хэмхэрээд моралийн элэгдлээс эхлээд ажиллагаагүй болоод шинэ техник ерөөсөө орж ирэхгүй байгаа, энэ чиглэл дээрээ дорвитойхон бодлогын хүрээнд тодорхой зүйлүүдийг яаж хийх вэ? Бид уулзалт хийгээд явж байхад одоо нэг чухал төсөл хэрэгжиж эхэлнэ, энэ чиглэл дээр хандаад хэрэгжих байх гэсэн ийм байдлаар л хариу өгөөд байгаа. Энд яг хэрэгжүүлж, гардан зохион байгуулж байгаа яамны зүгээс та ард түмэнд тодорхой мэдээлэл өгөөч гэж хүсч байна, баярлалаа.

Д.Насанжаргал: Би түрүүн хэлсэн, одоо хүртэл хэрэгжиж байгаа дийлэнх төслүүд нь хэдийгээр аймгийн нэр орж байгаа ч гэсэн тэр аймагт нэг хоёр суман дээр юмуу эсвэл цөөхөн аж ахуй дээр, цөөхөн байгууллага дээр туршилтын хэлбэрээр явагдаж байгаа төслүүд дийлэнх нь байгаа юм. Яг хөрөнгө оруулалт хийгээд машин, техник худалдаж аваад өгчихдөг ийм төсөл хөтөлбөрүүд цөөхөн байсан, одоо харин энэ хэрэгжих гэж байгаа томоохон зээлүүдийн хүрээнд ийм чиглэлийн худаг уст цэг засах, мал эмнэлгийн байгууллагуудыг тоног төхөөрөмжөөр хангах гэдэг юмуу, хоршоог эргэлтийн хөрөнгөөр дэмжих, эсвэл хадгаламж, зээлийн хоршоо байгуулах гэдэг юмуу услалтын системд хөрөнгө оруулалт хийх, зарим зүйлүүд дээр хөдөөгийн сургууль, эрүүл мэндийн байгууллагуудын байр засварлах, шинээр барих гэсэн ийм зүйлүүд орж явж байгаа юм. Яг баруун 4 аймагт хэрэгжиж байгаа төсөл дээр худаг уст цэгийн засвар, мал эмнэлэг, хоршоо, ногоон хувьсгал, газар тариалан гэсэн өргөн утгаараа биш, яг өрхийн тариалан, ногоон хувьсгал гэсэн ийм чиглэлээр орж явж байгаа, тэгээд дээр нь хөдөөгийн үйлдвэрлэлийг дэмжих жижиг зээлийн тусдаа ийм хэсэгтэй, ийм л зээл байгаа юм.

Сонгож авахдаа бид тэртэй тэргүй зээл өгөх банк, санхүүгийн байгууллагууд маань нарийн судалгаа хийж байгаа, нарийн судалгаа хийж яваад бид нарын тавьсан санал дээр, бид нарын сонирхол аль болох хөрөнгө оруулалт хийлгэх, аль болох зээл олгох, эргэлтийн хөрөнгө олгуулах ийм чиглэл дээр байдаг, гэтэл яг хэрэгжүүлж байгаа байгууллагуудын сонирхол тийм биш, голдуу сургалт, сурталчилгаа, тэгээд тэр дүнд дүгнэлт гаргаад дараа нь хэрэгжих төслүүдэд суурь болгоно гэсэн ийм хэлбэрээр гол судалгааны зүйлүүд явж байгаа юм.

Мэдээллийг бид нар бүх сувгаар, бололцоотой хэмжээгээр өгч байна л даа, гэхдээ хөдөөд бүрэн хэмжээгээр арай хүрч чадахгүй байгаа байх, одоо баруун 4 аймагт хэрэгжиж байгаа төсөл гэхэд өөрт нь аймагт тусгай нэгж ажиллаж байгаа, тэгээд тэр нэгжүүд маань аймагт хэрэгжих төслүүд дээр гардаж явж байгаа, тэгээд тэр хүрээнд л төсөл хөтөлбөрүүдийг дэмжих, оруулах, зохицуулах ийм асуудал байвал орон нутагтаа шийдвэл ийм бололцоотой явж байгаа юм.

Газар тариалангийн чиглэлийн, баруун 4 аймаг дотор газар тариалангийн хадлангийн салаа байгуулаад өгдөг юмуу, эсвэл 200, 300 га газар тариалан эрхлэх хэмжээнд юмуу, тийм том хөрөнгө оруулалтын чиглэлтэй юм бас энэ зээлд багтаж чадахгүй байгаа юм. Үндсэндээ авч байгаа зээлийн хэмжээ маань 18 сая доллар гээд том тоо байгаа боловч, жинхэнэ хэрэгжүүлэх, саяын тэр хэлдэг хэд хэдэн зүйлүүдэд хэрэгжүүлэх зээл маань 9 сая, тэгээд цаана нь эргэлтийн хөрөнгийн зээлд үлдэх хэсэг нь явах жишээтэй, ийм маягаар явж байгаа.

Ж.Бямбадорж: Чадраа гишүүн.

Б.Чадраа: Баярлалаа. Энэ олон улсын зээл, тусламжийн хүрээнд нэлээд үр ашигтай зарцуулагдаж байгаа юмуу гэсэн бодол надад сайдын илтгэлээс төрлөө. Жишээлбэл малжуулах хөтөлбөрт хамаарагдсан айлуудын өрхүүдийн 80 хувь нь ядуурлаас гарсан, өөрөөр хэлбэл нэн ядуугаас ядуугийн түвшинд шилжсэн, ядуурлын түвшингээс арай дээгүүр орлоготой болсон ийм үзүүлэлт байх юм. Энэ бол аятайхан сонсогдож байна. Нөгөө талаар энэнтэй холбогдуулж надад хоёр асуудал байна.

Нэгд эргэн төлсөн хөрөнгийн хуримтлал гэж юм байна уу, үүнийг ямар зүйлд зарцуулж байна вэ гэсэн нэгдүгээр асуудал, энэ төсөлтэй холбогдуулж.

Хоёрдугаар асуудал нь цаашид НҮБ-ын хөдөө аж ахуйг хөгжүүлэх олон улсын сан энэ төслөө үргэлжлүүлэхээр ярьж байгаа юу, та нар энэ талаар аль зэрэг хөөцөлдөлгөө явуулж байна вэ гэсэн асуудал байна. Хоёрдугаар нэг бүлэг асуудал нь юу гэвэл олон улсын байгууллага уур амьсгалын өөрчлөлттэй холбогдож гарах хохирлыг сэрэмжлүүлэх, хамгаалах, урьдчилан сэргийлэх талаар тусгайлан хөрөнгө зарцуулдаг энэ хэрэгжүүлж байгаа төсөлдөө бас зүйл анги тусгахыг хичээдэг, тэгэхээр манай мал аж ахуй, уур амьсгалын байдлаас асар их нөлөөлдгийг хүн болгон мэднэ. Өнөөгийн байгаа энэ технологиор авч үзэх юм бол, ер нь ганцхан жишээг би хэлье гэж бодож байна.

Манайд сөлөрхөг хээрийн эзлэх талбай ойрын 20 жилд 7-13 хувь болно гэж манай эрдэмтэд ярьдаг, голуудын урсац, НҮБ-ын судалгаа ч гэсэн 3-11 хувь багасна гэдэг, хөрсний доройтол ер нь 2 дахин буурах байхаа, ойрын 20 жилд гэж үздэг, гэх мэтийн олон зүйлүүдийг хэлж болно л доо. Жишээлбэл Улаанбаатар хотод цэвдэг, хөлдөлтийн гүн нь 20-30 сантиметр багасчихаад байгааштэй, энэ эд нарын уршгаар сүүлийн 62 жилд  болоогүй ган гачиг болсон гэдгийг мэдэж байгаа. Тэгэхээр миний асуудал юунд байна вэ гэвэл энэ чиглэлээр, өөрөөр хэлбэл гамшигт нэрвэгдэх, эзлэх талбай их нэмэгдэх нь бэлчээр хомс болох нь энэ бүгдэд чиглэсэн ямар, энүүнээс гарах, гарахад ч их хэцүү л дээ, энүүнд нэрвэгдсэн айл, малчид өөр тийшээ нүүх, өөр үйл ажиллаага эрхлэх, өөр хэлбэрийн мал аж ахуй эрхлэх гэх мэтийн олон зүйлүүд байна, энэ талаар яам бодлого хариуцдаг, боловсруулдаг газрын хувьд ямар нэгэн тодорхой зөвлөл байгуулсан ч гэдэг юмуу, тэр зөвлөл нь ямар нэгэн шийдвэр гарсан ч гэдэг юмуу, эсвэл таг чимээгүй, зөв зүгээр ажилдаа дийлдэгдэхгүй суугаад байна уу, энэ талаар би олон судлаачид, мэргэжилтний бодож ярьдаг зүйлийг төлөөлөөд ийм зүйлийг асууя гэж бодсон юм, их баярлалаа.

Д.Насанжаргал: Баярлалаа, Чадраа гишүүний асуултад хариулъя. НҮБ-ын хөдөө аж ахуйг хөгжүүлэх олон улсын сангийн зээлийг авна гэсэн бодолтой байгаа. Саяын миний түрүүчийн хэлдэг цаашдаа Засгийн газар үүрэх, яг зээлдэгч буюу үйлдвэрлэл эрхэлж байгаа аж ахуйн нэгжүүд, иргэдийн үүрэх хэсэг дээрээ энэ төсөл дээр жаахан саналын зөрүүтэй байсан, ингээд Санхүү, эдийн засгийн яам, манай хоёр яам зөвлөл, олгох байгууллагуудтай нэлээд ярилцсаны үндсэн дээр энэ хувь хэмжээг жаахан өөрчлөөд 80 хувий нь цаашдаа Засгийн газар үүрэх, 20 хувий нь зээлдэгчид үүрэхээр ингэж ерөнхий хуваарь баримжаа гаргасан байгаа. Ингээд зээл, тусламжийн зөвлөлөөр ороод энэ зээлийг авья гэсэн ийм чиглэл гарсан юм. Одоо Ромд болох Хүнсний дээд хэмжээний уулзалтын үеэр Хөдөө аж ахуйг хөгжүүлэх олон улсын сангийн удирдлагуудтай уулзана гэсэн бодолтой байгаа, тэгээд энэ зээлийг авья гэдэг байр сууриндаа хэвээрээ байгаа гэж хэлмээр байна.

Буцалтгүй тусламжийн хүрээнд ирсэн Каир 1, Каир 2 гэсэн ийм юунаас үүссэн сангуудыг бол бид нар яахав Японы Засгийн газартай санал бодлоо солилцоод, цаашдаа Хүнсний үйлдвэрлэлийг нэмэгдүүлэх, өөрөөр хэлбэл мал аж ахуй, хөдөө аж ахуйн салбарын үйл ажиллагааг дэмжихэд чиглэгдсэн хөрөнгүүдийг авч ашиглаж байгаа, хоёрдахь эргэлтийн сангаас нь эхлүүлээд бид манай Засгийн газар өөрөө зарах ийм эрх үүсдэг, тэрнээс урьд анхны сан бүрдсэний дараагаар зайлшгүй тусламж үзүүлсэн Засгийн газартай тохиролцож юунд хэрэглэх вэ гэдэг талаараа санал тавьж зөвшөөрөл авч хэрэгжүүлж явдаг.

Тэгээд одоо энэ 2 дахь сангууд бас зохистой хэмжээгээр ашиглагдаж байгаа гэж бодож байгаа. Зарим зээлийн үүссэн хоёрдахь сангууд бол гол нь санхүү, эдийн засгийн яаман дээр төвлөрч, бусад төсөв, хөрөнгө оруулалтын арга хэмжээ буруу зарцуулагддаг ийм учиртай. Байгалийн эрсдэлээс хамгаалах чиглэлээр ямар бодлого, чиглэл байна вэ гэхлээр Засгийн газар бол яахав мал сүргийг ган зудаас хамгаалахад туслах үндэсний хөтөлбөр гээд ноднин жил хөтөлбөр гаргаад тэгээд энэ хүрээнд аймаг, орон нутгуудад өнгөрсөн жил хадлан 2001 гэдэг төсөл хэрэгжүүлээд, миллиард 300 сая төгрөг хуваарилж олгоод, өвсий нь бэлтгэхэд нь туслаад ингэсэн юм бий.

Ер нь одоо гаднаас авах гэж байгаа зээлүүд дотор дандаа энэ чиглэлийг барьж байгаа. Бид нар Малжуулах төсөл хэрэгжүүлэх гэдгээсээ илүү хөдөө аж ахуйд, байгаль цаг уурын нөхцөлөөс үүсч байгаа нөхцөл байдал юу болж байнав, энэ нөхцөл байдлыг даван туулах чадавхийг бий болгох, тэр одоо нөхцөлийг бүрдүүлэхэд л зээлээ ашиглая гэсэн ийм бодолтой, тэгээд дийлэнх зээлүүд дандаа бэлчээрийн эрсдэлийн удирдлага гэсэн ийм хэсгүүдтэй, үндсэндээ хэрэгжих гэж байгаа. 4 том багц төсөл буюу бүх аймгуудад хэрэгжүүлэх гэж байгаа төслүүд маань дандаа ийм байгаа, энэ далбаан дор зээлээ авч энэ чиглэлээр мал аж ахуйн худаг усыг сайжруулах, тэжээлийн баазыг бэхжүүлэх, малыг эрүүлжүүлэх, чанары нь дээшлүүлэх, хоршиж ажиллах, энэ бодлогууд дээр энийгээ чиглүүлье гэсэн бодолтой байгаа юм.

Ж.Бямбадорж: Оюунхорол гишүүн.

Д.Оюунхорол: Баярлалаа. Тэгэхээр гадаадын орон, олон улсын байгууллагын зээл, тусламжаар хэрэгжүүлж байгаа төслүүдийн хэрэгжилтийн явц, цаашдын төлөв байдлын талаар нэлээд тодорхой зүйлүүдийг мэдлээ л дээ. Гэхдээ надаа бас ийм бодол төрдөг юмаа. Ер нь өнөөдөр Монгол улс гаднаас авч байгаа зээл тусламжууд хангалттай л даа. Бараг өнөөдөр дэлхийн улс орнуудын дотор дээгүүр цохиж яваа байх гэж боддог юм. Интернэтэд ороод мэдээлэл авахад ч гэсэн Монгол улсын гаднаас авч байгаа зээл тусламжийн тоо хэмжээ нэлээд өндөрт хүрсэн гэж, харамсалтай нь түүний хэрэгжилт, үр дүн, яг хүндээ яаж буусан бэ гэдгийг олж харахад хэцүү, юу гэж хэлэх гээд байна гэвэл жишээлбэл хөдөөний ядарсан ард түмний нэрээр төсөл гээч зүйлийг хэрэгжүүлж байна гэж, идэж уудаг хүмүүс их байдаг юм шиг надад ойлгогддог юм. Өмнө нь байсан, манай өмнөх Засгийн газрын үед ч ийм юм байсан. Гэтэл өнөөдөр тэр юу гэдэг юм, ядарсан хүмүүсийн зовлонгоор жаргал хийж, бараг идэж уусан тэр хүмүүстээ, жишээлбэл хөдөө аж ахуйн чиглэлээр хэрэгжсэн Ногоон хувьсгал хөтөлбөр, малжуулах төслийн хариуцлагагүй үйл ажиллагааг ямар нэгэн хүмүүстэй хариуцлага тооцсон тийм баримт байна уу, энийг хэлж өгөөчээ, яагаад ингэж асууж байна гэвэл сонгогч хөдөлмөрчидтэй уулзаад явж байхад тэр хүмүүсийн талаар хариуцлага тооцож танайхан ярьж байна уу гэж их асуудаг юм, тийм учраас өнөөдөр энэ асуудалд бид хариуцлага тооцох ёстой, ер нь алдааг эндээс олж харах ёстой гэж боддог юм.  Тийм учраас энэ гадаадын зээл тусламжийн хэрэгжилтийн явц чинь муу байгаад байдаг юм биш биз дээ.


Хоёрдугаарт нь юу гэж асуух гэж байна гэвэл ингээд гадаадын зээл тусламжийг хэрэгжүүлэх гэж байгаа аймгуудыг сонгохдоо ямар нэгэн шалгуур үзүүлэлтүүд байдаг уу, тэдэн жилийн өмнө энэ аймагт энэ төсөл хэрэгжсэн байна,  дараа нь энд хэрэгжих ёстой юм байна гэсэн ямар нэгэн бодлого байдаг юмуу, эсвэл ямар нэгэн илүү тийм юу гэдэг юм, тодорхой хүрээлэлд энэ асуудал  шийдэгдээд яваад байдаг юм биш биз дээ гэсэн тийм бодол сая сайдын мэдээллээс сонслоо л доо.


Жишээлбэл малжуулах төсөл 1996 онд Архангай аймагт мал том төсөл хэрэгжиж байсан, миний ойлгож байгаагаар бараг 450 сая төгрөгийн малжуулах төсөл хэрэгжсэн, өнөөдөр тэрний үр дүн ямар шатанд явж байгаа юм, тэрний үр дүн ямар байгааг харгалзаад өнөөдөр Архангай аймагт дахиад 19.1 сая төгрөгийн малжуулах төслийг хэрэгжүүлэх талаар тэр төсөлд хамрагдах гэж байгаа юм, гэтэл зэргэлдээ байж байгаа хоёр жил дараалан зудтай болсон, малгүй болсон өчнөөн өр айлууд байдаг Завхан аймгийн хувьд энэ асуудалд хэр хандаж байгаа юм бэ, өмнө нь Насанжаргал сайдаас асууж байсан, Завханд малжуулах төслийг хэрэгжүүлэхдээ ямар байдлаар хандах гэж байнаа, удаа дараа энэ асуудал тавигдаж байгаа, өмнө нь Содномцэрэн сайдын үед нэг төсөл хэрэгжихдээ маш замбараагүй, тэрний тал нь идэж уугаад алга болсон гэдэг ийм гомдолтойгоор дууссан байна лээ, одоо ямар шатандаа явж байна гэж асуусан, тодорхой хариулт надад өгөөгүй юм. Энэ асуудалд тодорхой хариулт өгөөчээ.

Тэгэхээр үнэхээрийн ядуурал хамгийн ихтэй байгаа энэ аймаг, орон нутагтаа илүү их ач холбогдол өгч хараачээ, ажлын байр бий болгож бид нар чадахгүй байна, зарим тохиолдолд, нөгөө талаас гэвэл үнэхээр энэ хэрэгжүүлж байгаа төсөл зээл тэр үнэхээр ядуучуудад зориулаад, тэр малгүй байгаа хүмүүст зориулаад байгаа зээл тусламжийг эзэнд нь хүргэхэд нэлээд анхаарч өгөөч гэсэн хоёрдугаар асуулт байна.

Гуравдугаарт  үнэхээрийн мэдээллийн хомсдол хөдөөд асар их байна л даа. Ер нь зөвхөн өнөөдөр радио сонсохоос өөрөөр мэдээлэл олж авч байгаа юм байхгүй, харин зүгээр одоо Засгийн газраас зохион байгуулах гэж байгаа багийн дарга нарын семинар уулзалтаар нэлээд их мэдээлэл очих байхаа гэж ойлгож байна, энийг танай яаман нэлээд бодлоготой оролцож байгаа байхаа гэж бодож байна, тэнд нэлээд юм ойлгогдох байхаа гэж.

Гэтэл мал аж ахуйг эрчимжүүлж, хоршиж хамтарч ажиллах чиглэлээр ажиллавал төрөөс дэмжинэ гэж нэлээд яриад байгааштэй, мал аж ахуйг эрчимжүүлье, уулын нэг, жалгын нэгэнд тарж амьдраад монгол улс хүн амын амьдрал ахуй дээшилж чадахгүй нь ээ гэж, тэгж бодож байгаа юм бол ийм үйл ажиллагаа явуулах гэж байгаа хүмүүсий нь дэмжиж өгөөч гэдэг саналыг би танай яаманд тавьж байсан юм, надад энэ чиглэлээр ямарч хариу ирээгүй, энэ асуудалдаа хариу авмаар байна.

Гуравдугаарт Завхан аймгийн Хүрмэн тал төслийг дэмжиж өгөөч гэдэг газар тариалангийн том аж ахуй байсан тэр аж ахуйг сэргээж, босгож өгөөч гэдэг талаар төсөл боловсруулж танайд хүргүүлсэн, энийг дэмжиж өгөөч гэж санал өгсөн, одоо энэ ямар шатанд явж байгаа вэ гэдэг талаар энд хариулт өгөөч. Ингээд яаманд өгсөн бичиг ямарч хариу ирэхгүй байна. Энэ асуудлуудад хариу өгөөч.


Д.Насанжаргал: Оюунхорол гишүүний зарим асуултад би хариулъя, заримд нь манай нөхдүүд хариулна. Төсөлд аймгуудыг хамруулахдаа урьд нь ямар байсныг би мэдэхгүй, одоо бол ер нь зуд, ганд нийтдээ хамрагдсан, хөдөөд урьд нь томоохон хэмжээний төсөл хэрэгжиж байгаагүй, ядуурал их байгаа, ажлын байр бага байгаа зэрэг байдлыг харгалзаад нэг талаасаа, нөгөө талаасаа мэдээж бүх аймгуудыг ямар нэгэн хэмжээгээр төсөл хөтөлбөрт хамруулахыг харгалзаад, би түрүүн хэлсэн, 5 том төсөлд нь бүх аймгуудыг хамарч, багтааж оруулж байгаа. Завхан аймаг баруун 4 аймагт хэрэгжиж байгаа Азийн хөгжлийн банкны хөдөөгийн хөгжлийн хөтөлбөрийн зээлд орж байгаа, бас л дүнгээрээ  20-иод сая төгрөгийн ийм зээл байгаа, түрүүчийн миний хэлдэг бол бас л 4 аймагт хэрэгжих төсөл 19.7 сая доллар төсөл гэж хэлсэн, тэгэхээр нэг аймагт ийм юм очиж байгаа юм шиг ойлгож болохгүй байхаа гэж бодож байна.


Харин ч дээр нь Завхан бол Азийн хөгжлийн банкны Хөдөөгийн санхүүжилт гэсэн төсөл дээр 4 бүсээс 4 аймаг сонгож авья гэснийг зориуд бид нар Санхүү, эдийн засгийн яамтай ярьж байгаад Завханыг оруулсан байгаа, энд үндсэндээ энэ 4 аймагт 340 хадгаламж зээлийн хоршоо байгуулж, хөдөөгийн санхүүгийн байдлыг сайжруулах, эргэлтийн хөрөнгөөр дэмжих зээл олгох нөхцөлийг бүрдүүлэх ийм арга ажиллагаанд оруулж байгаа юм. 

Түрүүн Дэлхийн банкны сайн муу явагдсаныг хэлж мэдэхгүй, Дэлхийн банкны 1.3 тэрбум төгрөгийн малжуулах төсөлд Завхан ялгаагүй хамрагдаад орсон, тэгэхээр энэ дээр Завханыг ялгаад хажуу талд нь өөрөөр үзээд байгаа юм байхгүй, харин ч илүү үзээд байгаа юм байгаа байхаа. Энэ дээр бас жаахан анхаарч үзнэ биз дээ гэж бодож байна.

Мэдээлэл мэдээж хомс байгаа гэдгийг гишүүн бүгд ярьж байна, бид нар энэ чиглэлээр өөрөөсөө хамаарах яамнаас, бид нарын шугамаар хүргэх ёстой мэдээллээ аль болохоор хүргэхийг бодож ажиллаж байна, мөн орон нутагт байгаа тэнд ажиллаж байгаа хөдөө аж ахуйн удирдах газар, сумдад байгаа хөдөө аж ахуйн байгууллагуудаараа дамжуулаад мэдээллийг хүргэх, сургалтад хамрагдах, зохион байгуулах чиглэлээр боломжоор нь ажиллаж байна, гэхдээ үнэхээр төсөв хөрөнгөтэй, мэдээлэл хүргэх хэрэгсэлтэй, цаг хугацаатай холбоотой мэдээлэл хомс байгааг хүлээн зөвшөөрч байна. Энэ үнэхээр хүнд асуудлын нэг.

Ер нь гадаадын зээл тусламжийн хөтөлбөр, зээлийн хөтөлбөр, төслийн хүрээнд бид нар төсөл хөтөлбөрүүдийг орон нутгаас ирсэн төсөл хөтөлбөрийг дэмжих боломж байна уу гэхээс бусад маягаар Хүнс, хөдөө аж ахуйн яаманд орон нутгаас ирсэн зээлийг санхүүжүүлдэг тийм сан хөмрөг байхгүй ээ, ийм сан хөмрөг байхгүй, зөвхөн Ногоон хувьсгал хөтөлбөрийн хүрээнд бид нар жилд 150 орчим сая төгрөг аваад энүүгээрээ харин хөнгөлөлттэй үнээр орон нутагт жижиг оврын трактор, багаж хэрэгсэл, услалтын систем ийм юм нийлүүлж байгаа. 

Харин бид нар орон нутгаас ирсэн төслүүдийг саяын хэрэгжих гэж байгаа төслүүдийн хүрээнд тэндээ авч хэрэгжүүлэх чиглэлээр төслийн нэгжүүдэд анхаараач гэсэн чиглэл өгч байгаа. Тийм учраас Хүрмэн тал төслийг бид нар Завхан аймагт хэрэгжиж байгаа Азийн хөгжлийн банкны төслийн хүрээнд хэрэгжүүлэх чиглэлээр нь анхаараач гэдэг ийм зүйлийг хэлэх байхаа гэж бодож байна. Тэр урьд талд нь хэрэгжсэн төслүүд нь хөрөнгө яаж зарцуулагдаа бол, яаж үрэгдээ бол, энэ арга хэмжээ авч байгаа юм гэсэн тал дээр манай нөхдүүд нэмж хариулах байхаа. 

Г.Даваадорж: Стратеги бодлого төлөвлөлтийн газрын дарга, тэгэхээр энэний түрүүчийн Архангай, Хөвсгөлийн малжуулах төсөлд 5 сая долларын зээл бид нар Олон улсын Хөдөө аж ахуйн хөгжлийн сангаас авсан, тэрнээс одоогийн байдлаар бид нар 3.7 сая орчим долларыг зарцуулж байгаа, цаана нь 1.2 сая орчим доллар огт зарцуулагдаагүй үлдчихээд байгаа, энийг юунд зарцуулах вэ гэдэг дээр бид нар олон улсын хөдөө аж ахуйн сангийн байгууллагатай удаа дараа ярилцсан, бид нар энийг Завхан аймагт үргэлжлүүлж хэрэгжүүлээч гэснийг зөвшөөрөөгүй, энэ ер нь яагаад Хөвсгөл, Архангай хоёрыг анхнаасаа сонгож авсан бэ гэхлээр аль болохоор эрсдэл багатай, өөрөөр хэлбэл зээлээр мал авчихаад тэр нь зудад үхчихээргүйгээр тийм газрыг бид нар сонгож авья, хэрэв Говь-алтай, Завхан байдаг юмуу, Баянхонгор шиг өнөөдөр малтай болоод дараа нь зуд болоод үхчих юм бол тэднүүсийг малжуулах биш харин энэ маань эргээд улам их өртэй болгоно, тийм учраас концепцийн хувь биднүүс зуд харьцангуй бага болдог, эрсдэл арай багатай газруудыг авья, гэхдээ мэдээж огт зуд болдоггүй газруудыг авахгүй гэдэг, ийм одоо юу гэдэг юм, арай саармаг байдлаар авсан юм шүү гэдгийг би тайлбарлаж хэлэх гэсэн юм.

Дараагийн нэг асуудал нь Тэлмэний хүрэн тал Завхан аймаг, тэр төсөл манайхаар ирсэн, бид нар юу гэсэн гэвэл Азийн хөгжлийн банкны одоогийн зээл дотроо Завхан аймаг орж яваа, энэ Азийн хөгжлийн банкны зээл дотроо 5 компоненттой, түрүүн сайд хэлсэн, хоршоолол, худаг засвар, мал эмнэлэг, ногоон хувьсгал, тэгээд цаана нь 4.4 сая долларын зээл байгаа юм, энэ баруун 4 аймагт, 1.1 сая доллар нь Сэлэнгэ, Дархан-уул аймагт очих байх, зээл нь, бусад нь яахав гэхлээр баруун 4 аймагт очих юмаа, тийм учраас энэ төслөө тэрүүгээр нь шугамаар нь тавьж хөөцөлдөөчээ, тэгэхгүй бол бид нар энэ төвөөс өгөх эх үүсвэр байхгүй байна гэсэн ийм чиглэл өгөөд явуулсан байгаа.


Ж.Бямбдаорж: Баярлалаа, Раднаа гишүүн.

Ч.Раднаа: Баярлалаа. Засгийн газраас 2001 оны 6 дугаар сард гаргаж өгсөн үйл ажиллагааны хөтөлбөрийн хэрэгжилтэд НҮБ-ын Хөдөө аж ахуйн байгууллагын олон улсын сангийн хөнгөлөлттэй зээлээр Архангай, Хөвсгөл аймагт төчнөөн айл өрх малжууллаа, ногоожуулах төсөл хэрэгжүүллээ, энэ төсөл амжилттай хэрэгжиж байна, энийг 2001 оноос эхлээд Булган, Хэнтий аймагт хэрэгжүүлнэ. Энэ зорилт хэрэгжиж байгаа гэж дүгнэж гаргаж өгсөн. 2001 оноос Булган, Хэнтий аймагт хэрэгжиж эхэлсэн бол одоо 2002 оны дундаа орж байхад энэ төсөл хэр явж байна вэ, надад бол сайн мэдэгдэхгүй байна, энэ маань сүүлдээ хоршоолол, моршооллоор нь малжуулна гэдэг ч юмуу ингээд байна, үгүй яахав хоршооллоор нь малжуулал даа, тэгээд одоо Хэнтий, Булганд 2001 онд хэрэгжүүлж эхлэх, энэ одоо хоршооллоор нь малжуулах, ногоожуулах юм маань 2002 оны дунд ороход хэр явцтай байгаа юм бэ, нэгдүгээр асуулт. 

Хоёрдугаар асуудал, 2002 оны төвлөрсөн төсөв батлах үед Засгийн газрын үйл ажиллагааны хөтөлбөрт орсон бэлчээрийг усжуулах ажлыг эрчимжүүлэх үүднээс энэ ажлыг сайн зохион байгуулсан аймаг, сумд, баг, иргэдийг шалгаруулахад зориулж 10 сая төгрөгийг төсөвлөсөн. Гар худаг гаргах замаар бэлчээр усжуулсан, энэ болзол журам нь батлагдсан байна уу?  Хэдийд батлагдсан болоо?

Гуравдугаарт ой модны аж үйлдвэрийн салбарыг сэргээх, тэдгээрийг дагаж байгуулагдсан тосгонуудын нийгмийн асуудлыг шийдвэрлэх үндэсний хөтөлбөрийн хэрэгжилтийг Байгаль орчин, хөдөөгийн хөгжлийн байнгын хороон дээр авч хэлэлцсэн, шалгаад өнгөрсөн өвөл. Энэ хөтөлбөрийг эрчимжүүлэх ажлыг Засгийн газарт чиглэл өгсөн, Байнгын хорооны тогтоол гараад, одоо энэ ирэх оны эхээр Засгийн газарт сонсох гэж байгаа, энэ чиглэлээр бас хөдөө аж ахуйн чиглэлийн хэд хэдэн чиглэл өгсөн юм, эдгээр тосгонуудад юуны түрүүнд Ногоон хувьсгал хөтөлбөрийн хүрээнд энд ажил амьдралгүй болсон улсуудыг Ногоон хувьсгал хөтөлбөрийн хүрээнд хамруулах, айл өрхий нь малжуулах төсөлд хамруулах ийм чиглэлийг өгөгдсөн юм, энэ тогтоолыг хэрэгжүүлэх талаар манай яам ямар арга хэмжээ авч байгаа болоо, баярлалаа.

Д.Оюунхорол: Би асуултандаа хариулт дутуу авлаа, Ногоон хувьсгал хөтөлбөрийн талаар.


Ж.Бямбадорж: Оюунхорол гишүүний асуултад дутуу хариулсан байна, та нар нэг мөсөн хариулъя, шаардуулаад байлгүй хариулчихаач.


Д.Насанжаргал: Хариулах гэж байтал микрофон шилжчихлээ.


Ж.Бямбадорж: Та нарыг чинь би дуусчихсан юм шиг ойлголоо, хүлээгээд байх юм болж байна уу?

Д.Насанжаргал: Ямарч байсан шинэ Засгийн газар байгуулагдсанаас хойш Ногоон хувьсгал хөтөлбөрийг хэрэгжүүлж байгаа үйл ажиллагаан дээр ийм дутагдал гараагүй, урьд талын Засгийн газрын үед гарсан дутагдлын талаар Оюунхорол гишүүн ярьж байгаа байх л даа, тэр тухай яг нарийн бид нар тэр талаар мэдээлэл үндсэндээ алга байна. Одоо бид нарын хэрэгжүүлж байгаа төслүүдээ Ногоон хувьсгал хөтөлбөрийн хүрээнд үнэгүй юм тараахаа больё, үнэгүй юм авахаараа тэр улсууд ажил ч хийхгүй, ашиглахгүй, тэгээд нэр хүнд муутай байна, тийм учраас зохих хэмжээний хөнгөлөлтэй үнэхээр олгоод, харин яаж ашиглах вэ гэдэг дээр сургалт зохион байгуулах, үзүүлэх ажил хийх, нэвтрүүлэх төвтэй энэ үйл ажиллагааг нь холбох чиглэлээр ингэж л анхаарч ажиллаж байгаа л даа.

Зүгээр яахав тусламжаар ирсэн зарим хөрөнгө, жишээлбэл улаан буудай үрэгдэж шамшигдсан ийм асуудал байгаа. Урд Засгийн газрын үед, саяын манай Засгийн газрын үед ч гэсэн АНУ-аас ирүүлсэн тусламжийн улаан буудайг бас бид нарын буруугаар үрэгдсэн юм шиг ойлголт байгаа л даа, энэ сүүлчийнх нь АНУ-аас ирүүлсэн тусламжийн улаан буудай бол Засгийн газар энийг хүлээн авч борлуулаагүй, АНУ-ын элчин сайдын яамнаас Мельсик Кор гэдэг компанид энэ ажлыг хариуцуулж явуулсан, Мельсик Кор нь Сэлэнгийн гурилын үйлдвэртэй гэрээ хэлцлээ хийгээд, тэгээд будаа авах зөвшөөрлийг өгсөн, төлбөр нь дараа нь хийгдсэн ийм учиртай юм байна лээ, тэгээд энэ асуудлаар гомдол гарч байгаа учраас аймаг нь энийг хэрэгсэхгүй гэж аймгийн прокурор шийдсэн байсныг одоо төвдөө татаж дахин шалгаж байгаа, энэнээс болж дараачийн зээл тусламж саатах вий гэсэн болгоомжлол байгаа, энэ асуудал дээр бид анхаарч хандана гэж бодож байгаа.

Д.Оюунхорол: Завхан аймгийн ямарч суманд хэрэгжээгүй тийм төслүүд байсан, тийм учраас би энэ асуудлыг эзэнтэй нь холбоод, энэ асуудлыг хэн хариуцлагы нь хүлээх вэ гэдгийг надад тодорхой бичгээр хариу өгөөч, би энэ асуудлыг маш тодорхой ярина. Энд 150 сая төгрөгийн асуудал явдаг юм, тийм учраас бид нар аль аль талдаа юмыг жаахан баримтжуулж, хариуцлагатай ярих ёстой байгаа, энийг бид нар очихоор ард түмэн биднээс асуудаг, манай аймгийн нэр дээр идээд, уусан юм нь алга болсон, энэ асуудлыг зохицуулж өгөөч гэж асуудаг юмаа, тэгээд энэ асуудалд хариулаач.

Д.Насанжаргал: Энэ өмнөх сонгуулийн үед болсон процессын тухай Оюунхорол гишүүн ярьж байна. Үнэхээр 100 трактор оруулж ирээд юмуу, хүлэмж оруулж ирээд, торон хашаа оруулж ирээд, тэгээд Говь-алтайд хуваариллаа гээд, нөгөөдөх нь Төв аймгийн Батсүмбэрт оччихсон тийм юмнууд байгаа, үнэхээр бид бас яг нарийн энийг нэг бүрчилж, урьд талын юмыг гаргах гэхээр зарим нь учир нь олдохгүй, эзэн байхгүй, авсан гарын үсэг байхгүй, эсвэл гарын үсэг зурсан юм нь хуурамч байх жишээтэй, ийм хүндрэлтэй юм нэлээд гарч байгаа, одоо бол харин бид нар өөрсдийнхөө хариуцаж байгаа юман дээрээ эзэн болж орон нутгаас ирсэн санал дээр нь тулгуурлаад тэгээд давхар давхар баталгаа гаргаад, яг үйлдвэрлэл эрхэлж байгаа хүнд нь юмаа гардуулж өгч байгаа гэж ойлгож байгаа, зүгээр бид нар түрүүчийн юмыг магадлаад танд бичгээр хариу өгөхөөс, одоо яг Завханд чухам юу болсныг би яг одоо шууд хариулчих боломжгүй байна. 

Бид судалж үзээд юу хуваарилагдав, улсын нөөцөөс, Ногоон хувьсгалаас гарсан ийм яриа сонгуулийн дараахь үед нэлээд гарч л байсан л даа.

Ж.Бямбадорж: Раднаа гишүүн асуултанд хариулъя..

Д.Насанжаргал: Раднаа гишүүний асуултад хариулъя. Тэгэхээр хөдөө аж ахуйг хөгжүүлэх олон улсын сангийн төсөлд Булганыг хамруулахаар үндсэндээ судалгааны ажил хийгдэж тэрэнд хөрөнгө зарж байгаа учраас  бидний энэ төсөл хэрэгжих ажлын нэг хэсэг нь буцалтгүй тусламжийн хүрээнд явагдаж байна гэж үзэж байгааштэй, тэгээд энэн дээр бид өөрийнхөө яамнаас, ер нь аймгуудад хэрэгжүүлэх төсөл дээр чухам юуг багтаах вэ, юуг оруулах вэ гэдэг асуудал дээр санал бодлоо солилцоод би энэ 4 аймагт түрүүн хэллээ. Хөдөө аж ахуйн салбараас гадна, нийгмийн салбар, ухаандаа сургууль, эмнэлэг, цэцэрлэг, энэний засвар барих асуудал гэх мэтчилэнгийн энэ асуудал бас нэлээд өргөн хүрээтэй тусгаж орсон байж байгаа, тэгээд бид энэний судалгааны ажил явагдаж байгаа гэдгийг тайландаа бичиж өгсөн байх гэж бодож байна. Түүнээс хэрэгжиж байгаа гэдэг утгаар нь бичээгүй байх гэж бодож байна, ер нь хэрэгжих байх.

Би түрүүн Ганбямба гишүүний асуултад хариулахдаа хэллээ. Энэ бол ингээд бид нар Хөдөө аж ахуйг хөгжүүлэх олон улсын сангийн удирдлагатай энэ Хүнсний дээд хэмжээний уулзалтын үеэр уулзахдаа дахиж нотлоё гэсэн бодолтой байгаа. 10 сая төгрөгт бид нар болзол сайдын зөвлөлөөр оруулаад зарлаад, сонин хэвлэл дээр гарчихсан явж байгаа. Бид нар яахав оролцоо, хүрээг нь өргөжүүлье, 4 бүс тогтоогоод тэндээсээ шалгаруулъя, 1 бүсээс 3 сум, 3 баг, тэгээд 4, дөрвөн худаг гаргасан иргэнийг шалгаруулъя гэсэн байдлаар гаргасан байгаа, энэ чиглэлээрээ жижигхэн сургалтын арга хэмжээ ганц нэг газар дээр явуулъя, бас орон нутагт энийг араас нь явж үзэж харья, идэвхжүүлэх талаас нь анхааръя гэсэн бодолтой байгаа.

Ой модны салбарын эрхэлж байсан аж ахуй нэгж, сум, тосгодод авах арга хэмжээний асуудал Байгаль орчин, хөдөөгийн хөгжлийн байнгын хороон дээр яригдсан, энэ чиглэлээр бид орон нутгийн засаг захиргаатай хамтраад тэндээс нь ирсэн саналыг тулгуурлаад тэр газруудад Ногоон хувьсгалын техник, өөрөөр хэлбэл жижиг трактор, услалтын систем хуваарилах, төмс, хүнсний ногооны үр хуваарилах, ийм ажлуудыг бид боломжийнхоо хэмжээний хэрээр хийж байгаа, гэхдээ мэдээж тэнд байгаа шаардлага, хэрэгцээг хангах хэмжээнд бас арай хүрэлцээтэй биш байгаа байх, мөн үйлдвэр, худалдааны яам, Байгаль орчны яамтай хамтраад энэ чиглэлээр юу хийх вэ гэдэг талаар санал бодлоо солилцоод ажиллаж байгаа зүйл бий гэдгийг хэлье.

Ж.Бямбадорж: Өвгөнхүү гишүүн асуултаа асууя.

Б.Өвгөнхүү: Баярлалаа. Юуны өмнө хожимдсон ч гэсэн яахав Булган аймагт энэ төсөл хэрэгжүүлнэ гэж сая дурдсанд баярлаж байна. Яагаад гэвэл ядуурлын түвшнээс доогуур амьдралтай хүнийхээ тоогоор Булган, Хэнтий хоёр Монголд толгойлж байгаа гэдгийг судалгаа гаргасан байсан л даа, түрүүн Ганбямба гишүүн хэллээ.  Энэ хүрээн дотор жаахан эртхэн эхэлсэн бол энэ тоо бас нэг их өндөрсөхгүй байсан байх гэж бодож байна. Зудаас үүссэн хохирлыг арилгах талаар ямар төсөл хэрэгжүүлэх гэж байгаа вэ, ялангуяа амьжиргааны ямарч эх үүсвэргүй болсон өрхийн тоо сүүлийн, энэ өвөл гэхэд Баянхонгор, Говь-алтай аймагт их олон боллоо, огт амьдрал нь сайжраагүй, тэгээд зүгээр нэг малжуулах гэдэг бол хэрэг дээрээ ямарч явцгүй боллоо л доо. Энэнийг байгалийн гамшиг гэсэн утгаар ойлгож төсөл боловсруулж болохгүй юу. Өөрөөр хэлбэл байгалийн гамшгийг дэлхийд ойлгуулахдаа, дэлхийн янз бүрийн байгууллагууд хүлээж авахдаа бараг ойлгоцгүй, зуд гэж чухам юу байдгийг монголын тал төсөөлөхгүй байна л даа, ингэхээр гэнэт болдог үер, гэнэт болдог газар хөдлөлт, гэнэт тохиолддог тийм утгаар нь дэлхийд ойлгуулж чадаж байгаа юу, ийм хэмжээний төсөл гаргаж, тэр дэлхийн тусламжийн байгууллагуудад хандах байдлаар хийж байна уу, үгүй юу. Ер нь зудад нэрвэгдсэн, огт амьжиргааны баталгаагүй болсон өрхүүдийг өөд нь татах талаар ямар байдалтай юм хийх вэ гэж нэгдүгээрт асууя.

Хоёрдугаарт 144 сая ам.долларын тусламж зээл бүгд багтаж байна л даа, энэ дотроос буцааж төлөх эхний хугацаа хэдийд вэ, ямар хэмжээтэй юм буцааж төлөхөөр байгаа вэ? Буцааж төлөх эзнийг хэн тогтоож байгаа вэ гэж асуумаар байна.

Дараагийн нэг асуудал нь одоо орон нутагт ийм сонирхол их давамгайлж, хүмүүс их асууж байна. Жижиг төсөл гэсэн, яагаад гэвэл хүмүүсийн дотор зах зээлд амьдрах гэсэн ийм тэмцэл газар авч, жижигхэн дэмжлэг өгвөл өөрийгөө аваад явчих бололцоотой хүмүүсийн тоо олширсон байна.Жишээлбэл би эсгий хийе, гэрийн мод хийгээд зарья, сааль сүү боловсруулъя, цөцгий цохьё, олуулаа хийгээд гар худаг гаргая, энийг бид төсөл маягаар хийе гэсэн ийм хүсэлт маш их ирж байгаа, тэгэхээр ийм төслийн чиглэлээр хүмүүсийг жижигхэн дэмжихэд хүмүүс амьжиргаагаа авахаар, их том юм хэрэггүй байна, 100, 200 мянган төгрөгийн төрлийн юмуу, тийм төрлийн хэмжээний өөрөө юм хийчихээр тоног төхөөрөмж юмуу, ийм зүйлүүдийг, ийм төслүүд хэр ирж байна, энэ талаар яаж бид ажиллах вэ, та нөхдөд хандвал ямар байдлаар хандах вэ, аймаг, орон нутгийн хүмүүст хандвал,  энэ талын юу нь хомс муу байгаа учраас яримаар, асуумаар байгаа юм, энэ хэдийг надад хариулж өгөөч.

Д.Насанжаргал: Өвгөнхүү гишүүний асуултад хариулъя. Тэгэхээр энэ байгалийн гамшиг гэдэг далбаан дор бид нар олон улсын байгууллага, хандивлагч орнуудаас асар их юм авсан даа, Хамгийн том зээл, буцалтгүй тусламжийг өнгөрсөн 2000, 2001 оны өвөл нийт нутгийг хамарсан, 193 сумыг хамарсан ган зудын үед бид НҮБ-ын Хөдөөгийн хөгжлийн хөтөлбөртэй хамтраад уриалга гаргаж байгаад, дээр нь Японы Засгийн газарт санал асуудал тавьж байгаад, ингээд зөвхөн Японы Засгийн газраас гэхэд 10 сая долларын төсөл авсан, бусад хандивлагч орнууд, байгууллагууд, бусад Засгийн газар, сайн дурын байгууллагуудаас нийлсэн юмыг нийлбэр дүнгээр нь аваад үзэхэд мөн 10 гаруй сая долларын туслалцаа ирлээ гэсэн ийм дүн гардаг юм, гэхдээ энэ бол олон байгууллагаар дамжиж хэрэгждэг учраас яг манай яамаар Японы Засгийн газрын 10 сая долларын төсөл хэрэгжсэн. Үүний үр дүнд бид ямарч байсан дээр нь Ерөнхий сайдын айлчлалын хүрээнд өгсөн 3 сая доллартай нийлүүлээд бүх багаа ямарч байсан холбоотой болгосон, худгийн гар насос, тоног төхөөрөмжийг авсан, дээр нь  цахилгааны эх үүсвэрийн зохих хөдөлгүүрээр хангах арга хэмжээ авсан, гэх мэтчилэн үлдэцтэй хэд хэдэн арга хэмжээ байгаа, бусад нь дандаа нэг удаагийн буюу өөрөөр хэлбэл тэжээл, өвс тэжээл, хоол хүнс гэсэн ийм зүйлүүдэд малын эм, хүний эм гэсэн зүйлүүдэд зарцуулагдсан, тэгэхээр үндсэндээ энэ гамшгийн байдалтай боллоо гэдгийг олон улсад танилцуулж байгаад авсан дэмжлэг туслалцаа багадаагүй байгаа.

Одоо бол дахин дахин ийм асуудал тавихаасаа илүү бид нар одоо харин энэ гамшгийн хохирлыг хойноос нь хөөж нөхөж барагдуулах гэхээсээ илүү дахиад хохирол гарах тэр нөхцөлийг л багасгая, энэ чадавхийг дээшлүүлье гэсэн юманд дараачийнхаа төсөл, хөтөлбөрийг чиглүүлье гэсэн ийм бодлоготой байгаа. Энэ үүднээсээ Засгийн газраас гаргасан хөтөлбөртэй уялдуулаад, одоогийн хийгдэж байгаа, хэрэгжиж байгаа болоод, хэрэгжих гэж байгаа судалгаанд хийгдэж байгаа зээл, төсөл хөтөлбөрүүд дандаа ийм мал аж ахуйн чадавхийг дээшлүүлэх чиглэлд хандсан байгаа. Ийм агуулгаар нь бид цаашдаа зээл, тусламжаа авья гэж бодож байгаа юм.

Яг манай салбарт хэрэгжээд өнгөрсөн 144 сая долларын төсөл гэдэгт зээл нь 2-хон зээл байгаа. Энэ нь Засгийн газарт авсан  35 сая, дээр нь хөдөө аж ахуйг хөгжүүлэх олон улсын сангаас авсан 5 сая долларын зээл байгаа. Одоо дээр нь хэрэгжиж байгаа хөдөө аж ахуйг хөгжүүлэх хөтөлбөрийн зээл, баруун 4 аймгийн, энэ 3 зээл л байгаа, эд нарын төлөгдөх хугацаа нь 35-40 жилийн хугацаатай, 10 дахь жилээс эхлээд төлж эхлэхээр зээлийн хүү нь 0.75-1, 1.5 хүртэл хувийн хүүтэй ийм зээлүүд байгаа. 

Жижиг, дунд үйлдвэрийн хувьд бол сонирхол ийм байгаа, бид ч гэсэн хөдөөд ажлын байр бий болгох, бас орлогыг нэмэгдүүлэх гол эх үүсвэр энэ гэж үзэж байгаа. Гэхдээ яг одоо энд чиглэгдсэн санг нь Үйлдвэр, худалдааны яаман дээр байрладаг, яг зээлүүд голдуу саяын миний хэлдэг хөдөө аж ахуйн үйлдвэрлэлд чиглэгдсэн юман дээр зээлүүд нь голдуу явагдаж байгаа, гэхдээ ирж байгаа зээлүүд дотор зайлшгүй, одоо эргэлтийн хөрөнгийн зээл олгохоор нэг хэсэг нь ингэж төлөвлөгдөж байгаа. Баруун 4 аймгийнх гэхэд 5.5 сая доллар нь зээл олгохоор, саяын хөдөөгийн санхүүжилтийн зээл гэхэд үндсэндээ хөдөөд зээл, хадгаламжийн хоршоо байгуулж, тэрүүгээр зээл олгож жижиг, дунд үйлдвэрлэлийг хөгжүүлэх шугамаар дэмжих ийм л маягаар явагдаж байгаа, түүнээс биш яг дангаараа жижиг, дунд үйлдвэрт зориулагдсан зээл гэж одоохондоо байхгүй байгаа, гэхдээ харин бас түрүүчийн үеүдэд Германы Засгийн газраас жижиг, дунд үйлдвэрийг хөгжүүлэх сан гэдгийг бүрдүүлэхэд олгосон зээл байгаа. Тэгээд тэр нь Үйлдвэр, худалдааны яаман дээр төвлөрч явагддаг, зарим нь тодорхой банкаар дамжиж хэрэгждэг, арилжааны банкаар, ухаандаа Голомт банкаар дамжиж Дэлхийн банкнаас жижиг, дунд үйлдвэрлэлийг хөгжүүлэхэд зориулагдсан зээл дамжиж хэрэгжих жишээтэй, ийм маягаар явагдаж байгаа.

Ж.Бямбадорж: Шаравсамбуу гишүүн.

Б.Шаравсамбуу: Баярлалаа. Тэгэхээр Хүнс, хөдөө аж ахуйн салбарын зээл, тусламжийн ийм тодорхой асуудлаар төрөлжсөн мэдээлэл хийж байгаа нь ажил сайжруулахад их үр дүнтэй болох байхаа гэж бодож байна. Тэгэхээр өнөөдөр бол зээлийн ашиглалтын талаар, цаашдын бодлогын талаар яам нэлээд сайн мэдээлэл тооцоотой байх шиг байна. Тусламжийн хувьд бас зарим тусламж зориулалт бусаар ашиглагдсан, зөрчигдсөн ийм юмнууд мэр сэр байдаг юм шиг байгаа юм. Би энэ дээр нэг жишээ хэлээд тодорхой асуулт асууя.

2000 оны 5 дугаар сард үүний өмнөх Засгийн газар Японы нэгэн сонины газраас ирүүлсэн Зудын тусламж, 240 гаруй сая төгрөгийг Баянхонгор, Завхан аймгийн 20-иод сумын малчдад өгсөн байгаа юм, ингэж түгээж өгөхдөө тусламжийн хэлбэрээр биш, зээлийн хэлбэрээр өрх болгонд 1 сая төгрөгөөр аваачиж гэрээлж аваачиж өгсөн байгаа. Гэтэл энэ бол цаанаасаа ирэхдээ ерөөсөө буцалтгүй тусламжаар ирсэн, энүүнийг айлуудад өгөхдөө, нэг өрхөд нэг сая төгрөгийн зээл өгч байна гэж хэлээд 600-гаад мянган төгрөгт мал өгөөд, бусды нь хоёр жилийн даатгал, хоёр жилийн зээлийн хүү, бичиг хэргийн зардал, эсэн бусын хураамжаас шууд суутгаад авсан ийм зөрчил гарсан, саяхан зарим сонинуудад гарсан. 70 гаруй сая төгрөг шууд замдаа зувчиж алга болсон, 150-иад сая төгрөг нь өнөөдөр тусламжийн юм, ард түмэндээ зээл болчихсон данс бүртгэлтэй ингээд явж байгаа, энүүнийг зээл гэдэг нэрий нь хүчингүй болгож, бүр тусламж болгож цуцлах ажил хийгдэх үү, хэзээ хийгдэх вэ?

Ер нь энүүнийг Хөдөө аж ахуйн яамнаас хэн нэхэмжилж, завсарт нь алга болсон хүмүүсээс авах юм. Ерөөсөө ийм нэрээр гаднаас ирсэн тусламжийг зээл болгож өгөөд, цаашид нь өөр зорилгоор ашиглах гэсэн ийм юмнууд өөр олон гарсан уу, үгүй юу гэдэг дээр тодорхой хариу хэлж өгөөч.

Хоёрдугаарт яамны хариуцаж асуудлын хүрээнд томоохон байр суурь эзэлдэг асуудал нь хүнсний үйлдвэрүүд, хүнсний үйлдвэрүүд дээр авсан зээл тусламж бага юм шиг байна, цаашдаа бодлогодоо зөв зүйтэй ярьж байх шиг байх, зарим зарим салбарын үйлдвэрийг дэмжих чиглэлд бодлогоо явуулна гэж, гэтэл өнөөдөр газар тариалангийн болоод мал аж ахуйн хүнсний гаралтай бүтээгдэхүүнийг боловсруулах, жижиг технологи, үйлдвэрийн тоног төхөөрөмж их шаардлагатай байна, хүнсний ногоог консервлох, хатаах, удаан хугацаагаар хэрэглэх, цөцгийн тос цохих гэх мэтчлэнгийн ийм юмнуудыг хөдөөгүүр малчид маш их сураглаж байна л даа. Ийм чиглэлд зээл тусламжийн бодлогыг төвлөрүүлэх талаар ямар бодлоготой байгаа вэ?

Мөн төвд ч гэсэн импортын маш их хэмжээний хүнсний бүтээгдэхүүн сав, баглаа, боодол, чанар үзэмжээрээ манай хүнсний бүтээгдэхүүнийг цохисон хэвээрээ байна, энд өрсөлдөх чадварыг нь сайжруулах, хүнсний үйлдвэрүүдийг улсын, хувийн гэхгүйгээр, нийтэд нь өөд нь татаж бүтээгдэхүүнийх нь өнгө үзэмжийг сайжруулах чиглэлээр зээл, тусламжийн бодлоготой яаж уялдуулах гэсэн бодлого байна вэ гэсэн ийм хоёр асуултад хариу авья, баярлалаа.

Д.Насанжаргал: Баярлалаа. Шаравсамбуу гишүүний асуултад хариулъя. Энэ тусламжийн зүйл буруу, зөрүү зарагддаг юм байгаа. Одоо ч гэсэн зудын тусламж энэ тэрээр ирж байгаа зээлүүд нэг газраа төвлөрдөггүй, олон газраар явдаг, тэгээд сүүлд нь тайлан мэдээллийнх нь хүн нь будилдаг, барьдаг, ийм юм бас нэгдсэн дүн гардаггүй юм хааяа бас ажиглагддаг юм шиг байгаа юм. Урьд нь ийм зүйл нэлээд байсан. Бид нар бол одоо энэ төсөл, зээл хэрэгжүүлж байгаа байгууллагуудтай яг л нэг яамны ажилтнууд шиг нэлээд нарийн ажиллаж байгаа. Яаман дээрээ бүгдий нь байрлуулчихсан, тэгээд өөрийнхөө бодлого, чиглэл, Засгийн газраас баримталж байгаа бодлого, цаашдаа авах арга хэмжээ, хэтийн стратегитай холбогдуулаад ийм ийм зүйлийг тусгамаар байна, ингэмээр байна гэдэг юмыг байнга ярьж зөвлөж явж байгаа.

Төсөл хөтөлбөрийн байгууллагууд маань ч энийг нэлээд сайн ойлгож явж байгаа. Харин тэр Японы Санке сониноос малжуулах чиглэлээр өгсөн 268 гэдэг байхаа мянган долларын хөрөнгөөр Дэлхийн банкнаас хэрэгжүүлж байгаа 1.3 сая долларын хөрөнгөөр малжуулах тэр төслийн загвартай адилтгаж энэ арга хэмжээг хэрэгжүүлье гэдгийг тухайн үеийн яам, тэр үед байсан Хөдөө аж ахуйн газар гэдэг байгууллагууд шийдээд энийг зээл болгож олгосон юм байна лээ. Тэгээд зээл болгож олгосон явц дунд нь сониноос ч бас гомдол ирж байсан, хөдөлмөрчдөөс тийм мэдээлэл ирдэг, энийг бас хэрэгжүүлэх явцдаа зарим хүмүүс ашиглачихав уу гэсэн асуудал байдаг, энийг тухайн үед нь шалгаж магадлаж байсан, айхтар энэнээс идэж уусан гэсэн юм бүрэн нотлогдоогүй, гэхдээ зээлээр олгосон, тэрний хүүг тооцсон, хадгаламжий нь тооцсон ийм юмнууд байгаа, бид нарийн судлаад Шаравсамбуу гишүүнд энэ талаар мэдээлэл өгье гэж бодож байна.

Хүнсний үйлдвэрүүдийн юмыг бид нар аль болохоор орхигдуулахгүй байхыг бодож байгаа л даа. Энэ чиглэлээр хүнсний хангамж, аюулгүй байдал, хоол тэжээл гэсэн Засгийн газар нэлээд том хэмжээний хөтөлбөр гаргасан. Одоо Хүнсний дээд хэмжээний уулзалтад Ром руу явах гэж байна, үүнтэй холбоотой бид нар энэ чиглэлээр юу хийсэн, Засгийн газраас 1996 оноос хойш хийсэн ажлынхаа тайланг гаргаад байж байгаа. Ер нь яахав тодорхой, томоохон үйлдвэрлэлүүдэд энэ орж ирсэн зээл, тусламжаас хөрөнгө оруулалт хийгээд дэмжсэн юм байдаг юм байна лээ. Дарханы мах экспо, Сүүний үйлдвэр, зарим гурилын үйлдвэрүүд, Хархорины гурилын үйлдвэр гэх мэтчилэнгийн газруудад Багахангай, энд дэмжлэг үзүүлсэн юмнууд байгаа. 

Таны хэлдгээр үнэхээр бид нарын нэг өрсөлдөх асуудал, шийдвэрлэх асуудал нь боловсруулах болоод сав, баглаа боодлын асуудал дээр онцгой анхаарах ёстой. Одоо болох гэж байгаа Хандивлагчдын зөвлөлгөөн дээр энэ чиглэлээр бид нар төсөл хийгээд өгсөн байгаа. Ер нь бусад орнуудтай хамтарч ажиллах чиглэлээр, мөн одоо төсөл хэрэгжүүлэх гэж байгаа байгууллагууд бид нарын тавьдаг саналын нэг бол энэ байгаа. Бид нар ийм байж байж өрсөлдөх чадвар бий болох байхаа гэж. 

Мөн дотоодын манай эрдэмтэд, мэргэжилтнүүд ч гэсэн энэ чиглэлээр нэлээд аятайхан төсөл хөтөлбөр хийгээд явж байгаа, энэний гадаадын байгууллагуудад тавьж шийдвэрлэх талын боломж юу байна гэж бодож байгаа. Жишээлбэл сая Магсаржав гэдэг хүн Сүү боловсруулах үйлдвэрүүдийг орон нутагт бий болгоод, ганц аймагт гэхэд 600-гаад ажлын байр бий болгоод, тэгээд сүүний уураг, цөцгийн тос үйлдвэрлээд тэрийгээ төвд авчирч дахин боловсруулаад, савлаад ингээд дотооддоо буюу гадаадад хэрэглэх боломж байна гэсэн ийм төсөл хийгээд явж байгаа, бид энийг нарийн судалж үзье, ийм төслүүд байвал одоо хандивлагчдын зөвлөлгөөн болоод намар болох хөрөнгө оруулагчдын зөвлөлгөөнд бид нар нийтлэг үйлдвэрлэлийн, хөдөөд ажлын байр бий болгох, ядуурлыг бууруулах, хөдөө аж ахуйн бүтээгдэхүүнийг ашиглах чиглэлийн ийм төслүүд байвал нэлээд түлхүү дэмжиж анхааръя гэсэн бодолтой байгаа. Цаашдаа ч гэсэн энэ чиглэлээ баримталж ажиллана гэж хэлэх байна.

Ж.Бямбадорж: Цогтбаатар гишүүн.


Р.Цогтбаатар: Баярлалаа, надад хоёр, гурван асуулт байна. Энэ жил Говь-алтай аймгийн хувьд маш их хүнд өвөл болж олон мал хорогдож, малгүй малчин олширсон, энэ байгаль цаг уурын хүндрэлтэй үед манай Хүнс, хөдөө аж ахуйн яамны зүгээс Улсын нөөцийн газрын зүгээс их цаг алдалгүй тодорхой арга хэмжээнүүд авч туслалцаа үзүүлж байсныг манай орон нутагт малчид зохих ёсоор үнэлж байгааг энд хэлмээр байна. Тэр хүнд үед үзүүлсэн тусламж ихэнх нь тухайн цаг үедээ шийдвэрлэгдэж өнөөдөр малчдын нуруун дээр дахиж эргэж төлөгдөх өр төлбөр болоогүй үлдэж байгаа гэж ойлгож байгаа. Энэ талаар тодруулж зарим зүйлийг хэлж өгнө үү гэж хүсч байна.


Үүнтэй холбогдуулаад улсын нөөцтэй холбогдоод олон асуудлууд байдаг. Улсын нөөцийн хөрөнгийг энд тэнд тараачихсан, эргүүлж аваагүй, үрэгдүүлсэн, шамшигдуулсан ийм юмнууд их дуулддаг байсан, ялангуяа өмнөх Засгийн газрын үед. Энэ чиглэлээр товч мэдээлэл өгөөч гэж.

Хоёрдугаарт нь манай Засгийн газрын хөтөлбөрт бидний мал аж ахуйн талаар баримталж байгаа бодлогод мал аж ахуйг эрчимжүүлэх талаар их ярьж байгаа, энэ эрчимжсэн мал аж ахуйг эрхлэх, ер нь бэлчээрийнхээ мал аж ахуйг ч гэсэн ашиг шимий нь дээшлүүлэхийн тулд үржлийн ажил их оновчтой, системтэй бодлоготой явуулах явдал их чухал, тэгэхээр энэ гадаадын зээл тусламжийн хөрөнгөөс яг мал үржлийн ажилд зориулж байгаа юм юу байна, ямар үр дүн харагдаж байна вэ? Цаашдаа энэ чиглэлээр бодож болгоож байгаа юм байна уу, ер нь монголын малыг гуч, дөчин сая хүртэл өсгөж, тэр нь их баян тансаг сайхан хөрөнгө болж улс орны эдийн засаг, малчдын амьдрал ахуй сайн сайхан болно гэдэг ойлголт өнөөдөр хуучирсан байна. Аль болохоор ашиг шим арвинтай цөөн тооны малаар бид цаашаа мал аж ахуйгаа авч явна гэдэг нь тодорхой болжээ, үүнтэй холбогдуулаад үржлийн ажилтай холбогдолтой зүйлээр ганц нэг зүйлийг тодруулж өгөөч гэж.

Нөгөө нэг асуудал нь усалгаатай тариаланг хөгжүүлэх, урьд нь барьж байгуулсан услалтын системийг үр ашигтай ашиглах явдал чухал байна. Говь-алтай аймагт гэхэд арав гаруй систем байдаг, ноднин Хүнс, хөдөө аж ахуйн холбогдох мэргэжлийн хүмүүстэй бид үзэж танилцуулаад танилцуулга гаргасан байгаа, авах арга хэмжээ бол бараг систем болгон дээр төлөвлөгдсөн гэж бодож байгаа, энэ чиглэлээр авч байгаа арга хэмжээг тодруулахгүй юу гэж.

Саяхан Төрийн хянан шалгах хорооноос төсвөөс гаргаж байгаа хөрөнгийг хортон мэрэгчидтэй тэмцэх, бэлчээр усжуулахад хэрхэн зарцуулж байгааг шалгасан дүн мэдээг бидэнд тараасан, тэрэн дотор авиа химийн аргаар, ногоон онгоц хөлөглөөд хор цацдаг арга хэтэрхий үрэлгэн ийм арга байна, өөр үр ашигтай, хямд төсөр аргыг олж нэвтрүүлэх шаардлагатай гэсэн дүгнэлт бичигдсэн байгаа, энэ чиглэлээр манай яамны зүгээс бодож боловсруулж хийж байгаа зүйл юу байна, бас гадаадын зээл тусламжийг энэ чиглэл рүү явж байгаа, төлөвлөж байгаа зүйл байна уу?

Эцэст нь Азийн хөгжлийн банкнаас баруун 4 аймаг, тэр дотроо Говь-алтай аймагт төсөл хэрэгжиж байгаа, энэ үнэхээр мал ахуй нь хорогдоод амьдрал нь хүнд нөхцөлд орсон малчдад их тус дэмжлэг болох юм байна гэж их горьдлого, найдлага тавьж харж байгаа, одоо ингээд 7 сараас яг зээл нь хүмүүсийн гар дээр очиж хэрэгжих хэлбэрээр очих юм гэж ойлгож байгаа, энэ танилцуулга дотор, сайдын илтгэл дотор дурдсан нэг зүйл байгаа л даа, энэ Азийн хөгжлийн банкны зээлээс 5.5 сая доллары нь эргэлтийн хөрөнгийн журмаар зарцуулна гэж, тэр 5.5 сая доллараас эргэлтийн хөрөнгөнд зарцуулахдаа тэр 4 аймагтаа хэдий хэрий нь хандуулах гэж байгаа юм, эргэлтийн хөрөнгө гэдэг нь жишээлбэл малжуулахад зарцуулах боломж гарч ирж байна гэсэн үг үү? Энийг бас жаахан тодруулж бидэнд хэлж өгөөч гэсэн ийм хүсэлт байна, баярлалаа.

Д.Насанжаргал: Эхний асуултыг Бямбаноров хариулна. Би дараачаас нь хариулъя.Мал аж ахуйг эрчимжүүлэх чиглэлийн бодлогыг цаашдаа ер нь баримтлахгүй бол болохгүй нь гэсэн ийм асуудал ярьж байгаа л даа, бид нар. Гэхдээ мал аж ахуйг эрчимжүүлнэ гэдгийг бас тийм зааг, ялгаатай ойлгоно гэдэг юмуу, бид бол эхний ээлжинд ямарч байсан газар тариалан хөгжсөн, дэд бүтэц хөгжсөн, хот суурин төвлөрсөн энэ газрууддаа яг эрчимжсэн, суурин буюу хагас суурин чиглэлийн мал аж ахуйг хөгжүүлье, нөгөө бүс нутгууддаа бэлчээрийн мал аж ахуйгаа эрчимжүүлэх, өөрөөр хэлбэл чанарыг сайжруулах, ашиг шимий нь нэмэгдүүлэх энэ чиглэлээр үйл ажиллагаагаа явуулъя гэсэн бодолтой байгаа. Ингээд бид Засгийн газарт шилмэл хээлтүүлэгч гэсэн дэд хөтөлбөрийг оруулаад батлуулсан. Харин яг төвдөө үржлийн ямар нэгж байх вэ, энэнд зарцуулах төсөв, хөрөнгө нь юу байх вэ гэдэг дээр бас сайн шийдэж чадаагүй учраас ингээд байж байгаа.

Ер нь бидний гол зорилго бол цаашдаа манай улсын хэмжээгээр байгаа 53 сум, орон нутагт шилдэг омгийн, цөм сүргийн ийм малууд байгаа, энэ мал дотроос хээлтүүлэгч бойжуулж орон нутгийг хангах, энэ үндсэн дээр малынхаа ашиг шимийг нэмэгдүүлэх, чанары нь сайжруулах ийм бодлогыг явуулъя. Нөгөө талаасаа гаднаас бусад орнуудтай энэ зээл тусламжийн хүрээнд хамтарч үржлийн ажлыг сайжруулах, өөрөөр хэлбэл мах сүүний чиглэлийн аж ахуйг хөгжүүлэх ийм чиглэл дээр зээл тусламж авья гэсэн ийм чигийг барьж байгаа. Яахав түрүүчийн махны чиглэлийн үхэр үржүүлэх, махны чиглэлийн хонь үржүүлэх, сүүний аж ахуй хөгжүүлэх гэсэн дээр жижиг хэмжээний зээлүүд хэрэгжиж, ганц нэг фермерийн аж ахуй юмуу, эсвэл одоо удмын сангийн төвийг бэхжүүлэх чиглэлийн ийм төслүүд хэрэгжиж явж байгаа.

Одоо бид хандивлагчдын зөвлөлгөөнд генийн санг бэхжүүлэх чиглэлээр нэг төсөл оруулж байгаа. Энэ хэрвээ батлагдвал цаашдаа бид эрчимжсэн аж ахуйн чиглэл, ер нь малын үйлвэр, угсааг сайжруулах чиглэл дээр юм хийх бололцоо олдох байхаа гэж бодож байна.

Услалтын системийн хувьд бид нар цаашдаа байгаль цаг уурын өөрчлөлт, хуурайшилт бий болж байгаа энэ нөхцөлд том тариалангаа үрийн улаан буудайн тариаланг мэдээж бүгдийг усалгаатай болгож чадахгүй нь ойлгомжтой, тэгэхээр энд ямар нэгэн хэмжээгээр үрийн тариалан гэж бид нарын үзэж байгаа 50, 100 га-г наад зах нь усжуулах маягаар ямарч гантай, хуурай жил болсон үрээ авчихаар ийм хэмжээнд байхыг аж ахуйн нэгж, энэ үйлдвэрлэл эрхэлж байгаа улсууд анхаарах, нөгөө талаас төмс, хүнсний ногоог нэлээд түлхүү усжуулах, энэ асуудал дээр анхаарал тавьж байгаа. Энэ хүрээнд ч гэсэн, Ногоон хувьсгал хөтөлбөрийн хүрээнд жижиг усжуулагч олгох ажлыг хийж байгаа юм, усалгаатай, энгийн байгалийн аргаар усалдаг, инженерийн хийцтэй услалтын системүүдийг цаашдаа засах, ашиглалтад оруулах, энэ бодлогыг дэмжих чиглэлээр бид анхаарч байгаа.

Хархорины услалтын системийг гэхэд сая Хятадын Хөдөө аж ахуйн яаманд энэ дээр дэмжлэг үзүүлэх бололцоо юу байна гэдэг асуудлыг бид зориуд санал болгож тавьсан, энэ мэтчилэнгээр баруун аймгуудад байгаа услалтын системүүдийг сэргээх, тэндээс нь орон нутгаас нь хадлан тэжээл бэлтгэх, орон нутагтаа үр тариа, төмс, хүнсний ногооны үйлдвэрлэл явуулах ийм боломжийг хангах талаар дэмжих бодлого байгаа, харамсалтай нь яг одоо энд чиглэгдсэн зээл, тусламж юмуу, яг услалтын систем гэсэн юм одоохондоо байхгүй байгаа. Тийм учраас тухайн аймгуудад хэрэгжиж байгаа тэр зээлүүдийн зээлийн эргэлтийн хөрөнгийн зээлийн тэр хүрээнд энэ системүүдийг засах, ашиглах энэ бодлогод нь тулгуурлаж бид нар сэргээе гэсэн ийм бодолтой байгаа юм.

Үүнтэй давхар эргэлтийн хөрөнгийн зээл гэдэг маань юуг хэлж байнав, хэдий хэмжээний юм ногдох вэ гэж байна. Нэг аймагт 1.1 орчим тэрбум төгрөгийн зээл оногдох юм, энэ бол ухаандаа жижиг, дунд үйлдвэр хөгжүүлэх, боловсруулах үйлдвэр бий болгох, саяын хэлдгээр тэр газар тариалан хөгжүүлэх, малжуулах ийм арга хэмжээнүүд өөрөөр хэлбэл эргэн төлөгдөх маягаар ингээд сан бүрдээд, дахиж зээл өгөөд явах маягаар ингэж эргэлтэд орж явах зээл байгаа юм, ийм маягаар олгогдоно гэж бодож байна.

Оготно, хортон мэрэгч устгах ажлыг гадны зээл тусламжийн байгууллагууд энийг огт хүлээж авдаггүй асуудлын нэг, тийм учраас дандаа улсын төсвөөс дотооддоо энэ асуудлыг шийдэх талаар бид нар улсын төсөвт зохих хэмжээний хөрөнгө суулгаж хэрэгжүүлж байгаа арга хэмжээ, энэ дотроо яахав бас Төрийн өмчийн хорооноос ийм дүгнэлт гарсан. Тэр байтугай Бага гүний усны хайгуулыг хүртэл үр ашиггүй ажиллуулж байна гэсэн ийм дүгнэлтүүд гарсан байна лээ. Бид нарын авч үзэж байгаагаар ийм өргөн тархацтай болчихсон нөхцөлд үлийн цагаан оготнотой тэмцэх аргыг механик аргаар юмуу, эсвэл биологийн аргаар ч юмуу, хүн гаргаад энийг тэмцэнэ гэвэл энэ бол бүтэмжгүй, боломжгүй ажил, тийм учраас авиа химийн аргыг хэрэглэхээс өөр арга байхгүй, харин тэрийг хэрэглэх зардлыг арай хямдруулах, үр дүнгий нь дээшлүүлэх энэ асуудал дээр бид нар анхаарахаас өөр арга байхгүй. Энэ дээр харин тэр цагийн тооцоо, янз бүрийн юман дээр манайхны ажил хариуцаж байгаа нөхдүүдийн хариуцлагагүйгээс болоод нааш нь цааш нь болсон, бүртгэл тооцоо нь будилсан, илүү дутуу бичсэн ийм зүйл байгаа юм шиг байна лээ..

Тэрнээс биш ийм өргөн хүрээтэй, ерөөсөө баруунаасаа зүүн, хойноосоо урагшаа бүх л нэлээд хэдэн 7, 8 аймгийн нутагт үлийн  цагаан оготно тархсан нөхцөлд авиа химийн арга хэрэглэхгүйгээр энэнтэй тэмцэх, тэгээд дараа нь үр дүнтэй энийг болгоно  гэж хэлэх арга байхгүй, тийм учраас энэ арга үргэлжлээд хэрэглэгдэх ийм болох байхаа гэж хэлмээр байна. Хамгийн гол нь бид үр дүн дээр нь цаашдаа анхааръя гэсэн бодолтой байгаа. Бямбаноров эхний асуултад хариу өгье.

Ж.Бямбаноров:  Улсын нөөцийн газрын дарга Бямбаноров, Цогтбаатар гишүүний асуултад хариулъя. Манай дээр үндсэндээ 3 төрлийн өр байдаг юм. Өр биш юм даа, авлага юм. Нэгдүгээрт нь тарих үр олгож тэрнийгээ буцааж аваагүйгээс үүссэн авлагын асуудал нэлээд байдаг, энэ одоогоор 2001, 2002 оны тариалалтад гарсан үрийг оролцуулахгүйгээр урьд үүссэн өр бол бараг 4 тэрбум шахуу төгрөгийн өр явдаг  юм. Энэ бараг 300-гаад аж ахуйн нэгж хамаарагддаг, энэ дотор нь 1998 оны намрын их цасанд дарагдсан ургацаас хохирсон хохирол, мөн 1999 оны зуны хэт халуунаас болсон гэж үздэг 2.6 тэрбум төгрөгийн буцааж төлөөгүй үрийн будааны өрийн үлдэгдэл байдаг юм. Энийг Засгийн газарт удаа дараа асуудал хөндөж, хоёр ч удаа Засгийн газарт орж, ер нь цаашдаа энийг чөлөөлөхөө байя гэхэд хугацааг нь хойшлуулъя гэсэн ийм бодолтой, энэ намар мөн дахин орж судлагдаж орохоор ийм болзолтойгоор  явж байгаа.

Энэ өрийн өрнөөс гадна цаана нь бараа материалын өр, авлага гэж байдаг, энэ бол гэрээт хадгалагч гэж байх үед үүссэн, ер нь 2000 оноос өмнө үүссэн өрүүд байдаг юм. Энэ бас нэг 4 тэрбум төгрөгийн шахам авлага явдаг. Энэ дотроос Төрийн хянан шалгах хороо болон хяналт шалгалтын байгууллагуудаас тогтоосон төлбөр акт гарсан, баталгаатай гэж үзэж байгаа авлага нь 1.3 тэрбум төгрөгийн авлага байдаг. Энэ 1.3 тэрбум төгрөгийн авлагыг барагдуулах талаар энэ ажлыг хүлээж авснаас хойш хөөцөлдөж Улсын нөөцийн газар дээрээ өр барагдуулах орон тооны бус алба байгуулж ажиллуулсан, ингээд өнгөрсөн жил бид шүүхэд өгөхий нь шүүхэд өгч, шийдвэр гаргуулсны хойноос нь гүйцэтгэл хийлгэх, зарим газраас нь өрөнд нь машин техник, үндсэн хөрөнгө хураах, өр авах, өвс авах, тэжээл авах гэх мэтээр барагдуулсан.

Өнгөрсөн жил бид миллиард 54 сая төгрөгийн өр барагдуулсан, одоо ер нь хэдхэн гол газар байдаг, энийг сонирхоод байгаа байх гэж бодож байна. Симба трейд дээр үүссэн түрүүчийн түрүүчийн дарга Моёор гуайтай холбоотой 560-аад сая төгрөгийн авлага байдаг юм. Энэний асуудлыг бид шүүхэд өгөөд шүүхээр шийдүүлээд Ингэттолгой болон Симба трейд компаниас үрийн будаа авах маягаар энэ бол дууссан, тэр хүн бас тодорхой хэмжээний шийтгэл хүлээсэн гэдгийг та бүхэн өөрсдөө мэдэж байгаа байх.

Энэнээс гадна Эрдэнэтэд өргөн хэрэглээ гэж байх үед үүссэн өр байдаг юм, энийг бид хөөцөлдөөд шүүх дээр шийдвэр нь гарсан, мөн бид битүүмжилсэн, тэгээд тэрий нь хураах дээр тулаад явж байгаа.

Багануурт өргөн хэрэглээ, бөөний худалдааны үеийн өр байдаг. Хишиг-уул гэдэг компани залгамжилж авсан, энд саяхан шүүхийн шийдвэрээр ороод хоёрдахь шатныхаа шүүх дээр заалдаад явж байгаа, гэхдээ 101 сая төгрөгийн авлага нь манай дээр эрхбиш гарч яваа, энийгээ бид хөөцөлдөж авч явна гэсэн, энийг гүйцэтгэлийн шугамаар олно гэсэн байдалтай байгаа.

Дараачийн нэг том өр бол УПА трейд компаний өр байдаг, мөн Разноимпекс компаниас үүдэлтэйгээр гарч ирсэн, энэ УПА трейд компани дээр 473 сая төгрөгийн шүүхийн шийдвэр гарчихсан, энийг бид бас яг шүүхийн шийдвэр дээр гүйцэтгэл хийгдээд явж байна, хөрөнгө мөнгөө тараагаад байрлуулчихсан, яг хариуцсан улсуудын нэр дээр биш, дандаа хоёрдахь, гуравдахь хүний нэр дээр өөрсдийнхөө үндсэн хөрөнгө болон бусад юмаа тараан байрлуулсан учраас тэрийг авахад тун бэрхшээлтэй байгаа, яг өөр дээр нь очиход ер нь надад байгаа өмссөн хувцаснаас өөр юм алга гэж хариулдаг, яг үндсэн хөрөнгий нь ингээд хөөхлөөр эхнэр, нөхөр, ах дүү, бусад бүх улсынхаа нэр дээр тараан байрлуулсан байдаг, ийм нэг зовлонтой өр авлага УПА трейд дээр бий.

Бөөний худалдаан дээр үүссэн 203 сая төгрөгийн өр байсан, гурван шатны шүүх хурлыг 3 жил дамжиж байж, арай гэж энэ өнгөрсөн жил бид Дээд шүүхийн хуралд орж байж батлуулж авч, гэхдээ 50 хувиар, 400-гаад сая төгрөгийн өр байсныг 200 болгож батлуулсан, тэрийг арай гэж бид нар бензиний шатахуун сав, агуулахы нь авах гэх мэтээр арай гэж үндсэн хөрөнгө, эргэлтийн хөрөнгө авч барагдуулсан.

Одоо хамгийн том өр Хүнс трейд дээр байдаг юм, Хүнс трейд өөрөө улсын үйлдвэрийн газар, улсын нөөц 10000 тонн гурил хадгалдаг байх үед гурилын хэмжээг нь Засгийн газар бууруулж өгөөд 5000 болго гэсэн юм байна лээ, илүү байгаа 5000 тонны нь Хүнс трейдийг борлуулаад улсын нөөцийн бараа бүрдүүл гээд өгсөн, тэр 5000-ыгаа борлуулаад эргэлтийн хөрөнгөндөө хэрэглэсэн байдаг, урсгал зардалдаа хэрэглэсэн байдаг, тэгээд одоо ярихлаар бид нар адилхан улсын үйлдвэрийн газар танайд өгөөд байх юм байхгүй гэдэг, манайх өөрөө бас төрийн байгууллага, тэд улсын үйлдвэрийн газар, энийг бас шүүхэд өгөөд явах гэхээр төрийн байгууллагуудын хооронд зохицолдоо муутай байгаа, ийм өр авлагууд байдаг, тэгээд энэнээс нэлээд хэмжээний, бид бас миллиард 300-гаас миллиард гаруйг нь барагдуулсан, цаашдаа барагдах үндэстэй, ийм өрүүд бий.


Ж.Бямбадорж: Тавигдсан өр хэдэн оных вэ?


Ж.Бямбаноров: Хүнс трейдийн өр бол бүр 1996 оноос үүдэлтэй, 1997 оны тогтоолоор 1998 онд гаргасан байдаг, ийм өглөг авлагын асуудал байдаг, энийг Сангийн яам, Төрийн хянан шалгах хороо бүх газрууд мэддэг, энэ асуудлаар бид өчнөөн хөөцөлдөж байгаа, ийм зүйлийг хариулах байна.


Бусад аймгуудад бас зарим өртэй, авлагатай аймгууд байсан, ялангуяа аж ахуйн чиглэлээр, тарих үрийн чиглэлээр, өвс тэжээлийн чиглэлээр өртэй байсан. Эднүүдээс Архангай аймагт улсын нөөцийн салбарыг байгуулахад үндсэн хөрөнгө, агуулах, хашаа зэргийг авч салбары нь байгуулсан, Ховд аймагт ийм маягаар салбар байгуулсан, ингээд өрнөөс нь гаргаж материаллаг бааздаа авч байгаа юм, Говь-алтай аймагт эргэн төлөгдөх нөхцөлөөр хамгийн сүүлчийн 39 дүгээр тогтоолоор өгсөн өглөг авлагын асуудал бий, Жанчивдорж дарга бичгээ ирүүлсэн байна лээ, энийг Улсын байнгын онцгой комиссоор дамжиж яригдаад шийдэгдэх байхаа гэж бодож байна.


Ж.Бямбадорж: Болсон уу, Сандалхан гишүүн.


Р.Сандалхан: Энэ хэрэгжиж байгаа төсөл, бодлогын чиглэлээр бидэнтэй санал солилцож байгаа явдалд талархаж байна. Гэхдээ төслүүдийн уялдааны талаар би бас нэг зүйл тодруулмаар байна. Ногоон хувьсгал, Цагаан хувьсгал, Ядуурал бууруулах, бүр даже дэмжих хэлбэрээр нэг чиглэлийн олон төсөл олон юманд яригддаг. Энийг энд тэнд цацаж, тэр аймгийн тэр суманд, тэр багийн, үр дүн багатай юм шиг байгаа юм. Энийг хоорондоо уялдуулж нэг аймгийн тодорхой сумууд дээр ярьж, дараа нь тэрийг туршлагын бааз болгож бусаддаа ярих болгох талаар бодож байгаа юм бий юу, Амьдрал дээр харахад иймэрхүү юм байгаа юм, та нөхдүүд энэ талаар бодол сана юу байна вэ?


Цаашдаа дандаа зээл тусламжаар асуудлыг шийдэх биш, дотооддоо хүнсний зүйлийг үйлдвэрлэх, тэжээлийг дотооддоо үйлдвэрлэх асуудал зайлшгүй хэрэгтэй байх. Үүнд уялдуулан түрүүн гишүүдийн асуусантай тодруулахад хуучин байсан услалтын систем одоо янз бүрийн далангууд их байдаг. Жишээлээд ярихад Баян-өлгий аймгийн Баяннуур, Алтанцөгц, Сагсай сумнууд дээр ийм юм байгаа, энэ ашиглагдахгүй байгаа. Энийг сэргээх, энэ талаар болбол судалгаа хийж, цаашдаа ийм аймгуудын, ийм газруудын тэжээлийн, тийм услалтын системийг сэргээнэ, тийм далангуудыг сэргээнэ, тийм юм бий болгоно, тэндээс тийм хэмжээний юм авна, барина гэдэг тийм хэлсэн барьсан юм бий юу? Цаашдаа, хэтийн бодлогын талаар.


Дараа нь хүнсний зүйлийн талаар зах зээлийн жамаар хангагдаж байгаа байх, хаа ч гэсэн, гэхдээ хүнсний зүйлүүдийн аюулгүй байдлын талаар, энэ оруулж ирсэн сонин хэвлэл, радио телевизээр тийм боллоо, тэрийг устгалаа, нэг сарын дараагаар ахиад өнөөх чинь устгалаа гэдэг, энийг хатуухан хэлэхэд оруулж ирж байгаа дахин дахин тийм асуудал гаргаж байгаа улсуудтай, бусад яамдтай хамтран Засгийн газар хатуухан арга хэмжээ авч болохгүй юмуу? Энэ аюултай хортой хүнсний зүйлүүдийг оруулж ирж байгаа асуудалд. Энэ талаар танай яамны урд талд Хүнс, хөдөө аж ахуй гэж байгаа, бид нар хөдөө аж ахуйг яриад хүнс гэдэг эхний үг орхигдоод байх шиг байгаа юм. Хүнсээр хангаж байж хөдөө аж ахуйг бэхжүүлэх, хөдөө аж ахуйг хөгжүүлж байж хүнсээр хангах нь мэдээж хэрэг байгаа байх. Гэхдээ энэ талаар хөдөө аж ахуйн бодлогын талаар бодлого ямар байна вэ? Хүнсний зүйлийн аюулгүй байдлаар хангах, чанартай болгох, чанаргүй, хортой зүйлүүдийг оруулж ирсэн байгууллагуудыг давтахгүй байх талаар юу хийж байгаа вэ, цаашид юу хийх вэ, баярлалаа.

 
Д.Насанжаргал: Сандалхан гишүүний асуултад хариулъя. Төслүүдийн уялдаа холбооны талаар бас бид нэлээд анхаарч байгаа юм. Уялдаа холбоог нь тэр төслийг хэрэгжүүлэх ажил, тэр төслийг хэрэгжүүлэх газар, тэр төслийг хэрэгжүүлэх байгууллагууд гэх мэтчилэнгээр нь нэлээд нарийн уялдуулахыг хичээж байгаа, гэхдээ давхцаж байгаа, эсвэл зарим газар нь хэрэгжихгүй байгаа ийм юнууд байгаа байх. Хамгийн гол нь бид нарын хэрэгжүүлэх гэж байгаа төслүүдийн эхний шат нь, жишээлбэл Дэлхийн банкных гэхэд нэг аймаг дээр эхний шатанд нэгээс хоёр сум сонгож байж энэ төслөө хэрэгжүүлж эхэлнэ гэж байгаа, тэгээд энэ нь үр дүнтэй, баталгаатай болж байна гэвэл тэр аймгийн, цаашилбал улсын хэмжээний бүх аймаг, сумдыг хамарсан ийм өргөн хүрээтэй болгоод явна гэсэн нэлээд хэтийн чиглэлтэй төсөл байгаа юм. 


Тэгээд ийм маягаар зарим газрууд бол түүвэр маягаар бид нар тодорхой аж ахуй дээр, тодорхой суман дээр тодорхой иргэд дээр, эсвэл тодорхой үйлдвэрүүд дээр ийм төслүүд хэрэгжүүлж, явуулж байгаа юм байгаа л даа. Ийм маягаар бид нар туршиж эхлээд, тэгээд энэ дээр тулгуурлаад жинхэнэ эх зээлээ юмуу, эсвэл ерөнхийд нь хамруулж хэрэгжүүлэх ажлаа зохион байгуулъя гэсэн чиглэлээр ажиллаж байгаа. Гэхдээ яг уялдахгүй байгаа, яам яамдын чиглэлээр хэрэгжиж байгаа төслүүд, нэр нь өөр ч гэлээ гэсэн үйл ажиллагааных нь чиглэл ижил байдаг юмуу ийм зүйлүүд байгаа юм шиг байгаа юм, энийг бид цаашдаа анхааръя гэсэн бодолтой байгаа юм.


Услалтын системийн хувьд би түрүүн хариулсан л даа, цаашдаа усалгаатай тариалан, усалгаатай хадлан, усалгаатай тэжээл, усалгаатай төмс, хүнсний ногоо, ийм зүйлүүдийг бид анхаарал тавьж, энийг сэргээх чиглэлээр томоохон услалтын системүүдийг гадна байгаа төсөл, хөтөлбөрүүдэд хамруулах, энэ чиглэлийн юм юу байна гэдэг ийм асуудал тавьж байгаа юм. Зарим Засгийн газруудад, би түрүүн хэллээ, хөдөөгийн усан хангамжийн чиглэлээр, Хархорины услалтын системийг засах чиглэлээр гэх мэтийн, Япон, Хятадын Засгийн газруудад айлчлалынхаа үеэр тодорхой асуудлуудыг тавьсан. Мөн Дэлхийн банкинд энэ услалтын системийг ашиглах чиглэлээр бас төсөл боловсруулж тавих бодолтой байгаа.


Хүнсний аюулгүй байдлын чиглэлээр манайхан тусгай агентлаг байгаа, яам ч гэсэн хүнсний хангамж, хүнсний аюулгүй байдал, хоол тэжээлийн чиглэлээр бусад яамдуудтайгаа, ялангуяа Эрүүл мэндийн яам, Үйлдвэр, худалдааны яам, бусад яамдуудтай нэлээд уялдаа холбоотой ажиллаад, хөтөлбөр гаргаад ажиллаж байгаа юм, сая энэ хавар бид нар хүнс импортлогчдын зөвлөлгөөн гээд томоохон хэмжээний зөвлөлгөөн зохион байгуулсан, энэний гол зорилго бол саяын таны хэлдэг, одоо хүнсийг нэгэнт дотоодын үйлдвэрлэлээр бүгдийг хангаж чадахгүй байгаа учраас импорт л зайлшгүй байна, гэхдээ импортоор оруулж ирж байгаа бүтээгдэхүүн чанартай байх ёстой, аюулгүй байх ёстой гэдэг үүднээсээ эднийг анхаараачээ гэдэг энэ чиглэлийг анхаарч байгаа, нөгөө талаар бид нар хөрш зэргэлдээ орон болон гол хүнсний зүйл импортолж байгаа улсуудын хөдөө аж ахуйн яамдтай, хяналт шалгалтын албатай энэ чиглэлээр гэрээ хэлэлцээр байгуулж байгаа. Одоо бид нар нэлээд хэдэн улсуудтай, хамгийн сүүлд БНХАУ-тай энэ чиглэлээр чанар, хорио цээрийн албатай гэрээ хэлцэл байгууллаа.


Тэгээд тэр улсуудаас бас жагсаалт авч байгаа. Монголд гэхэд мах, өндөг, гахайн мах нийлүүлэх үйлдвэрийн жагсаалт гээд Хятад улсаас нэрий нь аваад, тэгээд тэр үйлдвэрээс хэрвээ гэрээ хийгээд, бүтээгдэхүүн оруулж байгаа бол тэрэнд нь бид нар эндээс зөвшөөрөл гэдэг юмуу, эрх гэдэг юм олгох чиглэлээр, иймэрхүү чиглэлээр ямарч байсан хүнсний аюулгүй байдлыг хангах, муудсан, хүнсэнд ашиглах боломжгүй хүнс орох арга замуудыг хаах чиглэлээр анхаарч ажиллаж байна, харамсалтай нь хил дээр байж байгаа манай хяналтын албад маань үнэхээр тоног төхөөрөмж байхгүй, лаборатори байхгүй, бараг л мэдрэхүйн эрхтэнээрээ хяналт тавьсан болоод орж ирж байгаа. Тэгээд яахав энд орж ирээд гүний лабораториудад ганц нэг будлиан гарсан үед нь шалгалт хийж байгаа. Иймэрхүү хүнд байдалтай байгаа учраас бид нар НҮБ-ын Хүнс, хөдөө аж ахуйн байгууллагад, ялангуяа Хүнсний лабораториудыг бэхжүүлэх чиглэлийн санал, Францын Засгийн газарт махны лабораторийг бэхжүүлэх чиглэлийн санал гэх мэтчилэнгээр, мөн Засгийн газраас сая хөрөнгө гаргаад халдварт өвчнүүдийг оношлох чиглэлийн мал эмнэлгийн лабораторийг бэхжүүлэх чиглэл дээр хөрөнгө гаргаж ажиллаж байгаа, гэх мэтчилэнгээр цаашдаа бид хяналтынхаа лабораториудыг бэхжүүлэх, энэ чиглэлийн байгууллагуудаа бэхжүүлэх, боловсон хүчний давтан сургалт бэлтгэх, энэ чиглэл дээр нэлээд анхааръя гэсэн ийм л бодолтой байгаа.


Хүнсний асуудал ер нь яахав зүгээр яригдаж байгаа, тавигдаж байгаа, хоёрдугаар зэрэгт ч байгаа юм шиг зарим үед сонсогдож, дуулдаж магадгүй.  Ерөнхийдөө хөдөө аж ахуй, мал аж ахуйн газар тариалан гэдэг маань бид одоо хүнс л үйлдвэрлээд байгаа шүү дээ, тэгэхээр энэ утгаараа бол хүнс гэдэг юмнаас нэлээд өргөн утгаараа авч үзвэл бид нар ерөөсөө бүхэлд нь энэ агуулгаар нь хүнсний үйлдвэрлэлийг сайжруулах юмсан, хангамжий нь сайжруулах юмсан, хүрэлцээг нь нэмэгдүүлэх юмсан, бас экологийн чанар, экологийн цэвэр байдлы нь хангах юмсан, сав, баглаа боодлы нь сайжруулах юмсан, хадгаламжий нь сайжруулах юмсан гэдэг чиглэлээр  бас одоо ажиллаж байгаа гэж хэлэхээр байна.


Ж.Бямбадорж: Долгор гишүүн.


Б.Долгор: Баярлалаа. Өмнөговь аймагтай холбоотой нэг асуудлыг тодруулъя. Тэгэхээр Дэлхийн банкнаас хэрэгжүүлж байгаа Өрхийн амьжиргаа төслийн хүрээнд бэлчээрийн эрсдэл гэсэн энэ төслийг Өмнөговь аймагт хэрэгжүүлэх төсөлд хамрагдахаар Засгийн газар, УИХ-аас шийдсэн л дээ. Энэ бол сүүлийн жилүүдэд нэлээд байгаль цаг агаарын байдал хүндрэлтэй болж, бас нэлээд айл өрхүүд малгүй болж, малаа цөөлж, амьдрал ахуй хүнд байгаа үед энэ их чухал ач холбогдолтой юм. Тэгээд энд манай сайд маань түрүүн заримыг нь  ярьж байх шиг байна. Ер нь энэ чиглэлүүдийг нь жаахан тодруулж хэлээд, тэгээд энд иргэд, байгууллагын өөрсдийнх нь санаачилга нэлээд чухал байж таарна, тийм учраас энэ иргэдээс бас анхаарах зүйлийн талаар жаахан тодруулж, мэдээлэл өгөөчээ гэсэн хүсэлт байна.


Түүнчлэн ер нь жижиг зээлийн хүрээнд санхүүжилтүүд маш их шаардлагатай байдаг. Тэгэхээр энэ чиглэлийн асуудал, энд хэрхэн шийдэгдэх боломж байх вэ, ер нь энэ талаар цаашдаа бас анхаарагдаж хийгдэх зүйлүүд юу байх вэ гэсэн ийм хоёр зүйл байна, баярлалаа. 


Д.Насанжаргал: Баярлалаа, Долгор гишүүний асуултад хариулъя. Дэлхийн банкны Тогтвортой амьжиргаа төсөл үндсэндээ 3 хэсэгтэй. Бэлчээрийн эрсдэлийн удирдлага, Жижиг зээл, Нийгмийн арга хэмжээний чиглэлийн бас нэг ийм 3 хэсэгтэй байгаа, үүнээс Бэлчээрийн эрсдэлийн удирдлага гэдэг нь 9 сая долларын төсөвт өртөгтэй ийм юм байгаа, дүнгээрээ 22 сая долларын төсөвт өртөгтэй зээл байгаа юм. 8 аймагт хэрэгжинэ гэж байгаа, бид нар энэний суурь судалгаа болгож Баян-өлгий, Өмнөговь аймгийг сонгож зориуд судалгааны жижиг төсөл явагдсан, үүн дээр тулгуурлаж том төсөл маань хийгдэх байгаа гэж ойлгох ёстой.


Гол юм бол бид нарын сая яриад байгаа нийтлэг асуудлыг шийдвэрлэхэд энэ зээлийг авч байгаа юм. Тэр байгаль цаг уурын өөрчлөгдөж байгаа нөхцөлд мал аж ахуйн чадавхийг яаж дээшлүүлэх вэ, бэлчээрийн ашиглалт, бэлчээрийн менежментийг яаж сайжруулах вэ, худаг усыг сэргээн засварлах, шинээр гаргах боломж, хортон мэрэгчидтэй тэмцэх, хоршооллын хөдөлгөөнийг дэмжих, хадлан тэжээл бэлтгэх, Ногоон хувьсгал хөдөлгөөнийг өрнүүлэх энэ чиглэлээр дэмжлэг үзүүлэх гэсэн хэд хэдэн асуудлаар зээл маань хэрэгжих юм. Дээр нь тэр жижиг зээл, нийгмийн асуудлыг шийдвэрлэх чиглэлийн зээлүүд нь өөрөөр хэлбэл зээлийн хөрөнгөөр, жижиг дунд үйлдвэр хөгжүүлэх, ажлын байр бий болгох, эргэлтийн хөрөнгийн дутууг нөхөх энэ чиглэлээр бол давхар энэ аймгуудад хэрэгжиж явах ийм учиртай. Энэ дээр тулгуурлаад Дэлхийн банкны энэ зээл бол цаашдаа нэлээд өргөжиж эхний ээлжинд нэг аймгийн цөөхөн сумыг сонгож авч хэрэгжүүлж эхлэх юм, тэгээд цаашдаа бол 2005 оноос байгаа байх, нийт сумдыг хамруулах, нийт аймгуудыг хамруулах чиглэлээр нэлээд өргөжиж явах ийм чиглэлтэй зээл байгаа. Саяын Дэлхийн банкны ерөнхийлөгчийг ирэхэд ч гэсэн энэ зээлийн тухай асуудал нэлээд өндөр хэмжээнд яригдаж, цаашдаа энэ төслийг өргөн хүрээтэй хэрэгжүүлэх чиглэл гарсан байгаа.


Ж.Бямбадорж: Баасанжав гишүүн.


Ц.Баасанжав: Сая хийсэн мэдээллийг ойлголоо. Зээл, тусламжийн талаар Хүнс, хөдөө аж ахуйн яам их зүйл хийж байгаа юм байна. Зарим асуудал дээр тодорхой үр дүн гарч байгаа юм байна гэж. Цаашдын яамны бодлого чиглэлтэй холбогдуулаад 2 асуулт сонирхоё гэж бодож байна.


Нэгдүгээрт  энэ хот, төвлөрсөн хот суурин газар, төвлөрсөн хүн амыг сүү, сүүн бүтээгдэхүүнээр, мах махан бүтээгдэхүүнээр, төмс, хүнсний ногоогоор хангах, эрчимжсэн аж ахуй хөгжүүлэх талаар яам ямар бодлого, чиглэл цаашдаа баримталж байна вэ? Энэ дээр энэ бодлогын чанартай асуудлууд үгүйлэгдэж байгаа юм шиг санагдаж байгаа юм. Энэнээс болоод сөрөг үр дагаврууд их гарч байгаа, зөвхөн Улаанбаатар дээр жишээ аваад ярихад жишээ нь хотын гудамж, талбайд гар дээрээс ил задгай сүү, сүүн бүтээгдэхүүн ямарч эрүүл ахуйн баталгаагүй худалдаалагдаж байна. Сүү зарж байгаа хүмүүсийн эрүүл мэндийн хувьд ч, зарж байгаа худалдаж байгаа сүү, тарагных нь ч хувьд, бетон савны хувьд аль аль талы нь аваад үзэхэд эрүүл ахуйн шаардлага ерөөсөө хангахгүй байгаа.


Мах, махан бүтээгдэхүүнээр анх асуудал дээр сөрөг үр дагаврууд их гарч байна. Хот орчмын цөөн тооны малтай иргэдийн мал бол ерөөсөө дандаа хулгайд алдагдаж байгаа, амьдрахад маш их хүнд байгаа. Энэ бол мах махан бүтээгдэхүүнээр хангах, цэгцтэй бодлоготой бол нэлээд холбоотой юм шиг байгаа юм. Төмс, хүнсний ногооны хувьд дандаа гол төлөв гаднаас хангагдаж байна, энэ дээр хорогдол их гарч байна. Мах, махан бүтээгдэхүүн, хүнс, хүнсний ногооны үнэ өсөх үндсэн нөхцөл шалтгаан болж байна. 

Үүнтэй холбогдуулж энэ зээл тусламжийн талаар хот тойрсон Төв аймаг, сумдууд, хотын өөрийнх нь алсын дүүрэг, сум гэж ярьдаг Жаргалант тосгон гэх мэтчилэнгийн ийм газрууд дээр энэ төсөл, зээл, тусламж хэрэгжүүлэх талаар яамнаас ямар бодлого чиглэл баримталж байна вэ? Одоо ерөөсөө энэ Төв аймгийн хоттой ойр сумууд Жаргалант, Гачуурт гэх мэтчилэнгийн хотын захын дүүргүүд бол маш их хүнд нөхцөлд явж байнаштэй. Бэлчээр байхгүй, байгаа бэлчээр нь малын хөлд талхлагдаад дууссан, алсын аймгийн малтай иргэд, хүмүүс ирээд шавчихсан, ядуурлын тоо маш их буурдаг, яам, төв засгийн газраас хөдөө гэж үздэггүй, олигтой анхаарал тавьдаггүй. Хот нь болохоор хотын хөдөө гээд хаячихдаг, зуд болбол тэнд адилхан л зуд болж байдаг, тэгээд одоо Төв аймгийн сум, алсын дүүргүүдийг алгасаад л байдаг. Баруун алсын аймгууд руу өвс, тусламжийн бараа дэргэдүүр нь зөөгөөд явж байдаг, нөхцөл бол яг адилхан, зам нь хаагдчихсан, мал идэх өвс байхгүй, ихэнх малаа үхүүлчихсэн, тэгээд хамгийн онцлог нь цөөн тооны малтай, энэ хүмүүс. Зөвхөн тэр мал аж ахуйгаараа амьдарч байдаг. Олны олон, олон цэн гэж мянган малтай хүн бол зудад нэрвэгдэхэд тодорхой тооны мал үлдэж л байгааштэй, ганц саалийн үнээтэй хотын захаар амьдарч байгаа иргэд бол тэгээд тэр саалийн ганц үнээ нь үхэхэд бүх асуудал дуусч байгаа. Тэгээд л ядуурлын эгнээ рүү гулсан  орж байгаа, ажлын байр байхгүй, ийм Жаргалант, Төв аймаг мэтийн энэ зах зээлд ойр байгаа энэ хөдөө аж ахуй, мал аж ахуйг зах зээлтэй нь холбож өгөх ийм зөв гольдролд оруулах ийм чухал бодлого амьдрал дээр надад үгүйлэгдээд байх шиг санагдаад байгаа юм.

Энэ талаар энэ зээл тусламжийг цаашдаа чиглүүлэх, хэрэгжүүлэхэд яамны зүгээс бодож байгаа юм юу байгаа юм, ер нь олон улсын жишиг, жаягаар энэ хүн ам төвлөрсөн хот суурин газрын хүмүүсийг сүү, сүүн бүтээгдэхүүн, төмс, хүнсний ногоо, мах, махан бүтээгдэхүүнээр хангах асуудал дээр яам, цаашдаа ямар бодлого барих вэ гэж нэгдүгээрт.

Хоёрдугаарт нэлээд гишүүд хөндлөө л дөө, гэхдээ би энэ асуудлыг тодруулах журмаар асууя гэж бодож байна. Энэ цас, зуд, ган гачиг, байгалийн бэрхшээлийг хохирол багатай давах, энэнээс урьдчилан сэргийлэх арга хэмжээтэй холбогдуулж би нэг зүйлийг сонирхмоор байгаа юм. Ер нь манайхан хараад ажиглаад байхад цагий нь тулгаж байгаад энэ асуудлыг зохион байгуулаад байгаа юм шиг надад ажиглагдаад байгаа юм. Ерөөсөө сайхан цас орохоор зэрэг хэвлэлийн бага хурал хийдэг, тэнд зуд боллоо, байгалийн гамшиг боллоо гэдэг, тэгээд л алсын аймгууд руу тусламжийн бараа, өвс машинаар зөөгөөд явдаг. Тэгээд энэ чинь зам нь хаагдчихсан, тэгээд энэ Улаанбаатар, хот суурин газрын төвөөс чинь алсын аймгууд руу тусламжийн бараа, өвс зөөх гэж маш их хугацаа алддаг, тэгээд ер нь цас, зуд, янз бүрийн юм болохоор бол ер нь төвөөс гаднаас тусламж ирж байх ёстой юм шиг байж байдаг, жаахан хэтрүүлэгтэй юутай хэлэх юм бол алсын сум, багууд бол ер нь энэ зуны урин дулаан, дэлгэр цагт намар, хавар өвлийн бэлтгэлийг хангах асуудал дээр жаахан учир дутагдалтай анхаараад байна уу даа, гэж бодогддог байхгүй юу, тэгээд энэ утгаар бол би ямар бодлого цаашдаа барих гээд байнав, сайд бол товч мэдээллээ, гэхдээ ер нь энэ дээр бүс нутгаар нь зохион байгуулах, ер нь бүс нутгийн хариуцлага, сахилгыг өндөржүүлэх ийм асуудал дээр ямархуу бодол саналтай байна вэ?

Ер нь одоо өвсийг Улаанбаатарт бэлтгээд алсын аймаг руу зөөгөөд байх юмуу, эсвэл бүс нутаг, бүсээрээ энэ юмыг зохион байгуулах уу, энэ зээл тусламжийн юмыг чинь нэгтгэж зохион байгуулах уу, нэг гарт төвлөрүүлэх үү гэдэг асуудал байгаа юм, тэгээд энэ дээр одоо нэг бодлогоо жаахан тодорхой хэлчихгүй юу гэж, энэ далимд эцэст нь хэлэхэд Жаргалант тосгонд Хөдөө аж ахуйн яам анхаарч багийн холбооны асуудал хоцорсон байсан л даа, тэгээд би сайд дээр ороод холбоожуулах арга хэмжээ авсан, энд би сонгогчдоо төлөөлж, яамны коллеги, сайдад талархлаа илэрхийлье.

Д.Насанжаргал: Баярлалаа, тэгэхээр хот, суурин газрын хүнсний хангамжийн асуудлаар бид бас нэлээд анхаарч байгаа л даа. Ноднин жил бас инфляци нэлээд хөдлөх ийм нөлөөлөлд жишээлбэл махны үнэтэй холбоотой ийм өөрчлөлт ажиглагдсан, үүнтэй холбоотой бид нар эндээс сургамж аваад өнгөрсөн жил тодорхой хэмжээний үйлдвэрүүдэд зохих хэмжээний хөрөнгийн дэмжлэг үзүүлж махны хангамжийн асуудлыг сайжруулах чиглэл дээр арга хэмжээ авч үндсэндээ 4000 тонн мах бэлтгүүлсэн байгаа, үүний үрээр энэ жилийн хувьд махны үнэ харьцангуй тогтвортой, энэ нь цаашдаа инфляцид нөлөөлөх асуудал нь бас нэлээд тогтвортой ийм байдалтай байх шиг байна, энэ мэтчилэн бид нар хот суурин газрын таны хэлдэг хүнсний зүйлүүдээр, ялангуяа мах, сүү, сүүн бүтээгдэхүүн, төмс, хүнсний ногоогоор хангах, энэ үндсэн дээр хот суурин, төвлөрсөн газар, газар тариалан, үйлдвэрлэл хөгжиж байгаа газрууддаа байгаа мал аж ахуйг эрчимжүүлэх, тэнд байгаа бэлчээрийн даац нэг талаасаа, нөгөө талаасаа газар тариалан, мал аж ахуй хоёр хоорондоо бас нэлээд харш байгаа, мөн гуравдахь талаасаа хот суурин газар мал төвлөрөх, мал аж ахуй төвлөрөх нь нэлээд байгаа, энэ ноднин жил гарсан шүлхийний сургамжаас бид нарт дохио санамж болсон.

Энэ энэ зөрчилтэй асуудлуудыг цаашдаа аажмаар шийдвэрлэх арга зам юу байна вэ гэдэг дээр бид анхаарч асуудлаа боловсруулж байгаа, одоо эрчимжсэн аж ахуй гэсэн нэг хөтөлбөр бид боловсруулж байна. Ер нь бол мал аж ахуй, газар тариалангийн талаас төрөөс баримтлах стратегийн шинэчлэн боловсруулах чиглэлээр бид нар эхний төслөө гаргаад явж байгаа, цаашдаа энэ дээр ер нь мал аж ахуйг бүсчлэн хөгжүүлэх, хот, төвлөрсөн суурин газрын дэргэдэх мал аж ахуй, газар тариалангийн үйлдвэрлэлийг яаж хөгжүүлэх вэ гэдэг бодлогоо нэлээд суулгаж өгч хэрэгжүүлье гэсэн ийм чиглэлтэй байгаа юм.

За яахав хэрэгжиж байгаа төсөл хөтөлбөрүүдийн хүрээнд, ялангуяа яг олон улсын банк, санхүүгийн байгууллага биш гэлээ гэхэд олон улсын сайн дурын байгууллага, ялангуяа дэмжигч байгууллагуудын, мөн одоо зарим орнуудын аж ахуйн нэгжүүдийн иргэдийн хөрөнгө хүчээр энэ хот суурин газрын ойролцоо эрчимжсэн аж ахуй, хүлэмжийн аж ахуй, саалийн ферм байгуулах гэх мэтийн газрын үүсгэл санаачлагын юмнууд хэрэгжиж эхэлж байгаа, энэ дээр тулгуурлаад бид нар цаашдаа энэ махны, сүүний, гахайны, шувууны эрчимжсэн аж ахуйнууд хөгжүүлэх чиглэл дээр бас анхаарлаа төвлөрүүлье, энэ чиглэлээр хандивлагчид төсөл хөтөлбөр хэрэгжүүлдэг олон улсын банк, санхүүгийн байгууллагуудаас  бодлого болгож асуудлаа танилцуулж тусгаж энэ чиглэлээр төсөл боловсруулъя гэсэн бодолтой байгаа юм.

Ер нь зарагдаж байгаа хүнсний зүйлүүд эмх замбараа муутай, хяналт муутай байгаа гэдэг дээр бид санал нэг байгаа, энийг журамлахыг бас оролдож байгаа. Мах, махан бүтээгдэхүүн, сүү, сүүн бүтээгдэхүүнийг зарах чиглэлээр саяхан бас яамнаас журам гаргаад тэгээд орон нутгийн засаг захиргаанд мөрдүүлэх чиглэлээр арга хэмжээ авч эхэлж байгаа. Ер нь цаашдаа ч энийг бас нэлээд журамтай болгоё гэсэн бодолтой байгаа юм.

Хэт нь үнэхээр тийм, хот дотроо мал байх уу, үгүй юу, мал байвал бэлчээрийн хотын орчим байгаа  мал нь бэлчээрийн мал аж ахуй байх уу, үгүй юу, энийг одоо яаж эрчимжүүлэхэв, мөн хот орчимд мал аж ахуй газар тариалангаар амьдарч байгаа улсуудыг яаж дэмжих вэ гэдэг дээр бид цаашдаа бас төсөл хөтөлбөрийнхээ хүрээнд анхаарч ажиллая гэсэн ий л бодолтой байгаа.

Цас, зудын үед учирч байгаа бэрхшээл, хохирол багатай давах чиглэлээр нь бид нар бодлогоо барьж байгаа, Засгийн газар гэдгээ би түрүүн хэлсэн. Энэ чиглэлээр арга хэмжээ авч нэлээд бодлогы нь алсаас урьдчилан  бэлтгэх чиглэлийн юм бодож байгаа л даа. Энэ үүднээс ноднин би тэр төсөл хэрэгжүүлснийг хэлсэн, хөрөнгө олгосон аймгуудад аймаг, сумын түвшинд анх удаа тэжээлийн, 1990 оноос хойш, эргээд анх удаа тэжээлийн нөөцтэй болсон, улсын нөөцийн салбар бүх аймгуудад шинээр бий боллоо, таны хэлдгээр эндээс нэг боодол өвсийг Говь-алтай юмуу, Увсад хүргэхэд өртөг нь хоёр, гурав дахин нэмэгдэж очиж байгаа юм, тийм учраас орон нутагт нь энэ овор ихтэй өвс тэжээлийг тэнд нь бэлтгүүлэх, энэ үүднээс тэнд нь хөрөнгө хүчний дэмжлэг үзүүлэх энэ арга хэмжээг түлхүү анхааръя гэсэн ийм бодлого барьж байгаа. Энэ ч зорилгоор ноднин Говь-алтай аймгийн Шарга суманд бас бусад байгууллагуудтай нь нийлж байгаад дөчөөд сая төгрөгийн дэмжлэг үзүүлсэн нь их үр дүнтэй болсон.

Говь-алтай гэхэд өнгөрсөн жил 2000 тонн өвс өөртөө өвөлжсөн, гэхдээ бас бид нарын хөрөнгө хэмжээ хязгаартай учраас байгаа нөөцийн цэгүүд дээрээ боломжийнхоо хэрээр тэжээл өвс байршуулсан ч гэлээ гэсэн, зарим аймгуудад их хүндрэл учирсан учраас үнэхээр цаг нь тулсан, шуурхай арга хэмжээ авах хэрэгтэй болдог, нэмэлт зардал гардаг ийм арга хэмжээ тасрахгүй байна, энэ жишээ Говь-алтай, Баянхонгор  аймаг дээр гарсан, гэхдээ бид бас ч цаг алдалгүй энэ арга хэмжээ авах талаас нь их анхаарч, Засгийн газар шуурхай хандаж, үндсэндээ 1 тэрбум 680-аад сая төгрөгийн буцалтгүй тусламжийг зөвхөн энэ 2 аймагт үндэндээ үзүүлсэнштэй, ийм арга хэмжээнүүд авсан. 

Цаашдаа бид энэ бодлогыг барьж явна, энэ жил ч гэсэн өвөлжилтийн бэлтгэлийг хангуулах асуудал дээр бид нэлээд анхааръя, цаашдаа улсын нөөцийг ч гэсэн бид нар өвсөөр бүрдүүлэх асуудал дээрээ бас анхааръя, энэ жил хэдийгээр тэр аймгуудад зуд боллоо ч гэсэн, төвийн районд байгаа, зүүн чиглэлд байгаа аймгуудад зуд болоогүй байгаа учраас нөгөө бэлтгэсэн өвс маань ашиглалтгүй үлдсэн, өвс маань жил тойрон, 2 жил ашиглана, хадгална гэхэд хүндрэлтэй байгаа, тийм учраас цаашдаа улсын нөөцийг хүчит тэжээлээр, овор багатай, багтаамж ихтэй ийм тэжээлээр солих, дээр нь өвс бэлтгэх технологио ч гэсэн өөрчилье, давхар шахалттай, ухаандаа 25 боодлын овортой тийм пресс байлаа гэхэд тэр нь 40, 50 кило байх ийм тоног төхөөрөмжийг оруулж ирж, нэвтрүүлэх ажлыг хийе гээд сая гэхэд Пау-гийн төслийн хүмүүст ийм санал тавьсан. 1 тоног төхөөрөмж оруулж ирэхэд 15000 орчим долларын үнэтэй байна гэж байна лээ, тэгээд эхний ийм тоног төхөөрөмжийг оруулж ирье, хамтарч туршиж үзье гэсэн юм байгаа, хэрвээ ингэж бэлтгэх юм бол өвсний экспорт ч гаргах боломж манайд байна, ялангуяа манай зүүн бүсийн аймгуудад бас нэлээд өвсний нөөцтэй байгаа учраас эндээс Япон байдаг юмуу, Хятад улс ч гэсэн өвс тэжээл авах сонирхол их байгаа, тэгэхээр ийм боломжуудыг цаашдаа харья, тэгээд бас урьдчилж жаахан бэлтгэлээ хангадаг, хамгийн гол нь өмчийн эзэн, орон нутагт ажиллаж байгаа малчид, орон нутагт ажиллаж байгаа төр, захиргааны байгууллагууд маань энэ өвөлжилтийн бэлтгэлийг хангах, Засгийн газрын зүгээс энэ авч байгаа арга хэмжээг яг бодит газар дээр нь хэрэгжүүлэх энэ бодлогыг чиглүүлэх, ялангуяа очиж байгаа төслийг хөтөлбөрийг, зээлийг үр ашигтай зарцуулах талаасаа анхаарвал энэ бас боломжтой болно гэж бодож байгаа, баярлалаа.


Ж.Бямбадорж:Гэрэлсүрэн гишүүн.


Н.Гэрэлсүрэн: Баярлалаа, би хоёрхон асуулт асууя. Миний асуулт давхцлаа, Баасанжав гишүүний асуусан асуултыг Гачуурт дээр тулгуурлаж асууя гэж бодож байсан, ер нь энэ хотын алслагдсан дүүргүүдэд энэ олон улсын зээл тусламжаас хэрэгжүүлж байгаа төсөл гэж байна уу, ер нь хотод байрласнаараа энэ мал бүхий иргэд хохирч байх юмуу, хоцорч байх юмуу гэсэн асуудал сонгогчид бидэнд их тавьдаг юм. Нөгөө талаар энэ малжуулах төсөл байна. Малжуулах төслийг би бодохдоо энэ бол эргэн төлөгдөх зээл, малжуулах төсөлд хамрагдсан хүн өөрөө эргэж төлөх ёстой гэж ойлгодог, хэрвээ буруу ойлгоогүй бол, тэгэхээр хэрвээ энэ тайланг уншаад байхад үр дүнтэй болсон, малтай болсон, орлого нь нэмэгдсэн гээд байна, графикт төлөгдөх ёстой хугацаандаа төлөгдөх зээлийн хэдэн хувь нь өнөөдөр төлөгдөөд байна вэ? Энэ төлөгдсөн зээлийг эргүүлж ашиглах асуудлаар яам ямар бодлоготой байдаг юм бэ?


Нөгөө талаар ер нь ган гачиг, цаг агаарын бэрхшээлээс болоод малчид маань хүндэрч байгаа нь үнэн, нэг хэсэг нь үнэхээр өөрийнхөө арчаагүйгээс болоод малгүй болж байгаа ч юм байгаа, тэгэхээр ер нь энэ далбаан дор үнэгүй, тусламж гэдэг нэрээр энэ хүмүүст их зүйл олгож байгаа нь хэтэрхий их бэлэнчлэх сэтгэлгээнд оруулж байна гэсэн шүүмжлэл энэ хот, суурин газар төвлөрч байгаа зарим хүмүүс, сонгогчид тавьдаг. Энэ асуудлыг бид бас арай өөрчилж, хүмүүст өөрт нь хариуцлага хүлээлгэх тусламж өгсөн ч гэсэн тэр тусламжийн өгөөжийг, үр шимийг нь гаргадаг болгох талаар яам ямар бодлого баримталж байна вэ?


Тэгээд энэ хотын алслагдсан дүүргүүдэд би бас холбоожуулалтаас хоцорсон байсан, хөөцөлдсөн, энийг дэмжиж Гачууртыг холбоожуулахад туслалцаа үзүүлсэн танд талархал сонгогчдынхоо нэрийн өмнөөс дэвшүүлж байна, нэг, хоёр баг бас үлдсэн байгаа, хэсэг, энийг цаашдаа анхаарна байхаа гэж бодож байгаагаа дашрамд хэлье.


Нөгөө нэг юм маань энэ малын тэжээлийг урьд нь социализмын үед чинь бид янз бүрийн малын таримал тэжээл бэлтгэдэг байсанштэй, энэ шиг алслагдсан аймгуудад заавал хадлан хадаж, өвс тээнэ гэхгүйгээр ийм тарималжуулах асуудлыг бодож боловсруулж байгаа юм байна уу?


Д.Насанжаргал:  Баярлалаа, үнэхээр яг саяын миний хийсэн мэдээлэлд том тоо, том дүн харагдаад байгаа боловч мөн чанартаа, одоо энэ 4 аймагт хэрэгжиж байгаа Азийн хөгжлийн банкны зээлээс бусад том зээл хөдөө аж ахуй дээр хэрэгжиж ирсэн том хэмжээний эргэлтийн болоод үндсэн хөрөнгийн дэмжлэг үзүүлэх хэмжээний зээл байгаагүй, яахав  хөдөө аж ахуйд өөрчлөлт, хувьчлал явуулах ийм тодорхой шаардлагын үндсэн дээр Засгийн газар өөрийнхөө төсөвт зээл авсан 35 сая долларын зээлийг Азийн хөгжлийн банкнаас авч байсан ийм юм байгаа. Тэгэхээр анхны зээлүүд маань үндсэндээ ийм бодит зээлүүд хэрэгжиж эхэлж байна гэж ойлгож болно. Энэ хүрээнд бид нар эхний ээлжинд ямарч байсан аймгуудаа хамруулъя гэдэг үүднээс би бүх аймгуудыг нэгийг ч үлдээлгүй Говь-сүмбэрийг хүртэл ТАСИС-ийн хөтөлбөрт оруулаад хамруулаад явж байна гэж яриад байгаа, ийм маягаар судалгааны ажлууд явагдаж байгаа, цаашдаа мэдээж Засгийн газраар ороод Их Хурлаар батлагдаад энэ зээлүүд хэрэгжинэ гэдэгт эргэлзэхгүй байгаа.


Улаанбаатар хотын хувьд бол би түрүүн ч хариулсан, яг хөдөө аж ахуйн зээлд хамрагдсан юм байхгүй, зүгээр тэр олон улсын байгууллага, сайн дурын байгууллагуудаас хэрэгжиж байгаа жижиг жижиг тийм туршилтын маягийн юманд хамрагдаж байгаа юм ганц нэг байгаа л даа, хүлэмжийн аж ахуй байдаг юмуу, саалийн ферм ч байдаг юмуу, ер нь цаашдаа бид энэ тал дээр анхааръя гэж бодож байна.


Малжуулах төслийн зээл бол бог нь 3 дахь жилээсээ, бод нь 4 дэх жилээсээ үндсэндээ зээлээ эргэж төлөх учиртай, энэ зээлүүд бол Архангай, Хөвсгөлийн хувьд түрүүчийн зээл нь эргэж төлөгдөх хугацаа нь болчихсон, төлөгдөх явц явагдаж эхэлж байгаа. Дэлхийн банкных бол энэ жилийн төгсгөл, ирэх жилийн эхнээс төлөгдөнө. Энэ бол дахиад сан бүрдүүлээд дахиад тэр үйл ажиллагаанд зарцуулах маягаар ингэж явах учиртай. Энэ дээр бид бас цаашдаа хяналт тавьж явах учиртай гэж бодож байна.


Зээл, тусламжийн хувьд үнэгүй олгодог юман дээр би тантай санал нэг байна. Ерөөсөө үнэгүй юм үнэ хүндгүй, тийм учраас үнэгүй юм өгөхөө больё, зохих хэмжээний үнэтэй өгье, эсвэл тэр юм маань эргээд дахиад дараачийн юман дээр сан бүрдүүлээд тэгээд ашигладаг ийм механизмтай байя. Жишээлбэл Хөвсгөл аймагт явж байхад нэг малчин хэлж байсан л даа. Одоо энэ чинь танайх арай ажил хийгээд байгаа хүмүүст тааруухан хандаад, ажил хийхгүй байгаа хүмүүсийг дэндүү тэжээгээд байгаа юм биш биз дээ, энэ Засгийн газар гэж. Яаж байна гэхлээр сумын төв дээр байж байгаа нөхөр 2 шуудай гурил аваад, 1 шуудай гурилаа зараад 2 шил архи авч уучихаад чи муу малтайгаа хөөцөлдөөд ядарч явахад би бол Засгийн юмыг хүртээд жаргаж байна гээд ингээд яриад сууж байна, энэ юу болж байна вэ гэсэн, үнэхээр тийм байдал бас ажиглагдаж байгааг буруутгахгүй. Ийм учраас бид нар ногоон хувьсгалыг 100 тракторыг хүртэл үнэгүй тарааж байсан, түрүүчийн үед, одоо бол бид тийм биш, Ногоон хувьсгалыг техникийг олгоё, олгохдоо хөнгөлөлттэй үнээр олгоё, тэгээд тэр хүн мөнгөөрөө авсан юм, миний хөлс, мөнгө төгрөг шингэсэн юм шүү гэдэг үүднээс ашиглах, хэрэглэх нь арай дээр болох байхаа гэсэн байдлаар, ер нь ийм байдалд шилжье гэж бодож байгаа юм. 


Энэ үүднээс тэр өмчийн эзэн өөрийнхөө өмчийг хамгаалдаг, хямгаддаг, тэрнийхээ төлөө хөрөнгө оруулалт хийдэг, тэрнийгээ арвижуулахын төлөө тэмцдэг, тэндээ авч байгаа юмаа үнэ цэнээр авсан гэдгээ мэдэрдэг, энэ үндсэн дээр тэр улсуудыг зах зээлд оруулах механизм дээр бид цаашдаа түлхүү анхааръя гэсэн бодолтой байгаа. Баярлалаа.


Таримал тэжээлийн хувьд ерөөсөө сая бид нарын боловсруулж байгаа газар тариалангийн цаашдын бодлого, стратеги дотор тэжээлийн таримлыг нэлээд нэмэгдүүлэх ийм бодлоготой байгаа, өөрөөр хэлбэл эрчимжүүлсэн мал аж ахуй хөгжүүлнэ гэсэн бодлогоо тэжээлтэйгээ уяж өгье, тэгээд ер нь таримал тэжээлийн хэмжээг нэмэгдүүлье, ялангуяа алслагдсан баруун аймгуудад усалгаатай нөхцөлд хадлан авдаг сайхан туршлага байгаа, усалгаатай нөхцөлд олон наст тариад жил бүгд ургац авдаг туршлага байгаа, ийм маягаар орон нутгаас нь тэжээл бэлтгэх энэ асуудал дээр урамшуулал ч байх байх, төслийн зүгээс дэмжлэг ч байх байх гэж бодож байгаа.


Ж.Бямбадорж: Одончимэд гишүүн.


Л.Одончимэд:  Баярлалаа. Тэгэхээр одоо ч хүн цөөхөн байна, тухтайхан ярьж болох юм байна гэж ойлгож байгааштэй. Миний ярьсан зүйлийг шүүмжлэл, санал, асуулт гурав зэрэг явж байна гэж ойлгоорой гэж Насанжаргал сайдынхаа багаас хүсье. Энд би миний хувийн бодлоор Хөдөө аж ахуйн яам энэ ахмад залуучуудыг хольсон гэдэг юмуу, зэрэгцүүлсэн сайхан баг бүрдүүлээд, хуучин Хөдөө аж ахуйн яамнаас шал өөр, зах зээлийн үеийн хөдөө аж ахуйн яам болж ажиллаж чадаж байгаа гэж ойлгодог, ний нуугүй хэлэхэд Насанжаргал сайдыг анх сангийн аж ахуйгаас ирэхэд бид нар дотроо чамлаж л байсан, энэ олон мундаг эрдэмтэн, докторууд байхад, үнэндээ Насанжаргал сайд хурдан хотын хүн болохоос гадна, хүнд сурталгүй, ийм яамыг бий болгож байна гэж би боддог юм шүү, энэ бол миний бодол. Энд Засгийн газрын ажилд өгч байгаа Их Хурлын дүгнэлт биш шүү дээ, хувь хүний бодол, энийг нэг далимд хэлье.


Хоёрдугаарт энэ малчид ядуурч байгаатай холбогдуулаад Хөдөө аж ахуйн яам манай Монголын улаан загалмай хоёр маш ойртож ажиллах шаардлага гарч байгаа. Мал олонтой малчдыг дагуулж ядуу малчдыг өөд нь татах ийм хөтөлбөрийг манайх хэрэгжүүлж эхэлсэн, энэ дээр манай Хөдөө аж ахуйн яам, манай Улаан загалмайн нийгэмлэгт хоёрт хамтарч хийх ажил их бий гэдгийг сайдад дуулгая, энэ ч зорилгоор Нэргүй докторыг би Монголын улаан загалмайн нийгэмлэгийн удирдах зөвлөлийн бүрэлдэхүүнд оруулсан.


Хоёрдугаарт энэ яамдын сонсголыг авахад Их Хурлын гишүүдийг бүгдийг байлгадаг горимд шилжихгүй бол бид яамдаа дандаа шүүмжилж байдаг мөртлөө эднийгээ бас хүндэлж үзэх хэрэгтэй байнаштэй, багаараа ирчихээд суугаад байхад нь 76 хүнээс яамны багаас нь цөөхөн хүн энд сууж байдаг, энийг энэ хүмүүс шүүмжилж л байгаа, ямар хачин улсууд вэ гэж, цаг болоогүй байна,  6 болсон бол тараад явж болно. Ер нь энэ бие биенийгээ шүүмжлэхээс гадна харилцан хүндлэх ийм хүндлэлийн тухай асуудлыг Бямбадорж дарга цаашид бодвол ямар вэ гэсэн ийм хоёр зүйлийг хэлээд зарим асуулт шүүмжлэл маягтай юм хавсруулж тавина.


Будааны мөнгөнөөс зарим төсөл зогсох юмуу, энэндээ хүрээд байгаа, энэ талаар юу болж байна гэдгийг товчхон асууя. 


Хоёрдугаарт нь Цагаан хувьсгал ер нь юу болж байгаа вэ? гэсэн асуулт тавья.


Гуравдугаарт нь оготны хорыг ардуудад өөрсдөд нь өгөөд ухаан нь Хэнтий аймгийн Дархан, Баян-уул суманд ингэж өөрсдөө яваад хормойлоод нүхэн дээр нь асгаад устгаж байна лээ л дээ, би Иххэт сумыг ийм журмаар хордуулсан будаа өгөөч гэсэн хүсэлт тавьсан, энэ юу болж байгаа бол гэж асууя. 


Дараагийн дугаарт нь Хөдөө аж ахуйн банк хөдөө аж ахуйг анхаарах талаар юм хийж байдаг юмуу, үгүй юу, нэг л их сүртэй ХААН банк гээд байдаг, очихоор тийм ч юм, ийм ч юм гээд ерөөсөө юм өгөхгүй юм, яг хөдөө аж ахуйд чиглэсэн бодлогыг дэмжихэд зориулсан банк юмуу, би ухаан нь Эрүүл мэнд банк гэж хөдөө байгуулагдвал энэ чинь эрүүл мэндэд хэрэгтэй банк байна гэж ойлгоно, энэ чиглэлийн юм өгөх юм байна гэж ойлгоно. Гэтэл Хөдөө аж ахуйн банк энэ чиглэлээр юм хийж байгаа, та нөхөдтэй холбоотой ийм байдаг уу, үгүй юу, тэгвэл байдаггүй юм бол нэрийг нь өөрчилбөл таарна, ямар банк гэдэг юмуу, харамч банк гэдэг юмуу, яадаг юм. Тэгэхгүй бол Хөдөө аж ахуйн яамны нэр давхар гараад, хүмүүс ойлгохдоо энэ хөдөө аж ахуйн чиглэлээр юм өгдөг банк, тэгээд хөдөө аж ахуйн гэж ойлгоод байдаг, үнэн хэрэгтээ тийм байдаггүй, нөгөө л олон болзлоо тавьдаг, гадны мөнгө угааж байгааштэй, ний нуугүй хэлэхэд, энийг нэг хэлмээр байна.


Дараагийн дугаарт миний их шүүмжлэлтэй бодож явдаг юм бол, ялангуяа манай хувьд нэг номерын проблем усжуулах л асуудал байгааштэй, худаг гаргах, багийг дэмжээд багт нь бригад зохион байгуулаад бага зэргийн зээл өгөөд, хэдэн залуучууд гаргаад хуучин булаг шандыг лайдах, отрын тэжээл, тэр уст цэгтэй болгох, одоо тэр мотортой худаг, гүний худаг гэж яриад хэрэггүй, ерөөсөө гар худгаараа амьдарч байсан, энийг сэргээх талаар дорвитой, системтэй бригад маягийн усжуулах маягийн юм хийвэл ямар вэ гэж боддог юм, энийг Насанжаргал сайд юу гэж боддог юм, энийг асууя.


Хамгийн сүүлд нь энэ  Нөөцийн газар гэж түрүүчийн хоёр ч хүний үед, Моёор гэж хүн баахан юм өгсөн гэсэн, дараа нь Санжмятав гэдэг хүн улс төрийн зорилгоор хэрэглэчихэв үү, яачихав, ерөөсөө нөөцийг их ядууруулсан, ноднингоос хойш манай нөөцийн асуудлаар их бэлтгэл хийсэн, наадмыг хориод хангалттай тэжээл авсанштэй, харамсалтай нь харин харамсалтай нь юмуу, юу юм, зуд нь айхтар болсонгүй, бидний аз байх, энэ жил ингээд сайхан бороо орж байна, ингээд тариалан аваад манай хөдөө аж ахуй сэргэж магадгүй гэсэн ийм айхтар горьдлого байгаа. Энэ далимд хэлэхэд бас Улаан загалмай санаачлаад хуучин отор тэжээлийн цэг гэж байсан, тэрийг түшиглүүлээд улсын гамшгийн эсрэг тэмцэх төв байгуулахаар 3, 4 аймаг дундын юм хийгээч, энэ талаар хамтарч ажиллая, тэгэхээр би сая Баасанжав даргын хэлдгээр зуд болохоор нүүгээд  улсууд гараад ирдэг ч юмуу, Хэрлэнбаян-улаан ч юмуу, Архангайн энэ рүү бас байдаг гэсэн, улсад хэдэн ийм газар байдаг юм, энийг угтуулж энэ баазуудаа байгуулъя, орон нутагт нь хийчихээр бас хойноос нь зөөгөөд явчихна, Улаанбаатарт хийчихээр эндээс зөөнө, угтуулж энэ баазуудыг байгуулах талаар энэ үлдэж байгаа хугацаандаа ер нь цаашдаа бид ажиллах л байлгүй, ийм юмыг бид хэдүүлээ хамтарч хийвэл яасан юм, тэгвэл хүн талаасаа бид хувцас хунар бэлтгэх, эсгий гутал юу байдаг юм, эний нь Улаан загалмайн талаас нэлээд юмнууд хийж болмоор байна.


Хөдөө аж ахуй мал талаасаа манай Засгийн газар хийж болмоор байна, ингээд хоёр талаасаа угтуулсан арга хэмжээ хийвэл ямар вэ, тэгээд Насанжаргал сайд хэлж байна л даа, өвс дүнхийтэл ачаад очсоноор дор орсон малд тэр ногоон тэжээл, шимтэй тэжээл, багсармал, хорголжин юу байна, энэ чинь хэрэгтэй юм, овор багатай, чанар сайтай, иймэрхүү байдлаар шинэлэг бодлого явуулж байгаа нь сайхан хэрэг юм гэж бодож байна. Ингээд та нөхдийн ажилд амжилт хүсье гэж бодож байна. 


Д.Насанжаргал: Буудайны мөнгөний асуудал, ер нь Засгийн газарт гадаад орнуудаас үзүүлж байгаа хүнсний чиглэлийн тусламжийг манай улс, урьд нь Санхүү, эдийн засгийн яам хэрэгжүүлж байгаад тэгээд 1997 оноос манай яам авч хэрэгжүүлж эхэлсэн, тусламжийнх нь барааг авдаг, борлуулдаг, сан бүрдүүлдэг ийм үйл ажиллагаанд шилжсэн юм байна лээ. Энэ бол японы Засгийн газраас ирж байгаа улаан цагаан буудай, Итали, Франц гээд улсуудаас ирж байгаа, Вьетнамаас ирж байгаа тусламж гэх мэтчилэнгээр бүгдийг манай яам энийг хүлээж аваад борлуулаад хадгалаад хэрэгжүүлээд сангаа бүрдүүлээд, заримы нь төсөвт өгөөд, заримы нь эргүүлээд үйлдвэрий нь сэргээх, тухайн Засгийн газраас нь зөвшөөрөл аваад хэрэглэж байгаа, ганцхан АНУ-аас ирсэн тусламжийн улаан буудайг түрүүчийн Засгийн газрын үед Хөдөө аж ахуйн үйлдвэрийн яам борлуулахдаа бас нэг хэсгийг нь төлбөргүй өгсөн, нэг хэсгийнх нь нэлээд авсан улсууд нь мөнгө төгрөгөө төлөөгүй, будлиантуулсан, дундаас нь дутагдал, шамшигдал гарсан ийм байдлаас үүдээд АНУ-аас ирж байгаа тусламжийн улаан буудайг манай яамаар борлуулах энэ асуудал дээр нөгөө тал эсрэг саналтай байгаад, тэгээд сүүлчийн хоёр тусламжийн буудайг өөрийнх нь сонгосон АНУ-ын Мерсикор гэдэг компани борлуулж байгаа юм. Зөвхөн хадгалуулах гэрээг манайтай хийгээд тэгээд өөрсдөө борлуулдаг, өөрсдөө мөнгөө авдаг, тэр мөнгө нь ямарч байсан одоохондоо, түрүүчийн мөнгө нь зам, янз бүрийн юманд орсон байх, одоохондоо эргээд хөдөө аж ахуйн хүнсний үйлдвэрлэлийг сэргээхэд ямар нэгэн хөрөнгө оруулалт хийгдээгүй байгаа.


Энэ будлиан яагаад гарсан бэ гэхлээр Сэлэнгэд хадгалуулсан буудайнаас Сэлэнгийн гурилын үйлдвэр уг нь Мерсикортой гэрээ хийчихээд тэгээд бичиг, зөвшөөрөл Мерсикор өгсөн юм байна лээ, гэхдээ мөнгөө төлөөгүй буудайгаа аваад тээрэмдчихсэн ийм л будлиан үүссэн юм байна лээ, тэгээд энэ нь хуулийн байгууллага шалгаад дараа нь 7 хоногийн дотор мөнгөө төлчихсөн, тэгэхээр энэ хэрэг бишээ гэж Сэлэнгийн хуулийн байгууллага үзсэн юм байна лээ. Тэгээд нэгэнт АНУ-ын Элчин сайдын яамнаас одоо ийм асуудал гарлаа, дараачийн тусламжид энэ саад болж байна, энэ асуудлыг шийдэж өгөөч гэсэн саналын дагуу Хууль зүй, дотоод хэргийн яам энэ хэргийг наашаа Улсын прокурор дээр татаад шалгаж байгаа, тэгээд дүн нь цаашдаа гарах байхаа. Гэм буруутай, гэм буруугүй нь нотлогдож гараад хариу нь өгөгдөх байхаа гэсэн бодолтой байгаа юм.


Үүнээс үүдээд бас бид нар тусламжийн будааны нотод Цагаан хувьсгал хөтөлбөртэй уржнан жилийн 2000 оны тусламжаас борлуулсан улаан буудайн орлогоос 10 хувийг Цагаан хувьсгал хөтөлбөрийг дэмжихэд олгоно гэсэн ийм юм нотондоо заачихсан байгаа, тэгээд одоо бид 2 жил хөөцөлдөөд үндсэндээ энэ хөрөнгийг авч чадаагүй, одоо ч бас авах ирээдүй бүдэг байгаа. Тийм учраас цагаан хувьсгал гэдэг хөтөлбөр маань огт хөрөнгөгүй ийм л хөтөлбөр байдаг. Одоо бид нар гол нь анх төлөвлөхдөө гадаадын зээл тусламжийн хөрөнгөөр санхүүжүүлнэ гэсэн бодлоготой энэ хөтөлбөрийг гаргасан юм байна лээ, тэгээд 400 сая төгрөг тэр улаан буудайн борлуулалтаас ирэх ёстой, тэгээд арай хараахан авч чадаагүй байж байгаа.


Оготны хорны хувьд бид судалж үзье, тэгээд намрын устгал дээр ямар боломж байна гэдгийг бид үзэж анхааръя гэж бодож айна.


Хөдөө аж ахуйн банкийг би дүгнэж хэлэх бас хэцүү юм. Ямарч байсан олгосон зээлийн 7 орчим хувь нь хөдөө аж ахуйд олгогдсон, яг үйлдвэрлэлд гэсэн ийм л чиглэлийн мэдээ байгаа юм шиг байгаа юм, уг нь бол тийм л баймаар.


Л.Одончимэд: 7 хувь биш, уг нь 70 хувь баймаар, тэгвэл нэрийн нь солимоор юм.


Д.Насанжаргал: Үнэхээр ганцхан хөдөө аж ахуйн банк биш, банкууд маань хөдөө аж ахуйд зээл өгөх ажил маш хойрго хэцүү байгааштэй. Тэгээд энэ байдлаас үндсэндээ энэ хавар үрийн асуудал, тариалалтын асуудал маш их хүндэрсэн, мах бэлтгэл зэрэг асуудал дээр боломжийн зээл олгочихоод байх шиг байгаа юм. Худалдаа хөгжил, Зоос, Шуудан банк зэрэг нь хөдөө аж ахуйд боломжийн хэмжээгээр жаахан жаахан юм олгоод байгаа.


Усжуулалтын талаар тантай би санал нэг байна. Ер нь цаашдаа бид нар аль ч тариаланг усалгаагүйгээр төлөөлөхийн арга байхгүй. Цаг уурын нөхцөл байдал өөрчлөгдөж байгаа, тэгээд ч цаашдаа газар тариаланг эрчимжүүлье гэвэл усалгааны асуудал дээр онцгой анхаарах ёстой, бид нар энэ чиглэлээр яахав эхний ээлжинд ногоон хувьсгал хөтөлбөрийн хүрээнд мөн л ноднин жилээс эхлээд усалгааны жижиг тоног төхөөрөмжүүдийг оруулж ирж байгаа, энэ жил бид 100-г оруулж ирсэн. Ноднин 30-ыг оруулж ирсэн, сая бид нар Хэнтийд газар дээр нь хэрэглэж байгаа байдлыг очиж үзлээ. Үнэхээр ногоочид энэ боломжтой юм байна, 3 га газрыг нэг сэлгүүлээд усалчих бололцоо байна гэж байгаа. Хүнсний ногоонд энэ хангалттай юм гэж бодож байгаа. Ийм маягаар цаашдаа бид нар түрүүн ч би хэлсэн. Инженерийн болоод энгийн даралтын услалтын систем, тэгээд энэ жижиг тоног төхөөрөмжийг нийлүүлэх талаасаа бид цаашдаа бодлого болгож явуулна гэж хэлэхээр байна. 

Улсын нөөцийн асуудал дээр Бямбаноров дарга ярих байх. Гэхдээ бид нар бас энэ дээр зүгээр яамны зүгээс бодлого болгож анхаарч байгаа нэг юм нь бас бид гадныхаа зээл төсөл хөтөлбөрийн хүрээнд энэ нөөцийн салбарыг бэхжүүлэх чиглэлээр ялангуяа отрын бүс нутгуудыг бэхжүүлэх чиглэлээр бас дэмжлэг туслалцаа үзүүлээч гэсэн төсөл саналыг Дэлхийн банкинд тавьчихаад байгаа юм. Ер нь Улаан загалмайтай бид нар нэлээд нягт хамтарч ажиллаж, харилцан ойлголцож хамтарч ажиллах гэрээ байгуулж ажиллаж байгаа. Хүлээсэн үүргээ тал талаасаа биелүүлэхийг чармайж хичээж ажиллаж байгаад бид баяртай байдаг. Гол нь хөдөөд чиглэсэн, гамшигт чиглэсэн, зудын асуудалд чиглэсэн асуудлаар бас Улаан загалмайн байгууллага маань шуурхай тодорхой арга хэмжээ авч байгаа, манай салбарын ажилд тусалж байгаа явдалд харилцан баярлаж байгаагаа илэрхийлье гэж бодож байна. Баярлалаа. Тэгээд Бямбаноров дарга нөөцийн чиглэл дээр нэмэх юм байна уу. Үндсэндээ ингээд хариулагдлаа.


Д.Одончимэд: Түрүүчийн улсуудын идсэн уусан юм юу болсон бэ? Би тэрийг сонирхож байна. Мөн л одоо юу гэж хэлэх юм бэ? Идэж болдог сайхан нөөц, идэхэд зориулсан нөөц байна гэж байх шиг байгаа юм.  


Ж.Бямбаноров: Сая Цогтбаатар гишүүн асуугаад би нэлээд тодорхой хариулсан. Түрүүчийн түрүүчийн дарга байсан Моёор гуайн үед 550 сая төгрөгийн асуудал гарсан байсан, ер нь тэрнээс болж улсын нөөцийн нэр хүнд унасан, ер нь удирдлагууд нь бүгдээрээ иддэг, уудаг маягийн хараанд орж, шар хэвлэлүүд дээгүүр гарч байгаа. Энэ талаар бид тэр нэгэнт гараад алдагдаад хувьд хэрэглэгдсэн мөнгөний хойноос хөөцөлдөж, шүүхэд нэхэмжлэл гаргаж, шүүхийн шийдвэр гаргуулсан, тэр шүүхийн шийдвэр дагуу 557 сая төгрөгийг Симба трейд компани буюу Ингэттолгойн сангийн аж ахуйгаар төлүүлсэн, тэрүүнд дандаа үрийн болон таваарын буудай авч төлөгдсөн, тэр хариуцлага алдсан хүмүүс Монгол улсын хуулийн дагуу шүүхээр шийтгэлээ хүлээсэн.


Сүүлд Санжмятав даргын үед идсэн, уусан гэдэг юм одоогоор тогтоогдоод, баримт нь гараад хуулийн баримт болоод явсан юм байхгүй байна. Оюунхорол гишүүн ч энийг нухацтай шаардаж байгаа. Бид бас баримтын дотоодын шалгалт бидэн дээр энэ намар Төрийн хянан шалгах хорооны ээлжит шалгалт ирнэ, тэгэхэд юу гарч ирэх, тэр талаар бид таамагласан юм алга, тэр үед хамгийн гол нь Засгийн газрын тогтоолоор 409 сая төгрөгийн хүнсний бүтээгдэхүүнийг баруун аймгуудын зуд, турханд зориулаад өгчихсөн, гаргасан тогтоол нь гарсан, тэр гарсан зүйлийг яг Ховд, Говь-алтай аймагт тийм тийм суманд тэд тэдийг өглөө гэсэн тодорхой юм байдаггүй, хөлийн дүнгээр гараад явчихсан, тэрнээс нь нэлээд хэсэг нь сонгуулийн тойрог дээр тарчихсан, ийм л ерөнхий дүр төрх харагдаж байгаа. Энэ бол бас тодорхой шалгалтын явцад илэрч тодорч болно гэж үзэж байгаа.

Ж.Бямбадорж: Дондог гишүүн.

Д.Дондог: Баярлалаа. Мал аж ахуйтай холбогдуулж хэдэн асуулт асууя. Тэгэхээр өнгөрсөн хавар улсын төсвөөс мөнгө гаргаж өлийн цагаан оготно устгах хор цацсан байгаа, энэ ажлын үр дүн хэр мэдрэгдэж байгаа вэ? Малчид юу гэж үзэж байгаа юм, та бүгд юу гэж үзэж байгаа юм. Оготно цөөрч байна уу, энэ дууссан уу, намар дахиад цацах юмуу, энэ талаар тодруулж өгөөч.

Хоёрдугаарт энэ тэжээлийн үйлдвэрүүд урьд өмнө нэлээд байсан, энэ үйлдвэрүүдийг сэргээхэд хүндрэл эрхшээл гарах уу, хэрвээ одоо энийг боломжтой бол сэргээмээр санагдах юм. Төв аймагт гэхэд Эрдэнэсантын тэжээлийн аж ахуй гээд юмнууд нь бараг хэвээрээ байж л байна, Нөхөрлөлийн тэжээлийн аж ахуй гээд байсан, мөн одоо бусад аймгуудад ч байсан, энэ тэжээлийн аж ахуйнуудыг сэргээх талаар бодлого боловсруулж барьж байгаа юм байна уу гэж асууя.

Гуравдугаарт сүүлийн, өнгөрсөн жил 2 аймгаас бусад нь харьцангуй гайгүй юм шиг байгаа юм, ер нь сүүлийн 3 жил дараалаад мал аж ахуйд хүндрэл учирч мал их хорогдлоо, тэгээд энэнтэй холбогдуулаад малчид малгүй, амьжиргаагаа алдсан ийм хүний тоо их нэмэгдэж байгаа. Тэгээд энийг яаж энэ байдлаас гарах вэ, одоо бидэнд тавьдаг асуудал ганцхан үг. Малжуулах төсөл хаа байна, өгөөч гэдэг. Гэтэл тэр маань одоо олон улсын байгууллага болоод бидний зүгээс ярьж байгаа юмаар тийм төсөл байхгүй гэдэг ойлголт бараг байхгүй болох гээд байдаг, гэтэл яг очоод уулзахаар энэ асуудлыг тавиад байдаг, тэгээд энэ хавар ямар сайндаа Насанжаргал сайдыг хамт яваач гэж хүсэлт тавьсан. Та хээрийн сумдынх одоо ч Насанжаргал сайдтай уулзмаар байна гэж хүсэлт тавиад байгаа, та энэ талаар хамт явах боломж байна уу, ер нь мал аж ахуйг яаж энэ байдлаас гаргах юм бэ? Зун идэх өвс байхгүй болчихсон, ногоо ургахаа байчихсан, мал таргалахаа байчихсан, бэлчээр байхгүй, яг одоо түрүүн Баасанжав гуай хэлсэн, Төв аймгийн энэ районд үнэхээр хүндэрсэн. Улаанбаатар хотыг тойроод, аргаа ядахдаа ингээд асуудал тавьж байгаа. Тэгээд долоо хоноод утас дугарахаар зэрэг та нэг хэдэн мал олж өгөөч, ийм л асуудал тавьдаг болсон, энэнээс бид нар яаж гарах вэ, яах вэ энийг, би л лав учры нь олоход хүнд байдалд орчихоод байх юм.

Дараад нь та сайн мэдэж байгаа, Цагаан хувьсгал төсөлтэй холбогдуулаад хэдэн хүмүүс асуудал тавьж байгаа. Бас л мөн ялгаа байхгүй долоо хоноод асуудаг. Би арай болоогүй, хүлээж байгаа л гэдэг, та надад бас арай болоогүй, хүлээж бай гэдэг, энэ болох юмуу, болохгүй юмуу, тэр улсууд 3, 4 хоноод утас авахаар нэг ийм асуулт асуудаг. Тэгээд энийг ганц хоёр цөөн хүний юмыг шийдчих арга байна уу, үгүй юу, энэ бас олон хүн шахаад байгаа юмуу, лав л надад ганц хоёрхон хүн байгаа л даа, шийдээд хариу өгчих боломж байхгүй юу, жил гаруй болчихлоо.

Отрын нутагтай холбогдуулаад малчдаас их санал гарах юмаа. Эрт зохион байгуулж, төлөвлөөгүйгээс болоод нэг хэсэг газар дээр бөөнөөрөө шавчихдаг, тэгээд нэг юмуу, хоёр жил идээд тэгээд хэрэгцээгүй болчихож байгаа, би 2000 онд орж ирэхдээ л хэлж байсан. Баян-улаанд даац байхгүй болчихлоо, зохицуулаачээ гээд. Тэгээд зохицуулалтгүй явж байгаад өнгөрсөн өвлөөс эхлээд мал өвөлжих аргагүй болсон, Заамрыг мөн хэлээд байсан, одоо Заамар дахиад бас мал өвөлжих аргагүй болоод, энэ жил ганцтай, ингээд гол хэдэн нутаг нь ингээд болохгүй болчихдог, энийг зохицуулах тал дээр төр нэлээд анхаараачээ, малчид энэ дээр маргаантай байна, сая би энэ баруун урдуур явж үзлээ, маргаан гараад болж өгдөггүй, тэднийх, тэр аймгийнх ирээд буучихсан, ингэсэн, тэгсэн гээд, энийг эртнээс зохицуулж өгч, нүүдэл суудлы нь зохицуулж баймаар байна гэж хэлмээр байна.

Дараа нь энэ түрүүн оготны хортой холбогдуулаад будааны мөнгө гэдгийг өөрсдөөсөө, сум аж ахуй юмуу, эсвэл аймаг нь өөрөө эхэлж гаргаж цацсан юмуу, ийм мөнгө нэхэж байгаа асуудал орж ирээд байх юм, хор цацсан, мөнгөө олж авмаар байна гээд, энэ одоо өгөлгүйгээр цацуулсан юмуу, эсвэл зарим суман дээр ганц нэгэхэн ийм тохиолдол байгаа юмуу, энийг асууж хариулт хэлмээр байна гэж.

Тэгээд ер нь мал аж ахуй эрхлэлт, ялангуяа фермерийн аж ахуй, хагас суурин байдлын юман дээр үлгэр жишээ, хэд хэдэн загвар бий болгож ажилламаар байгаа юм, ийм боломж байна уу, одоо энэ олон мянган малтай малчдыг загварын хэлбэрт оруулаад, одоо анхны загварыг бий болгоод, тэгээд үлгэр жишээ загвар болгуулж малчид жаахан анхаарч, өөрсдөө энэ рүүгээ бодож сэтгэх юм биш байгаа гэж бодох юм, ийм үлгэр жишээ байгуулах боломж бий юу? Зарим малчид санал тавиад нэлээд явдаг, энэ талаар хууль санаачилъя барья гэж орж ирж байгаа. Тэгээд энэ хууль нь танай дээр яригдаж, хөөрч, боловсруулагдаж байгаа юм байна уу гэж ийм хэдэн зүйл асууя, анхаарал тавьсанд баярлалаа.

Г.Бурмаа: Дондог гишүүний асуултад хариулъя. Өлийн цагаан оготны устгалын талаар 2001 оны бидний устгал 87 хувьтай байсан, сайн үнэлгээтэй гарсан, үр дүн бол. Энэ жил бид 410000-д цацахаас 370000 га-д цацчихаад байж байгаа. Гар аргаар ерөнхийдөө бид 20 суманд тодотгол судалгаагаар гар аргаар цацая гэж төлөвлөсөн байгаа, энэ устгалаа хийж байгаа, тэгээд зардлы нь эхлээд аймаг, сум өөрөө гаргаж байгаа. Сум, аймаг эхлээд гаргахдаа зөвхөн шатахуун, ажлын хөлс, хөдөлмөр хамгааллын хувцасны зардал гаргаж байгаа, тэрий нь эргэж ирээд яамтай тооцоогоо хийгээд 900-1 сая төгрөгийн зардал гардаг юм, нэг суманд. Тэрий нь бид төсвөөс тооцоо хийгээд өгч байгаа.
Д.Насанжаргал: Ажлынх нь үр дүнг харгалзаад олгоно л доо, энэ жил бид нар үлийн цагаан оготно устгах ажил дээр бас арга барилаа жаахан өөрчлөөд үзье гээд орон нутгийн хүч оролцоог бас тэр устгал байхгүй байна, та нар яахгүй байна, бид нарт өгчихвөл сайн устгачихмаар байна гэдэг санал нэлээд гардаг л даа, тэгээд тэрэн дээр тулгуурлаад нийтдээ 20 суманд туршилтын журмаар ажлын баг гаргаад хордуулсан буудайгаа өгөөд тэгээд өөрсдөөр нь хийлгээд үзсэн, тэгээд ажлын хөлсий нь дараа нь үр дүнгээр нь тооцож өгөхөөр байсан, харамсалтай нь манайхны зарим нөхдүүд хариуцлага алдаж бас хэл ам гарсан юм байгаа. Гэхдээ бас яахав энэ бол бас нэг үлийн цагаан оготныг устгахад байж болох нэг хэлбэрийн нэг гэдэг нь харагдаж байгаа юм. Нөгөө арга нь бид нар бас шон босгож, шувуу суух нөхцөлийг бүрдүүлэх гэх мэтчилэнгээр янз бүрийн арга хэмжээнүүд авсан. Би үлийн цагаан оготно устгаж байгаа байдлыг бүр Архангай аймгийн Хотонт суманд газар дээр нь очиж үзсэн. Үнэхээр энэ жилийн устгал маш их үр дүнтэй сайн боллоо гэж орон нутгийнхан ч ярьж байна лээ, бид нарыг явахад ч үнэхээр байдал тийм байсан.

Сая Хэнтий аймгаар явлаа, одоо тэр ноднин жилийн гомдол тавьж байсан сумдуудын нутгаар яваад үзэхэд тэнд оготно одоо нэг их харагдаад, бужигнаад байх юм байхгүй байна, тэгэхээр устгалын чанар гайгүй явагдаж байна гэж бодож байгаа.

Тэжээлийн аж ахуйнуудыг яг онцлоод түрүүчийн модны аж ахуйг сэргээж байсан, яг бид онцлоод энэ сум, энэ аж ахуйг сэргээе гэж ийм бодлого явуулах бас хэцүү байна, тийм учраас нийтлэг бодлогын хүрээнд тэр газруудад үнэхээр ажилгүйдэл байгаа, ядуурал байгаа нөхцөлд дэмжлэг үзүүлэх асуудлаа бид бодож байгаа л даа. Жишээлбэл борлуулалт хийхэд нь арай түлхүү өвс авах жишээтэй, өнгөрсөн жилийн хувьд гэхэд одоо бидэнд өнгөрсөн өвөл Баяннуурын тэжээлийн аж ахуйгаас бас нэлээд ихээхэн хэмжээний өвс тэжээл авч байсанштэй, тэрүүн шиг Шаамар, Хүдэрийн тэжээлийн аж ахуй, хуучин тэжээлийн аж ахуй байсан газруудаас бас ийм түлхүү өвс тэжээл авч байгаа юм.

Дээр нь зуд болсон ийм үйлдвэрлэл багатай, мал багатай газруудад Ногоон хувьсгалын хүрээнд гэсэн техник тоног төхөөрөмж өгөх асуудалд арай түлхүү анхаарч байгаа. Энэ жилийн хувьд гэхэд Говь-алтай, Баянхонгорт ер нь хүссэн техникүүдээс нэлээд тооны хүссэн хэмжээгээр олгосон юмнууд байгаа юм. Малжуулах төсөл гэдэг яг энэ утгаар нь би цаашдаа яг малжуулна гээд, яг мал авахад нь зээл олгоод, эргүүлээд 3 жилийн дараа тэр зээлийн төлүүлэлт явдаг энэ механизм бол ерөөсөө тэр тусмаа тэр оготнод идэгдсэн, тэр ган гачиг болж байгаа, тэр мал нь үхчихээд байгаа ийм газруудад үнэхээр үр бүтээл муутай, харин ч тэр хүнийг  төлбөр рүү түлхэх ийм механизм болоод байна, тийм учраас орлуулах үйлдвэрлэл эрхлэх, ногоо цагаа тарих, эсвэл хоршоод хамтраад мал сүргээ эрсдэлээс хамгаалах, тэр тэжээлийн баазыг бэхжүүлэх, эрүүлжүүлэх нөхцөлөө бүрдүүлэх ийм маягаар гайгүй шиг ажилтай улсуудын хаяанд нааж малжуулах боломж юу байгаа бол гэдэг талаар төслүүд тусгаад байгаа. Тэрнээс биш энэ жил үхүүлсэнд хэдэн мал аваад өгдөг, ирэх жил нөгөө ажилгүй нөхөр чинь дахиад үхүүлдэг, тэгээд ерөөсөө малжсан юм байхгүй, сүүлд нь баахан өрөнд ордог, улс баахан авлагатай салдаг ийм л юм болчихоод байна л даа, энэ дээр арга хэлбэрээ жаахан бодолцьё гэж бодож байгаа юм.

Цагаан хувьсгал хөрөнгө гэж би түрүүн хэлсэнштэй, ямарч хөрөнгөгүй, төсөвт ч юм байхгүй, төсөл хөтөлбөрт ч юм байхгүй. Авах ёстой хөрөнгөө бид бас хараахан ойлголцож авч чадаагүй байгаа учраас энэ дээр үнэхээр хэлэх юм байхгүй болчихоод байгаа юм. Өөр эх үүсвэр байхгүй, Энд 400 сая төгрөгийн сураг байгаад л байдаг, тэгээд бид нар энийгээ ойлгуулж юмаа авах гэхлээр үнэндээ болохгүй, 200 сая төгрөг нь  хөрөнгө оруулалтад өгөөд, 200 сая төгрөгийг сургалт, янз бүрийн ажилд зарцуулъя гээд тэр хэрэгжүүлэх гэж байгаа байгууллага маань санал тавьж байгаа юм, тэгэхээр энэ чинь бид нар 50 хувий нь цалин, хөлс, сургалтад зарцуулаад тэгээд тэрийг авсанд орвол авах уу, үгүй юу гэдэг дээрээ эргэлзээ төрчихөөд байж байгаа л даа.

Бүс нутгийг зохицуулах асуудал яам бас анхаарах асуудал, ялангуяа отрын бүс нутаг дээр бид нар анхаарах асуудал. Ер нь энэ дашрамд хэлэхэд манай орон нутагт ажиллаж байгаа засаг захиргаа, аймаг, сумын засаг захиргаанууд энэ дээр нэлээд анхаарал хандуулж хоорондоо гэрээ хэлцэлтэй ажиллаж  энийг зохицуулах ажил дээр нэлээд анхаармаар юм шиг байгаа юм л даа. Үэнхээр зарим юмыг дээрээс, эндээс зохицуулах боломж туйлын хомс, тийм учраас бид нар чиглэл, үүрэг өгч, тэд нартайгаа хамтарч ажиллах, ер нь эндээс гарч байгаа шийдвэрт тэр чиглэлийнхээ юмыг тусгуулах, Засгийн газраас бодлого болгож ингэж хэрэгжүүлэх замаар цаашдаа явах болов уу гэж бодож байгаа юм.

Үлгэр жишээ аж ахуй, үлгэр жишээ хоршоо, үлгэр жишээ ферм байгуулна гэсэн ийм бодол бидний бодолд байнга байгаа. Одоо нэг загвар хоршоо байгуулчих юмсан, загвар фермийн аж ахуй байгуулчих юмсан. Фермерийн аж ахуйн тухай эрх зүйн байдлын тухай хууль боловсруулаад гаргачих юмсан гээд Засгийн газрын хөтөлбөрт ч орсон байгаа, гэтэл энэ чиглэлээр сайн дэмжлэг авахгүй байгаа. Иргэний хуульд фермерийн аж ахуй гэсэн тийм нэгж байхгүй, одоо энэ бусад аж ахуйн нэгжийнхээ хуулиар зохицуулагдаад явбал яасан юм бэ гэсэн ийм саналыг Хууль зүй, дотоод хэргийн яамнаас бидэнд өгсөн, ер нь цаашдаа хөгжлийн жам, хүссэн хүсээгүй фермерийн аж ахуйн хэлбэр рүү зайлшгүй орох байх л даа, гэхдээ удаан түргэн нь чухам юу байхав, тийм учраас одоо бид нар ямарч байсан энэ Засгийн газрын үйл ажиллагаанд орсон энэ хөтөлбөрөө хэрэгжүүлэх үүднээс фермерийн аж ахуйн хуулийг  батлагдан гардаггүй байлаа ч гэсэн яамныхаа хэмжээнд бид нар боловсруулахаар ажлын хэсэг гаргаад ямарч гэсэн энийг боловсруулж хийж байгаа юм байгаа.

Цаашдаа бид нар ялангуяа сайн дурын байгууллагуудын хэрэгжүүлж байгаа хөрөнгө оруулалт хийж байгаа юман дээр загвар фермерийн аж ахуй, загвар хоршоо байгуулаад тэгээд тэрэн дээрээ тулгуурлаад үзүүлэх ажил, сургалт янз бүрийн юм явуулаад бусдад нь түгээх юмсан гэдэг бодлыг ашиглая гэсэн бодолтой байгаа. Баярлалаа.

Ж.Бямбадорж: Баярлалаа, Насанжаргал сайд, Хүнс, хөдөө аж ахуйн яамны газар, хэлтсийн дарга, мэргэжилтнүүдэд баярлалаа. Сайдын харьяа агентлагийн захиралд мөн баярлалаа. Ингээд өнөөдрийн Засгийн газрын цаг дууслаа, хуралдаан хаасныг мэдэгдье.

